
Хьхьи­чІ­махъ 
Ххи­рас­са бук­куй! 

Ина ккалаккисса Инжилданул ца лу Маттейл бувсъсса «Хха
рисса Хавар» хъанахъиссар.

«Ххарисса Хавар» – му нукІузаманнул юнан (грек) маз
райсса eu*aggevlion ([юангелион], Евангелие) тІисса мукъул 
таржумар. Ва цІа дирзун дур Эса МасихІнал Цала лахьхьин 
бусласимунин.

НукІузаманная шийннайсса ирсирайн бувну, ва Луттирал 
авторну хъанахъиссар Маттей Левий – дишалачи, Эса Ма
сихІнал, Цала хъирив ачу, куну, увцусса ацІния кІия Цала 
вакилтураясса ца. Цинявппагу Инжилданий Эса МасихІнал 
ххуллу бувгьуминнал чивчусса мукьва «Ххарисса Хавар» бу
ссар. Гайннуй циняннуй чивчуну буссар Ганал оьрмулияту ва 
къуллугъраяту, Ганал лахьхьин буллалимунияту ва хІикматир
ттаяту, Ганал ажалданияту ва уттауккаврияту.

Маттейл Ххарисса Хавар чивчуну бивкІссар Эса мяйжаннугу, 
учІантІиссар, увкуну бивкІсса МасихІ ушиврийн мукІру хьу
сса жугьутІнавасса буккултран (нукІузаманнайсса жугьутІнал 
мазрай «МасихІ» тІисса мукъул мяъна хъанай дур «аьгъу увма», 
яни Заннал язи увгьума). Байгу-бихьлай ур Маттей цала лу 
Назаратраясса Эсал нясавраяту, ганилгу ккаккан буллай бур 
Га жугьутІнал хъунттатта Ибрагьимлул ва Исраэлнал паччахІ 
Давудлул тІайланасса авладраятусса ушиву. Тавратраятусса, 
Идавстурал Луттирдаятусса ва Забурданиятусса цитатартту 
буцлай, Маттей чІурчІав дуллай ур Эса ушиву гьаманки Зан
нал увчІусса ва Цув учІантІишиву идавстурал танива бувсъсса 
ПаччахІ ва Ххассалбуву.

Хъуннасса ургаву дуллай ур Маттей Эсал лахълахъисса 
мукъурттих ва насихІатирттах (миннул бувгьуну бур щалагу 



6	 ХьхьичІмахъ

луттирал мукьва бутІул ца бутІа) ва ми бувчІин баврих. Га
нал луттирай бур Эсал бувцусса 10 мисал, цивппагу цаймигу 
Ххарисса Хаварданий хьунакъабакьлакьисса. Маттей ккаккан 
буллай ур Эсал Заннал Кьанун дурчІин дуллалисса куц, ла
хьхьингу буллай ур КІанал ПаччахІлугъ цирив. Амма муни
ярвагу агьамсса за бур Эсал Заннал Кьанунгу щаллу даву, 
идавстурал, бучІантІиссар, кумургу хьун баву.

Бусласимуниву яла кІицІ бан аьркинмину хъанай бур Эса 
МасихІнал мукъурттищалсса ххюва кІану:

•	 Ссавруннайсса ПаччахІлугъраясса Зунттуйсса вяъза 
(бакІру 5-7); 

•	 ацІния кІия вакилнахьсса насихІат (бакІ 10); 
•	 Ссавруннайсса ПаччахІлугъраясса мисаллу (бакІ 13); 
•	 МасихІнал мюталим цукунсса икІан аьркинссарив 

бусласисса насихІат (бакІ 18); 
•	 ялундучІантІисса дунияллуйн ци кьадар ликкантІи

ссарив бусаву (бакІру 24-25). 
«Маттейл бувсъсса Ххарисса Хавар» чивчуну бивкІссар нукІу

заманнул юнаннал мазрай, амма кьура ттуршукулул мутталий 
га таржума бувну бур ттуршвахъул мазурдийн. Лакку мазрай 
ва лу цалчинни буклакисса. Уттинин лакку мазрай бувкссия 
«Марклул бувсъсса Эса МасихІнаясса Ххарисса Хавар» (1996) ва 
«Лукал Эса МасихІная чивчусса Ххарисса Хавар» (2002, 2012).

«Маттейл бувсъсса Ххарисса Хавар» сакин хьуну буссар 
цІардугу дирзсса парчраяту. Ганзсса хІарпирдай чирчусса ми 
парчрал цІарду аслиймур текстрай къадикІайссар. Ми дуллу
ссар буккун текст бувчІин бигьану бикІаншиврул.

Мукунна буккун бигьашиврун таржумалий дуллуну дуссар 
культуралул ва тарихрал информация дусса лажинтрал лувсса 
бувчІин бавуртту (сноскарду). Му информациялийн дагьайсса 
лишанну ккаккан дурну дуссар латин хІарпирдай мукъурттил 
ахирданий (...a).

Ялув бивхьусса цІукулийну (...*) ккаккан бувну буссар «ЗахІ
мат бивзсса (нажагь ишла шайсса) лакку махъру» тІисса цІа
нилу цачІун бувсса цал мяънардугу дуллуну дусса махъру. Ва 
лишандалийну (...°) ккаккан бувну буссар бувчІинбавурттай 
цал мяънарду дурчІин дурсса текстравусса агьамми терминну. 
Курсиврай буллуну буссар Тавратрая, Забурданияту ва Идавс
турал Луттираяту лавсми цитатартту.

Мура мяъналий дуллуну дуссар луттирал ахирданийсса 
личІи-личІисса ххибавурттугу:

– агьамми терминнал глоссарий;
– захІмат бивзсса (нажагь ишла шайсса) лакку махъру;
– Ххарисса Хаварданул юнан мазрайсса личІи-личІисса ка

нилчичрурдай бахханану багьсса кІанттурду;
– хасъсса цІарду (инсантурал цІарду; кІанттурдал цІарду);
– картарду.
Луттиращал дуссар вава текстращалсса аудиодискгу.
Инжил лакку мазрайн таржума буллалисса командалуву 

уссия Мубараксса Луттирду таржума бай институтрал хъинсса 
дус, лавайсса даражалий цала даву кІулсса специалист ва жун 
ххуйну лявкъусса чІявусса маслихІатру бувсса консультант Хъун 
Британиянавасса аьлимчу Мик Фостер. Таржума итабакьин 
хъунма хІал къаливчІун, Мик Фостер Ахиратравун лавгунни. 
Аьпа баннав цал. Ганал цІа жун тачІав хъамакъаритантІиссар.

Мубараксса Луттирду таржума бай институтрал барчаллагь 
тІиссар «Маттейл бувсъсса Ххарисса Хавар» лакку мазрайн 
бувцусса таржумачинайн ва редактортурайн, мукунма ва лакку 
мазрай итабакьинсса хІадуршиндалуву чІарав бавцІуминнайн. 
Жу ххариру, ахирдангу, лакраща Инжилданул ва лу ниттил 
мазрай буккинсса дузалшин хьуну тІий.



MAT 

ИН­ЖИЛ 

Мат­тейл був­съ­с­са ­
Хха­рис­са Ха­вар 

Эсал ня­сав

1  1 Эса МасихІналa, Ибрагьимлул° Арснал, Давудлул° Арс
нал, нясавb: 2 Ибрагьим ивкІссар ИсхІакьлул ппу, ИсхІакь – 

Якьувлул ппу, Якьув – Ягьудал ва ганал уссурваврал ппу, 3 Ягьу
да – Фареслул ва ЗерахІлул ппу (гайннал нину тІурча диркІссар 
ТІамар), Фарес – Хецроннул ппу, Хецрон – Арамлул ппу, 4 Арам 
ивкІссар Аминадаблул ппу, Аминадаб – Наъссоннул ппу, Наъ
ссон – Салмоннул ппу, 5 Салмон Боазлул ппу (Боазлул нину 
диркІссар Рахаб), Боаз ивкІссар Ювидлул ппу (Ювидлул нину 
диркІссар РутІ), Ювид ивкІссар Яссейл ппу, 6 Яссей тІурча Давуд 
паччахІнал ппури.

Давуд ивкІссар Сулайманнул ппу (Сулайманнул нину диркІ
ссар хьхьичІра Уриял дурцуну диркІсса щарсса), 7 Сулайман ивкІ
ссар Робоамлул ппу, Робоам – Абиял ппу, Абия – Асафлул ппу, 
8 Асаф – Юсафатлул ппу, Юсафат – Юрамлул ппу, Юрам – Оьз
зиял ппу, 9 Оьззия – ЮатІамлул ппу, ЮатІам – Ахазлул ппу, 
Ахаз – ХІизекиял ппу, 10 ХІизекия – Манассал ппу, Манасса – 
Амослул ппу, Амос – Юсиял ппу, 11 Юсия – Яхониял ва ганал 
уссурваврал ппу. Му ппурттувур халкь Бабилон билаятрайн бизан 
бувну бивкІсса.

12 Бабилоннайн бизан бувну махъ хьуссар Яхония СалатІиил
лул ппуну, СалатІиил ивкІссар Зоробабеллул ппу, 13 Зоробабел – 

a  1:1 МасихІ (Христос) тІисса «аьгъу увма», яни Заннал язи увгьума 
тІиссар. Гьартану хх. б. глоссарийрай.
b  1:1 Ня­сав – ппухълуннал сияхІ.



10	 БакI 1

Абиудлул ппу, Абиуд – Элиакимлул ппу, Элиаким – Азордул 
ппу, 14 Азор – Садоклул ппу, Садок – Ахимлул ппу, Ахим – 
Элиудлул ппу, 15 Элиуд – Элиазардул ппу, Элиазар – Маттаннул 
ппу, Маттан – Якьувлул ппу, 16 Якьув – Юсуплул ппур, Юсуп 
Мариямлул ласри. Мариямлул увссар цан МасихІ° тІисса цІа 
дирзсса Эсаa.

17 Цинявгу Ибрагьимлуяту Давудлуйн дияннин диркІссар ацІ
ния мукьра ник, Давудлуяту Бабилоннайн бизаннингу – ацІния 
мукьра, ацІния мукьра никгу диркІссар Бабилоннайн бивзния 
махъ МасихІ аннин.

Эса Ма­сихІ аву
18 Эса МасихІ аврил хавар укунссар. Эсал нину Мариям буцин 

куну бивкІссар Юсуплун, амма щар хьуннинва, ганил лякьлуву 
хьуну лявкъуссар. Ганил бантІисса оьрчІ Заннал РухІираятусса 
бивкІссар. 19 Мариямлул буцай оьрчІ Заннайн мукІрусса инсан 
ивкІун, ва му кІул хьувкун, кьюкьин къабаншиврул, авара къабув
ну, кьюлтІну Мариям махъунмай, цила шаппай итабакьин кьаст 
дурссар. 20 Амма му хІукму кьамул бувсса чІумал, макІра ккавксса 
Заннал малаикнал ганахь увкуссар:

– Давудлул арс Юсуп! Мариям буцин нигьа маусара, цанчирча 
ганил лякьлувусса ОьрчІ, Заннал РухІирацІассар. 21 Ганил антІи
ссар Арс, ина Ганан дизантІиссар Эсаb тІисса цІа, цанчирча Ганал 
Цала халкь бунагьирттаща ххассал бантІиссар!

22 Укун щаллу хьуссар идавсийхчІин° Залуннал увкумур:
23	 «Ява, гьа, Душ оьр­чІан хьун­тІи­ссар, ан­тІи­ссар Арс,
Га­нан ялун цІа­гу ди­зан аьр­кин­ссар Им­ма­ну­ил»,
мукун тІиссагу «Зал жу­ща­лар» тІиссар.

24 ЧантІ кусса Юсуплул цахьва Заннал малаикнал увкумур був
ссар, Мариямгу Юсуплул щарну хьуссар, 25 амма лас-щарнил дянив 
дикІайсса хІалашиву гайннал дянив къархьуссар, ганил Арс аннин. 
Ганал Ганан дирзссар Эса тІисса цІа.

a  1:16 Шикку «ппу» тІисса махъ ишла бувну бикІан бюхъайссар тани
васса (архсса) хъунттатта тІисса мяъналий.
b  1:21 ЖугьутІ мазрай Эсайн учайссар «Йешуа»; ва цІанил мяъна «За
луннал ххассал бантІиссар», тІисса хъанахъиссар.

Баргъ­бу­кка­вал­лил аькьил­ту­рал Эсайн ик­рам ба­ву

2  1 Эса увссар Ягьудинал Байт-ЛахІим шагьрулий Гьиродa па
ччахІнал заманнай. Эса увкун, Ярусалимрайн Баргъбуккавал

лил аькьилтал бувкІун бур. 2 Гай цІухлан бивкІун бур инсантурахь:
– Чув ур цІуну увсса Ягьудинал ПаччахІ? Ганал цІуку Баргъбу

ккаваллий ккавккун, бувкІру жу Ганайн икрам бан, – тІий.
3 Му баявривун Гьирод паччахІ гьалак увккун ур, ганащал ща

ла Ярусалимгу. 4 Ганал цачІанма циняв хъун рувхІанийтурайн ва 
кьанунчитурайнb оьвкуну, гайннахь цІувххуну бур, чув ан ккаккан 
увну буссар МасихІ°, куну.

5 – Ягьудинавусса Байт-ЛахІимрай, – куну, жаваб дуллуну дур 
ганахьхьун, – мукун тІий чивчуну бур идавсичІа°:

6	 «Ина­гу, Байт-ЛахІим, Ягьу­ди­нал аьр­щи­ра,
ина ссал­чІав­гу къа­я­ла­вай­сса­ра Ягьу­ди­нал цай­ми ­

хъу­ни шагь­рур­да­яр.
Ви­ва­тур уккан­тІи­сса Ис­ра­эл­най, Ттул хал­кьун­най, ­

хІук­му ба­чин бул­лан­тІи­сса БакІ­чи!»
7 Микку Гьиродлул цачІана кьюлтІну Баргъбуккаваллил аькьил

тал бучІан бувну, гайннаяту кІул дурну дур цІусса цІуку бувксса 
чІун. 8 Ганал гай Байт-ЛахІимрайн гьан бувну бур.

– Лавгун ОьрчІаяту гьарца за кІул бара. Зуна Га лявкъукун, ттун 
баян бара, ттущагу бюхъаншиврул лавгун, Ганайн икрам бан, – тІи
сса бигаргу ялув бивхьуну.

9 ПаччахІнал бигар бавукун, гай ххуллийн багьну бур. Баргъ
буккаваллий ккавксса цІуку гайннал хьхьичІ най бивкІун бур, 
ахирданийгу, ОьрчІ усса кІанай бавцІуну бур. 10 ЦІуку ккавккукун, 
аькьилтал хъинну ххари хьуну бур. 11 Къатлувун бувххукун, ОьрчІгу, 
Ганал нину Мариямгу ккавккун, гайннал щяв багьну, Ганайн икрам 
бувну бур. Яла гайннал цала ххазина тІивтІуну, Ганан буллуну бур 
ссайгъатру: муси, бухур ва кьанкь нахІу мирраc аьгъушиву. 12 Амма 

a  2:1 Гьирод, яъни Гьирод Хъунама Ягьудинал паччахІну ивкІссар жула 
заманалуяр хьхьичІсса 40-ку шинаяту 4-ку шинайн ияннин. 
b  2:4 Рув­хІа­ний – диндалул къуллугъчи. Кьа­нун­чи – Кьанун (Заннал 
Закон ягу Таврат) лахьхьиндуву.
c  2:11 Бу­хур (ладан) ва мир­ра (смирна) – му хьюмусса кьанкь нахІу пицІ-
аьгъушивур (буккайссар Аьрабустаннай ва Ухссавнил Африканаву 
ххяххайсса хасъсса мурхьирава). 

макІра гайннай малаикнал дюъ дирхьуну дур, ГьиродлучІан зана
хьун къабучІиссар, куну, мунияту гай цала билаятрайн занахьуну 
бур цамур ххуллийх.

Юсуп­лул кул­пат Мис­ри­лив ли­хъа­ву
13 Аькьилтал лавгукун, ЮсуплучІан макІра увкІсса Заннал ма

лаикнал увкуссар:
– Изу, ОьрчІгу, Мунал нинугу буцача, миннащал Мисрилив 

лихъу. На учиннин тиккува ацІу, цанчирча Гьирод, лявкъуну ОьрчІ, 
Му ивчІан ччай ур.

14 Юсупгу, ОьрчІ ва Мариямгу бувцуну, бивзун хьхьувай, Мис
рилив лавгун бур. 15 Тийх бивкІун бур гай Гьирод ивчІаннин. Укун 
бартлавгун бур Залуннал идавсийхчІин увкусса махъру: «Укку Мис
ри­ли­я­ту, ку­ну, оьв­чав На Тту­ла Арс­найн», – тІиссаa.

ОьрчІ­ру ли­тІа­ра, тІий Гьи­род­лул ба­ян ба­ву
16 Гьиродлул, цува аькьилтурал кьякьлухун ивхьуну урахха, 

куну, оьккину ссибивзун, амру бувну бур Байт-ЛахІимрайсса ва 
ганил къирагърайсса кІира шинайн бияннинсса оьрчІру литІун. 
ОьрчІ увсса чІун ганал кІул дурну дур аькьилтурал мукъурттийну. 
17 Укун бартлавгун бур Ярамей идавсийхчІин баян бувмур:

18	 «Ра­ма­лийb бал­лай бур чІу
аьтІав­рил ва кьур­чІи­ну агьи тІу­тІав­рил,
Ра­гьил, цила оьрчІа́цІа хьу­ну тІий,
па­ра­кьат хьун къа­бюхъ­лай,
гайн­нах бур оьну аьтІий».

Мис­ри­ли­я­ту за­наша­ву
19 Гьирод° ивкІуну махъ Мисриливсса ЮсуплучІан макІра увкІ

сса Заннал малаикнал увкуссар:

a  2:15 Ва Идавстурал увкумунивасса парчлуву Зал уссар Цала язи був
гьусса ягьудинал халкьуннаяту гъалгъа тІий, амма Маттей ур му ци
тата Эса МасихІнайн буцлай, мунийну ягьудинал халкьуннай Заннал 
дихьлай ивкІсса гьарцагу вихшала ва умуд Эсаву цІитІ бикІан бувну 
бушиву ккаккан буллай. 
b  2:18 Ра­ма – шикку ихтилат Байт-ЛахІимраяту арх бакъамур Рама тІи
сса шагьрулиятур. Рамалияту арх бакъасса кІанай дурччуну диркІссар 
Рагьил – Якьув идавсил (Исраэлнал халкьуннал хъунттаттал) щарсса.

20 – Изу, ОьрчІ ва Мунал нинугу буцача, Исраэлнавун занахьу, 
оьрчІ ивчІан ччай ивкІма ивкІуссарча.

21 Юсупгу, Эса ва Мариямгу бувцуну, авчуну ур Исраэлнал 
аьрщарайн. 22 Ягьудинаву Гьиродлун кІанай ганал арс Архелай па
ччахІшиву дуллай ушиву бувчІукун, занахьун нигьа увсъсса Юсуп, 
макІра малаикнайхчІин ца цамургу амру бувкІун, Галил билаятрайн 
лавгун, 23 тикку Назарат шагьрулийн ивзун ур. Укун бартлавгун 
бур идавстурал увкусса махъру: «МасихІнайн Назаратличу тІун
тІиссар», – тІисса.

ЯхІъя МарцІ­бу­вул вяъ­за бу­кка­ву

3  1 ЯхІъя МарцІбувуa Ягьудинавусса бачІвасса чулданий* вяъзар
ду* ккалай айивхьусса чІун дуркІун дур.
2 – Тавба дара! – тІун ивкІун ур га. – Цанчирча Ссавруннайсса 

ПаччахІлугъ° дуркІна дур!
3 ЯхІъянаяту увкуну бивкІун бур Яшайя идавсил:

«Чул­да­ни­я­сса ле­ххав­рил чІу:
„За­лун­нан­сса ххул­лу хІа­дур ба­ра!
ТІай­ла ба­ра КІа­нан­сса жи­гъир­ду!“» – тІисса.

4 ЯхІъянал варанттул ппалуясса янна лаххайсса диркІун дур, 
бурчул мухІлугу дахІайсса диркІун дур. Дукрагу диркІун дур хъацІ
ру ва къурув дартІсса ницІ. 5 ГаначІан халкь бучІайсса бивкІун бур 
Ярусалимраяту, щалагу Ягьудинавату ва Урданнал къирагъирттаяту. 
6 Ганал дайсса диркІун дур цала бунагьру бакІрайн лавсми Урдан 
неххай марцІ баврил эбадатb.

7 ЦачІанма букІлакІисса фарисейтурахь ва саддукейтурахьc 
ЯхІъянал учайсса бивкІун бур:

– Шатлул оьзурият! Щил дюъ дирхьур зуй, Заннал бантІисса 
багьай ххуллуяту лихълан? 8 Ккаккан дара лайкьсса давурттайну 
дуллалишиву зура тавба. 9 Зувува зува: «Жу Ибрагьим° идавсил 
арсруру!» – матІри. Нания зухь тІий ура, Заннаща вай чарттаяту 

a  3:1 ЯхІъя МарцІ­бу­ву – Захариял арс, «щинайну марцІ буллалима». 
Гьартану хх. б. глоссарийрай.
b  3:6 Ва эбадатрал мяъна хъанахъиссар инсаннал бунагьру кьабивтун, 
Заннал тІийкунсса ххуллийн кІура аяву.
c  3:7 Фарисейтал ва саддукейтал ягьудинал кІира диндалул партия
лувусса инсантал бивкІссар (миннуя гьартану бувсун буссар глосса
рийрай).

Ибрагьим идавсил арсру бан шайссарa. 10 Мурхьирал мархрачІара 
дирхьуну рикІгу дуссар, ххуйсса ахъулсса къадулайсса гьарцагу 
мурхь кьувкьуну, цІаравун бутайссар.

11 На зу щинайну марцІ баврил эбадат° дуллалиссара тавбалун, 
амма ттул хъирив Нанима Цув ттуяргу кьуват бумари. На Ганал усру 
ларсун ачинагу лайкь акъамара. Ганал зу Заннал РухІирал цІарайну
ру марцІ буллантІисса. 12 Ганал кІунттихь дуссар ччар гьуяй чІатІа, 
Ганал къама нухьхьая личІи бантІиссар, лачІа сувун батІинтІиссар, 
нахьмур ччуччинтІиссар лекъащай цІараву.

Эсайн Зан­нал РухІ ликкаву
13 Му аралуву Эса Галил билаятраяту Урдан неххачІан увкІун 

ур, ЯхІъянаяту марцІшиврул эбадат° кьамул даншиврул. 14 ЯхІъя 
ивкІун ур Га махъунай хьун ан кьаст дуллай:

– Нара ВичІа марцІ хьун аьркинма, Ина циван увкІра ттучІан?
15 Амма Эсал увкуну бур:
– Гьарза укунни хьун аьркинсса. Жунна биттур дан аьркинссар 

Заннал циняр тІалавшинну.
Му чІумал ЯхІъя рязи хьуну ур. 16 Эса марцІ хьуну, щинавату 

уккайхту, ссав ядирхьуну, Ганан Заннал РухІ ккарккун дур, хьхьи
луйн кІура дарну, лирккун, Цайра щядиркІсса. 17 Микку ссавни
ятугу чІу хьуну бур:

– Ва Ттул ххирасса Арсри, Ванавур Ттул тирхханну дусса!

Эса та­махІ­кар ул­ла­ла­ву

4  1 Яла Заннал РухІирал Эса увцуну ур бачІвасса чулданийн*, Иб
лислул° тамахІкар уллалаву* Ганал духІаншиврул. 2 Зума дугьлай° 

мукьцІалва гьантта ва мукьцІалла хьхьу дурну махъ, Эса хъинну ккашил 
хьуну ур. 3 Му чІумал ГаначІан гъан хьуну, тамахІкарбувул увкуну бур:

– Агана Инава Заннал Арс° ухьурча, амру бувну, вай чарттая 
ччатІ хьун ба, – куну.

4 Амма Эсал жаваб дуллуну дур:
– Чивчуну буссархха: «Ан­жагъ чча­тІуй­ну акъар ин­сан яла­пар хъа

на­хъи­сса, Зан­нал зу­ма­ту на­ни­сса гьар­ца­гу му­къуй­нур», – куну.

a  3:9 Иб­ра­гьим – ягьудинал хъунттатта ивкІссар, цувагу мукун сий дусса 
идавс ивкІссархха, ганал тухумран цивппа ганал арсру бушиву гьасса 
ххай бивкІун бур цала иман марцІмунин ккалли даншиврул ва Заннал 
цанма таммихІ къабаншиврул. 

5 Яла Иблислул Эса увцуну ур Мубараксса шагьрулул Заннал 
Къатлулa зункІуллуйн.

6 – Агана Инава Заннал Арс ухьурча, – увкуну бур танил Ва
нахь, – туну, ххяхху ялавай. Чивчуну буссархха:

«Ца­ла ма­ла­ик­ту­райн Вил хІа­къи­ра­ву ам­ру бан­тІи­ссар,
кІайн­нал­гу Ина ка­рун­ний ла­сун­тІи­сса­ра,
Вил ччан ча­рийн къа­щун­шив­рул», – куну.

7 Эсал жаваб дуллуну дур танихьхьун:
– Чивчуну буссархха: «Ви­ла За­лун­нал – ви­ла Зан­нал хІал ма­ккак

лар­да».
8 Му чІумал Иблислул Га хъинну лахъсса зунттуйн увцуну, Га

нан ккаккан дурну дур дунияллул цинярдагу паччахІлугъру, цив 
аргъиравусса.

9 – Вай гьарзат на Вин дулунна, – увкуну бур танил, – агарда 
Ина агьну, ттуйн икрам барча!

10 Му чІумал Эсал жаваб дуллуну дур танихьхьун:
– Бат хьу, Иблис! Чивчуну буссархха: «Эба­дат дул­ла­лу За­лун

найн – ви­ла Зан­найн, къул­лугъ­гу бул­ла­лу так КІа­на­ха!» – куну.
11 Микку Иблислул Га Цува кьаивтун ур, ЭсачІангу малаиктал 

бавтІун, Ганаха къуллугъ буллан бивкІун бур.

Эса Га­лил би­ла­ят­рай къул­лугъ бул­лай айиша­ву
12 ЯхІъя° дуснакьравун авкьушиву бавукун, Эса лавгун ур Галил 

билаятрайн. 13 Назаратлияту лавгун, Га ивзун ур Завулоннахъал ва 
НефтІалимнахъал тухумру заллусса аьрщарай бярнил зуманивсса 
Капарнаум шагьрулийн. 14 Мукун щаллу хьуссар Яшайя идавсийх
чІин Заннал хьунтІиссар увкумур:

15	 «Ур­дан не­ххал тийх, хьхьи­ри­чІан на­ни ххул­лий­сса
За­ву­лон­на­хъал ва Неф­тІа­лим­на­хъал аьр­щив – ­

цай­ми мил­ла­тир­ттал Га­лил тІи­сса би­ла­ят­ри!
16	ЦІан­на­ву яла­пар хъа­на­хъи­сса хал­кьун­нан ккар­ккун­ни ярг­сса нур
ва бив­кІу­лул цІан­на­ву яла­пар хъа­на­хъи­мин­нал би­ла­ят­рай нур 

дир­зун­ни», – тІисса.
17 Муния шийнайри айивхьусса Эса вяъзарду* ккалай:
– Тавба дара, цанчирча Ссавруннайсса ПаччахІлугъ° гъаннура 

дур! – тІий.

a  4:5 Зан­нал Къа­тта – Ярусалимрайсса ягьудинал диндалул хъунмур 
дин-эбадат дай къатта. 

Цал­чин­сса мю­та­лим­ту­райн оьвчаву
18 Цал Галил бярнил чІарах нанисса Эсан ккавккун ур кІия уссу: 

цайн ПитІру цІа дирзсса Симон ва ганал уссу Андрей. Гай бивкІун 
бур бярав къертту дичлай, цанчирча гай бивкІун бур чавахърубугьулт.

19 – Бачияра Ттул хъирив, – увкуну бур Эсал гайннахь, – На 
зуяту инсанталбугьулт баннахха, – куну.

20 Уссурвалгу, гара ссят къерттугу кьадиртун, Ганал хъирив 
бавчуну бур.

21 Тийнай шайхту, Эсан ккавккун бур кІия уссу цаймигу: Завадайл 
арс Якьувгу, ганал уссу ЮхІаннагу. Гай бивкІун бур къаехърай цала 
ппу Завадайщал, къертту дакьин дуллай. Эсал оьвкуну бур гайн
найнгу. 22 Гайгу га ссят цала къаехъгу, ппугу кьабивтун, лавгун бур 
Ганал хъирив.

Эсал хал­кьун­на­ха къул­лугъ бул­ла­ла­ву
23  Укун Эса, циняв эбадат-къатравугу° лахьхьин буллай, 

Ссавруннайсса ПаччахІлугъраясса Ххарисса Хавар° бусласисса 
вяъзардугу ккалай, инсантурайсса циняр азарду ва къашайши
вуртту хъин дуллай, щалагу Галил билаятрайх уклай ивкІун ур. 
24 Ганаятусса хавар ппив хьуну бур щалагу Сириянавух, ва Га
начІан личІи-личІисса къашайшивурттал аьзиз буллай, оькки
сса аьзаврдал инжит буллалисса, жиндрал бувсса, хІал бияйсса, 
къуркъуллул бувгьусса инсантал бувцуну бучІайсса бивкІун бур, 
Ганалгу гай хъин байсса бивкІун бур. 25 Галил билаятраятусса, 
АцІшагьрулиятусса, Ярусалимраятусса, Ягьуди билаятраятусса ва 
Урдан неххал тихасса агьали, кІапІа-кІапІаллу хьуну, Ганал хъи
рив занай бивкІун бур.

Зун­ттуй вяъ­за* бу­кка­ву

5  1 Махлукь халкьуннал ккавккун, Эса зунттул хъачІрайн гьаз 
хьуну, кІий щяивкІуна. ГаначІан гъан хьуна Ганал мюталимтал, 

2 Гагу айивхьуна лахьхьин буллай гайннан укунсса мукъурттийну:
3 – Тирхханнарайми цала рухІ байчарашиву бувчІлачІимири – 

минналли Ссавруннайсса ПаччахІлугъa.

a  5:3 Ссав­рун­най­сса Па­ччахІ­лугъ – ягьудинал чІяруну Заннал цІа аьда
да кІицІ къадулланшиврул, ганин кІанай Ссав (Ссаврду) тІисса махъ 
ишла байсса бивкІссар. 

4 Тирхханнарайми хІасратраймири – мири рахІат бантІими.
5 Тирхханнарайми дакІ хъундакъамири – мири аьрщарал зал

лухъру хьунтІими.
6 Тирхханнарайми Заннал амрурду биттур баврих ккаши-

мякьмири – мири цал ккаши-мякь лиххан бантІими.
7 Тирхханнарайми рахІму-цІими бумири – миннайри цІими 

бишинтІисса.
8 Тирхханнарайми дакІ марцІмири – мири Зал ккаккантІими.
9 Тирхханнарайми дакьаву дуллалимири – миннайнни Заннал 

оьрчІру учавантІисса.
10 Тирхханнарайми Заннал амрурду биттур буллалаврихлу къума 

буллалимири – минналли Ссавруннайсса ПаччахІлугъ.
11 Тирхханнарайми зуру, Ттул цІаний инсантурал кьюкьин бул

лалаврихлу, лякІин буллалаврихлу ва зуй ци-цигу бакъурду бихь
лахьаврихлу. 12 Ххари хьияра, шад хьияра – зун хъунмасса чири 
буссар Ссавруннай! Вар, мукунмархха азурда буллай бивкІсса зуяр 
хьхьичІ бивкІми идавсталгу°.

ЦІу ва ча­ни
13 Зу аьрщарал цІуру. Агарда цІил тІин къаличІарча, ссалли га

нил тІин бакьин бантІисса? Га инсантурал ччанналун экьидутан 
дакъа, ссанчІав дакъасса затри.

14 Зу дунияллул чаниру. БакІул мицІлийсса шагьру кьюлтІ бан 
къашайссар. 15 Лавхъсса чирахъ тІахІунттул лув къабишайссарча, 
ялунгума лахънийри бишайсса, къатлуву буцириннан чани буллан
шиврул. 16 Буллалийча зул чирахърал инсантуран чани, гайннан 
зул хъинсса давуртту чІаланшиврул ва зул Ссавруннайсса Буттаяту 
гайннал цІарду дулланшиврул.

Кьа­нун­да­лия
17 На Кьанунa ягу идавстурал увкумур букьан буллан увкІсса 

ххай мабикІари; На ми букьан буллан акъарача, биттур булланна 
увкІсса. 18 ХІакьну тІутІиссара зухь: ссав ва лухччи духкъаларг
ссаксса, цурда ца хІарп, цурда ца аьш Кьанундалияту духкъалаган
тІиссар – гьарза щаллу хьунтІиссар. 19 Царагу дюъ, хІатта чІанна-
чІиримур дунугу, даччан дурма ва цайминнан даччан дан лахьхьин 

a  5:17 Кьа­нун – ихтилат Заннал Кьанундалияту, яъни Тавратраятур. 
Гьартану хх. б. глоссарийрай.

буллалима, цув икІантІиссар Ссавруннайсса ПаччахІлугърай° яла 
чІивиману, дюъ биттур дуллалима тІурча ва му цайминнан лахьхьин 
дуллалима – хъунану икІантІиссар Ссавруннайсса ПаччахІлугърай. 
20 Агарда зул иман кьанунчитурал° ва фарисейтурал° имандалуяр 
марцІсса дакъахьурча, къабуххантІиссару зу Ссавруннайсса Па
ччахІлугърайн.

Оьши­ву ди­кІан къа­бу­чІи­шив­рия
21 Зун кІулссар инсантурахь нукІузаманнайва увкуну бивкІшиву: 

«Ма­ив­чІа­ван­на», – куну, ва гьарцагу оьхІалчунан диван кьукьинтІи
шиву. 22 Нарив зухь тІутІиссара, агана инсан цала уссийн ссибизлай 
ухьурча, ганан диван кьукьинтІиссар. Цала уссу санакъул арча, 
ганал жаваб дулунтІиссар Хъун Мажлисрал° хьхьичІ, цала уссийн 
ахІмакь увкумананнив Жагьаннамрал цІу дуссар.

23 Мунияту ина Заннан кьурван бувцуну увкІун унува, га биххай 
кІанай дакІнийн багьарча, вила уссу вийн къаччан бивкІун ушиву, 
24 кьабити вила кьурван га бусса кІанай, цал лавгун, вила уссищал 
дакьил хьу, яла увкІун, вила кьурван бува.

25 Вийра аьй дуллалиманащал ххуллийва унува дакьил хьунмур 
ба, ганал инава судрал хьхьичІун уциннин къаавцІуну, акъахьурча 
ина судьянахьхьун улунтІиссара, таналгу ина къаралчитурахьхьун 
улунтІиссара, тайнналгу ина дуснакьравун акьинтІиссара. 26 ХІакьну 
тІутІиссара вихь, ина къауккантІиссара тива, циняр арцу, махъва-
махъсса къарапулданийн дияннин, къадуллуссаксса.

Та­шу­лийн* дакІ тІай­ла­шив­рия
27 Зун бавссар увкуну бивкІшиву: «Зу­на ма­ба­ван­на», – ку

ну. 28 Нарив зухь тІутІиссара, анжагъ хъамитайпалух рюрххуну 
уруглагимава ганищал цала дакІниву зуна буллалимари. 29 Ага
на вил урчІамур я бунагьрайн кІункІу тІий бухьурча, букки му, 
экьилича тихунмай. Вин чурххал базу бакъа хъинссар, щала 
чурх Жагьаннамравун бувтуннияр. 30 Агана вил урчІамур ка бу
нагьрайн кІункІу тІий духьурча, кьуркьуну, экьилича тихуннай. 
Чурххал базулуцІа хьуну хъинссар, щала чурх Жагьаннамравун 
багьнунияр.

Ли­чІи шав­рия
31 Увкуну буссия: «Щар­сса­ни­я­ту ли­чІи хъа­на­хъи­ма­нан, га­нин ли­чІи 

шав­рил ча­гъар бу­лун аьр­кин­ссар», – куну. 32 Нарив зухь тІутІиссара, 

цала щарссанияту личІи хъанахъима, агана мунил савав ганил хаин 
шаву дакъахьурча, га хаин хьун дуллалимари, курчІущар дуцлаци
магу, зуна буллалимари.

Хъа бав­рия
33 Зун бавссар нукІузаманнайва инсантурахь увкуну бивкІшиву: 

«Хъа ма­лил­лар­ди, За­лун­найн був­сса хъар­ду би­ттур бул­ла­ли», – куну. 
34 Нарив зухь тІутІиссара: бувавагу хъарду мабулларди. Мабулларди 
хъарду ссавнийн, кІа Заннал аьршри*, цияту Цала хІукмурду бачин 
буллалисса, 35 я лухччинийн, га КІанал ччаннацІалу дуну тІий, я 
Ярусалимрайн – га Ссавруннайсса ПаччахІнал шагьру буну тІий. 
36 Мабулларда хъа вила бакІрайн – вища вищара царагу чІарарагу я 
кІяла дан, я лухІи дан къабюхъавай тІий. 37 Зул «ди» мяйжаннугу
сса «ди» хьуннав, зул «юх» мяйжаннугусса «юх» хьуннав. МуницІун 
ххибувсса гьарзагу – щяйтІаннуятур.

Кьи­сас лас­лан къа­бу­чІи­шив­рия
38 Зун бавссар увкуну бивкІшиву: «Яних­лу я ва ккар­ччух­лу ккар

ччи», – куну. 39 Нарив зухь тІутІиссара: винна оьшиву дурманаяту 
кьисас маласаванна. Вила урчІамур чІаврайх рищурча, дурган да 
ганал чулийннай гамургу. 40 Агана вища гьухъа зеххин ччай, диван 
баву тІалав дуллай, дяъвикарну уклакисса ухьурча, дула ганан вила 
гьухъа бакъасса, ялттуяннагу. 41 Агана щил-унугу инава цала гьиву 
ца манзилданий духлахи улларча, ина га кІиваксса манзилданий 
духхин рязи хьуa. 42 Вихьра дула тІутІиманан – дула, буржирай дула 
тІутІиманан – инкар* мабара.

Душ­ман­ту­рах­сса ччав­рия
43 Зун бавссар увкуну бивкІшиву: «Ви­ла чІа­рав­ма ччан ши», 

«душмангу къаччан ши», – куну. 44 Нарив зухь тІутІиссара: зула 
душмантал ччан шияра, зува къума буллалими дуаьлувух билуша
ра, 45 зува зула Ссавруннайсса Буттал хІакьсса арсру хьуншиврул. 
КІаналлихха Баргъ биян байсса оьнайнгу, хъиннайнгу, гъарал 
лачІун дайсса Цала хьхьичІ марцІминнайнгу, марцІну бакъа
миннайнгу. 46 Агарда зун ххирану бухьурча зува ччими, цукунсса 
чирир зун мунихлу бусса? Мура му дакъарив дишалачитуралгу 

a  5:41 Та заманнай румуллал аьскарнахь цала кьай-кьуй цайнма мютІи
сса инсантал духлахи буллан ихтияр диркІссар. 

дайссаa? 47 Агана зу анжагъ зула гъанминнахь бакъа ссала-калам 
къабулларча, цири микку ккалли банмур бусса? Мува му бакъа
рив цайми миллатиртталгу байсса? 48 Мунияту камалb хъанахъи, 
камалссарча Ссавруннайсса зул Ппугу.

Мис­кин­нан ку­маг бав­рия

6  1 Явара, гьа, инсантал зула чулухунмай бурган баву мурадрай 
инсантуран зула иман марцІшиву мяш мадулларди. Акъахьурча 

зун Ссавруннайсса Буттаяту цукунчІавсса чири бакъассар. 2 Мис
киннан цадакьа буллай ухьурча, му гьарцаннан баян мабулларда, 
лажинлякъултрал, цаятура цІарду дулланшиврул му эбадат-къатраву° 
ва кІичІирттаву байсса кунма. ХІакьну тІутІиссара зухь: гайннал 
лавсъссар цанмасса хІакь*. 3 Инарив мискинминнан кумаг булла
лийни, урчІамур канил буллалимур куямунин кІул къахьунну булу
ва; 4 ина буллалисса кумаг кьюлтІнува личІувча. Му чІумал гьарца 
затгу чІалачІисса Ссавруннайсса вила Буттаяту вин чири буссар.

Дуаь­лия
5 Зура дуаь дуллалийни, мадаванни, эбадат-къатраву ва кІичІир

ттал мурцІурдай бавцІуну, циняннан цивппа цуксса мубараксса 
буссарив ккаккан бан ччисса лажинлякъултрал кунна. ХІакьну тІу
тІиссара зухь: гайннал лавсъссар цанмасса хІакьc, 6 инарив дуаь дул
лалийни, ухху къатлувун, хъирив нузгу ларкьуну, дуаь дуллалу Цува 
къачІалайнугу вищал архІал усса Ссавруннайсса вила Буттайн. Му 
чІумал ина дуллалимур чІалачІисса вил Буттал вин чири бантІиссар. 
7 Зура дуаь дуллалийни, чІявусса махъру бусласаврийну цала тІутІи
мур баянссар, тІутІисса путпарастал° кунма, нахІакьсса ихтилатру 
мабулларди. 8 Гай кунма, мабикІаванни, зул Буттан кІулссархха зул 
мюхтажшинну, гьала зу КІанахь миннатру буллай байбишиннинва.

9 Дуаь дуллали укун:
Жул Ссавруннайсса Ппу,
Нурданул дуцІиннав Вил ЦІа!

10	 ДучІаннав Вил ПаччахІлугъ,

a  5:46 Дишалачитал (дишаладатІулт) бунагькартуран ккалли байсса 
бивкІссар, гай румуллаха зий буну тІий.
b  5:48 ка­мал(сса) – аьй дакъасса, ттангъа дакъасса, гьарца чулуха щаллусса. 
c  6:5 Гайннансса хІакьну хъанахъиссар, дуаь дуллалийни, гай цинян
нан ккаккаву.

дузрайн букканнав Вил бияла, Ссавруннай кунма,  
Лухччинийгу,

11	 ХІакьину була жун бакъа чара бакъасса ччатІ.
12	 ХІалал бити жун жул бунагьру,

жунма зарал бувми жува хІалал битайсса кунма.
13	 Жу тамахІкар* хьун мабитара,

буручча жу Оьсса Душманнаяa.
14 Агарда зу инсантуран гайннал тахсиркаршивуртту багъишла 

дулларча, зугу Ссавруннайсса Буттал багъишла бантІиссару. 15 Агар
дарив зу инсантал багъишла къабулларча, зула Ссавруннайсса Бу
тталгу зул бунагьру багъишла къабантІиссар.

Зу­ма ду­гьав­рия
16 Агана зура зума дугьлайb бухьурча, гъав лаган дурсса лажинт

ращал мазанарди, инсантуран цивппа зума дугьлай бушиву ккаккан 
данмур буллалисса лажинлякъулт кунма. ХІакьну тІутІиссара зухь: 
гайннал лавсъссар цанмасса хІакь. 17 Инарив зума дугьлагьийни, 
лажин-кагу шюша, вила бакІгу зехха, 18 инара зума дугьлай уши
ву инсантуран хІисав къахьуншиврул. Анжагъ вил Ссавруннайсса 
Буттан, вина КІа къачІалай унува вищала усса, кІулну бикІувча му, 
му чІумалли КІанал вин чири бантІисса, КІанан чІалачІиссархха 
кьюлтІну дуллалимур.

Ссав­рун­най­сса хха­зи­на­лия
19 Мабагьари хъус чІяру дуллалаврихун аьрщарай, гай нувцлулгу, 

сситтулгу дукайсса кІанай, зула къатта цуркинтрал бацин бюхъайсса 
кІанай. 20 Зунмасса ххазина цачІун бара Ссавруннай, я нувцлул, я 
сситтул къабукайсса кІанай, цуркинтраща буххангу, бацингу къабю
хъайсса кІанай. 21 Зул ххазина бунийрихха зул дакІгу дикІантІисса.

22 Я – чурххал чирахъри. Вил я аьчухсса бухьурча, щала вил 
чурхгу чаннану бикІантІиссар. 23 Аммарив аьчух бакъасса бухьурча, 
щала вил чурхгу цІаннаву буссар. Агарда вивусса чани цІан духьур
ча, цукунсса духьунссар цІан цурдара!

a  6:13 Оьсса Душ­ман – укун тІий бухьунссар Иблислуйн. 
b  6:16 Зу­ма ду­гьа­ву – му ягьудинал хъанахъиссар ккаккан бувсса гьант
райсса дукра дукаврияту щаллуну махъунай шаву. Мунил мурадну 
хъанахъиссар эбадат дуллалиманал цала дакІнивусса буруккин Заннан 
ккаккан баву ва дуллалисса дуаьрдаву гуж бишиншиврул. 

24 ЩищачІав къашайссар кІия залуннаха къуллугъ буллан. Ганан 
я ца къаччину икІантІиссар, гама – ччай, я цаннайн дакІ тІайлану 
икІантІиссар, гама – сан акъа. Зуща къашайссар архІала Заннайнгу, 
хъуслийнгу эбадат дуллан.

Зан­найн­сса вих­шал­да­рая
25 Мунияту На тІий ура зухь: зула оьрмулул буруккин мабуллар

ди, ци дукантІиссар, ци хІачІантІиссар, чурххайн ци лаххантІиссар, 
тІий. Оьрму бакъарив дуканмунияргу, чурххайн лахханмунияргу 
хьхьичІунсса? 26 Бургияра ссавнийсса лелуххантрах: кІайннул я 
къадугьайссар, я къаттихІайссар, я кьуруву* къалакьайссархха, так 
Ссавруннайсса Бутталли кІайннун дуканмур дулайсса. Вар, зу ле
луххантраяр ялавайссарув? 27 Зуща цуманащар буруккин баврийну 
зула оьрму ца ссятралвагу лахъи бан бюхъайсса?

28 Ссан аьркиннуру зу янналулсса буллалисса? Бургияра, цу
кун ххяхлай дурив къурнил тІутІив. Гай я захІмат буллай дакъа
ссар, я ккургъанну дуллай дакъассар, 29 амма тІутІиссара зухь, 
хІатта Сулаймангума, цув га яла авадансса чІумалгу, гайннувусса 
цаннил куна, ларххун къаивкІссар. 30 Яр, агана Заннал хІакьину 
дусса, гьунттий цІаравун дичинтІисса къурнил урттугума укун 
лаххан дайсса, зува КІанал лаххан бантІишиврийнсса вихшала 
чІирину бурув? 31 Мунияту буруккин мабулларди ва мацІухлар
ди: «Жу ци дукави?», ягу «Жу ци хІачІави?», ягу «Ци лаххави?» – 
тІий. 32 Яр, цайми миллатрурхха анжагъ ми гьарзатрах пикрилий 
бикІайсса, зул Ссавруннайсса Буттаннив кІулссар, зу миннух 
мюхтажну бушиву. 33 Цинияргу хьхьичІ кІункІу тІутІияра Заннал 
ПаччахІлугърачІан° ва КІанал амрурду биттур бавричІан, лирчІ
сса гьарзатгурхха КІанал зун дулунтІисса. 34 Мунияту гьунттий
сса кьинилул буруккин мабулларди, гьунттийсса кьинилул цила 
бантІиссар циласса. Гьарца кьинилун цила-цила масъалартту 
биялссар.

Цай­мин­най аьй дул­лан къа­бу­чІи­шив­рия

7  1 Чий бювкьу-аьй мадулларди, зуйрагу къадулланшиврул. 2 Зу 
цайминнай бювкьу-аьй дуллалисса кунна, мукуннар зуйгу дул

лантІисса, зу ци дуцин ишла дуллай бурув, мура мури зунгу ишла 
дантІисса. 3 Циван ура ина вила уссил иттавсса къаларах уруглай, 
виламунивусса ттала чІалай бакъанма? 4 Цукун бюхъай вища вила 
уссихь: «Дула, на дукканнача вил иттату къала», – куну, учин, вила 

иттав ттала бунува? 5 Лажинлякъуй, цал вила иттату ттала букки, 
яла ххал данссар уссил иттату къала дуккансса куц.

6 Барачатмур ккаччан мадутари, акъахьурча, гайннул, кІура бав
ну, зувагу парча-тика бантІиссару. Зула ттиркьюкьив дунгъузирттал 
хьхьичІун мадичари, гайннул гайгу ккуччу къадан.

Мин­нат ба­ра, луг­ла­ги, кьутІ уча­ра
7 Миннат бара – зун дулунтІиссар, луглаги – лякъинтІиссар, 

кьутІ учара – зун тІитІинтІиссар, 8 яр, дула тІинан – дулайссархха, 
луглагинан – лякъайссархха, кьутІа тІинан – тІитІайссархха.

9 Гьула, цуманал булунну зу зула арснан чару, му, ччатІ була, 
тІий унува? 10 Цуманал булунну зу зула арснан шатта, му, чавахъ 
була, тІий унува? 11 Бюхъайхха зуща, зула дакІру оьсса духьурча
гума, зула оьрчІан ххуймур бан, Ссавруннайсса Бутталгу Цахьва 
миннат буллалиманан хъиннува бантІиссар хъинмур! 12 Мунияту 
гьарцагу затраву цайминнангу бара, гайннал зунма бувну ччимур. 
Мури Кьанундалий° ва идавстурал° Луттирдай чивчумунил мяъна!

Къу­ма­сса къа­пу
13 Буххияра къумасса къапулувух. Ахир пуч давричІансса ххул

лу илкинссар, къапу гьартассар, му ххуллийх чІявусса най буссар. 
14 Амма къумассар къапу ва ссумассар ххуллу оьрмулучІансса ва 
анжагъ къачІявуминнанни му лякъайсса.

Ахъул­ссан­нуй­нур мурхь кІул шай­сса
15 Буруччувну бикІияра щялу-идавстураяту. Ми бучІайссар зу

чІан яттил луттираву, вив тІурча ми къанихсса барцІрур. 16 Зун ми був
чІинтІиссар миннул ахъулссаннуйну. БатІайссарив тикандалияту* 
къюмайтІутІи ягу бюрувраяту – инжир? 17 Ххуйсса мурхьирал ахъул
ссагу ххуйссар, оьккимунил – оьккиссар. 18 Ххуйсса мурхьирай оькки
сса ахъулсса къадикІайссар, оьккисса мурхьирай ххуйссагу къадикІай
ссар. 19 Ххуйсса ахъулсса къадулайсса гьарцагу мурхь, кьувкьуну, цІара
вун бутайссар. 20 Гьаннайсса, ахъулссаннуйнур зун ми бувчІинтІисса.

21 Ттуйн: «Заллу, Заллу», – тІутІисса ччи-ччима Ссавруннайсса 
ПаччахІлугъравун° къауххантІиссар, кІивун уххантІисса анжагъ 
Ттул Ссавруннайсса Буттал бияла биттур буллалимари. 22 ЧІявусса 
бикІантІиссар та кьиниa: «Заллу, Заллу, яр, жу Вил ЦІанияту бакъаяв 

a  7:22 «Та кьини» тІисса «Ахир заман бизай кьини» тІиссар. 



24	 БакI 7–8

ялун бучІантІимур буслай, яр, жуявхха Вил ЦІанийну жиндри бу
ккан буллай ва чІярусса караматру ккаккан дуллай бивкІсса? 23 Амма 
му чІумал На учинна гайннахь: „Зу Ттун тачІаввагу къакІулссияв, 
батхьи ТтучІату, кьанундакъулт!“ – куну.

КІи­ва гьа­ну
24 Ттул мукъурттихгу вичІи дирхьуну, гай биттур буллалима 

лащан ан бюхъайссар ххялларисса кІанай къатри дурсса аькьил
сса инсаннаха. 25 ЛарчІунни гъарал, дурккунни нехру, бивщунни 
марчру, бивгьунни гайннул къатрайн, амма тай дарцІунура дур, 
ххялларисса кІанай дурну дуну тІий. 26 Ттул мукъурттихгу вичІи 
дирхьуну, гай биттур къабуллалима лащан ан бюхъайссар къундалий 
къатри дурсса ахІмакьнаха. 27 ЛарчІунни гъарал, дурккунни нехру, 
бивщунни марчру, бивгьунни гайннул къатрайн, тайгу леркьун, 
оьккисса эяллайн дурккунни».

28 Эсал бусласимур къуртал хьувкун, халкь бия Ганал насихІатрай 
махІаттал хъанай – 29 яр, Га, кьанунчитал° куна, лахьхьин буллай 
акъаяхха, Га ия, Цахь каши дума куна, лахьхьин буллай.

Жа­зан цІу­цІав­рил ув­гьу­ма хъин аву

8  1 Эса зунттуяту увчІукун, Ганал хъирив чІявусса инсантурал 
кІапІаллу дарчуна. 2 Микку ГаначІан, жазандалулa къашавайсса 

инсан увкІун, Ганал хьхьичІ хъинну икрам бувну, увкуна:
– Заллу, Вища на марцІ ан бюхъанссархха, Вин ччан бикІанни 

бусса!
3 Эсал ка тІиртІуну, ганайн щуну, увкуна:
– Ччай бурча, марцІ хьу!
ГацІана га инсан жазандалуцІа хъин хьуна. 4 Эсалгу ганахь увкуна:
– Ява, гьа, щихьчІав мабусара хьумур, рувхІанийтурачІан° на

суча, бургийча тай вих ва Муса° идавсил увкусса куццуйсса кьурван 
ба, тайннангу кІулну бикІаншиврул.

Ру­мул­лал аьра­лун­нал хІа­пи­сар­нал вих­ши­ву
5 Эса Капарнаумрайн увкІукун, ГаначІан хІаписар* увкІуна, 

тавакъю буллай.

a  8:2 Жа­зан – му хъинну захІматсса, инсаннал чІалачІин оьккину зия 
хьун дайсса бурчул азарди. Му азарданул увгьуманан дин-эбадатрал 
ххуллу-хха бан къабучІину (къахІалалну) бивкІссар.



	 БакI 8	 25

6 – Заллу, – увкуна ганал, – ттул къазахъ уссар шава, къуркъул
лул увгьусса ва оьккисса къюву ккухІлахІисса.

7 Эсал жаваб дуллуна:
– Хъинни. На увкІун, га хъин анна.
8 ХІаписарнал увкуна:
– Заллу, на къалайкьссара Ина ттул къатлул магъулун уххан. 

Ина анжагъ махъ уча, ттул къазахъ хъин хьунтІиссар. 9 Яр, на на
вагурахха амрурдайн мютІи шайсса, ттучІавагу уссар ттурша мю
тІи шайсса аьскар*. На учара цаннахь: «Насу!» – куну, га лагай, 
гаманахь: «Нану!» – гагу учІай. Ттула къазахънахь учара: «Укун 
ба!», – ганалгу бай.

10 Эсал, ганах вичІи дирхьуну, махІатталгу хьуну, увкуна Цала 
хъирив наниминнахь:

– ХІакьну тІутІиссара На зухь, Исраэлнавурагу Ттун укун 
цІакьну дирхьусса иман къаккаркссар! 11 Зухь тІутІиссара, чІявусса 
цайми халкьуннава бучІантІиссар Баргъбуккаваллиятугу, Баргъла
гаваллиятугу, цала-цала кІанттурду бугьантІиссар Ссавруннайсса 
ПаччахІлугърайсса° мажлисрай Ибрагьимлул°, ИсхІакьлул ва Якьув
лул° чІарав. 12 Цивппа Ссавруннайсса ПаччахІлугърай бикІантІи
шиврий дакІ дарцІуми тІурча экьиличинтІиссар кІа ПаччахІлугърал 
КьатІувсса ЛухІи ЦІаннавун, агьи-агьи бунийн ва аьзият-аькьува 
ккухІайнийнa.

13 Эсалгу хІаписарнахь увкуна:
– Насу, вил имандалуха лавхьхьумурди вин бикІантІисса, – куну.
Къазахъгу гара ссят хъин хьуна.

Къа­шай­шалт хъин ба­ву
14 ПитІрул къатлувун увкІукун, Эсан ккарккуна ПитІрул щарнил 

нину кІиришиву лархъун, кар-кар тІий душиву. 15 Ганал ганийн ка 
щуна, гагу, зурзугу бухлавгун, дирзун, Ганан ссупра тІитІлан дир
кІуна. 16 МаркІачІан бивзукуннив, ЭсачІан жиндрал бувсса чІявусса 
инсантал бувцуну бувкІуна. Ганал жиндри мукъуйну буккан бул
лай, циняв къашайшалт хъин бувна. 17 Му хьуна Яшайя идавсил 
увкумур биттур шаву:

«Га­нал Цайн­на лар­сун­ни жул хІал ба­къа­ши­ву ва жул ­
азар­ду», – тІисса.

a  8:12 Кьа­тІал­лил Лу­хІи ЦІан – му Дужжагьри.

Эсал хъи­рив ба­чин­тІи­ми
18 Эсан Цала лагма махлукь бавтІун ккавккуна. Ганал амру бувна 

мюталимтурайн бярнил тамур чулийн лахъан. 19 Микку ГаначІан 
кьанунчитурал° ца увкІун, увкуна:

– Муаьллим, на Вил хъирив ачинна, Ина чунай ачирчагу, – куну.
20 Эсал жаваб дуллуна:
– ЦулкІрал нухру дур, ссавнил лелуххантрал кюртти бур, Ин

саннал Арснанa бакІ дишинсса кІану бакъар, – куну.
21 Ганал мюталимтуравасса гаманал увкуна:
– Заллу, дулакьай ттухьхьун ихтияр, лавгун, ппу уччин, – куну.
22 Амма Эсал ганахьхьун ва жаваб дуллуна:
– Ачу Ттул хъирив, ливтІуми ливтІуминнал буччинссарчаb.

Гьа­лак бувк­сса ща­тІив мю­тІи ба­ву
23 Эса къаехърай щяивкІуна, щябивкІуна Ганащал мюталимтал

гу. 24 Зуманияту тийнмай шайхтува, мукун гьалак хьунахха щатІив, 
гай къаехърал ккурккал ялтту бия ххяхлай. Эса му чІумал шанай 
ия. 25 Мюталимтурал Га чантІ учин увна, укун увкуну:

– Заллу, жу ххассал ба! Яр, литІавай бурухха.
26 Эсал жаваб дуллуна:
– Циванну зу мукссава нигьа бувсун, вихшала чІирину бусса?
Ганал ивзун, мурчан ва щатІан къадагъа дурну, паракьат бувна. 

27 Мюталимтал махІаттал хьуну, цІухлай бия:
– Цурикьай, да, Ва, марч ва щатІивгума бурхха Ванайн мютІи 

хъанай?

Жинд­ри дун­гъу­зир­ттал га­зу­лу­вун ба­кьа­ву
28 Эса бярнил тамур зуманив, Гадараллал аьрщарайн иву

кун, Ганал хьхьичІун гьав-нуххаватуc кІия жиндрал хьусса инсан 

a  8:20 Ин­сан­нал Арс – МасихІнал цІардал ца, укун увкуну бур Ганайн 
Даниял идавсил. Гьартану хх. б. глоссарийрай.
b  8:22 Шикку ишла буллалиссар сипатирттайнусса махъру. Миннул мяъ
на дикІан бюхъайссар укунсса – цал рухІ диркІуминнал, яъни Заннал 
чулухунмай бявкъуминнал, цивппа кунмами бучлачийча. 
c  8:28 ИвкІусса инсан нуххуву уччайсса ивкІссар. Муниятур шикку 
гьав-нух тІисса махъ ишла буллалиссагу. Нухгу кьун хьхьичІун був
тун, лакьайсса диркІссар, жанаварт жаназалучІан къабухханшиврул.

увккуна. Гай мукун гьалак бувккун бияхха, га ххуллийх гьан цу
чІав сислай акъая.

29 – Ци ччай дур Вин жуяту, Заннал Арс°? – куну, леххаву ув
куна гайннал. – Ина жу чІун дияннинва аьзият ккухІлахІи бан 
увкІрав?

30 Гайннаяту арх дакъа хъуннасса дунгъузирттал газу дия. 31 Жинд
рал тавакъю бувна Эсахь:

– Агана Ина жу буккан барча, жу та дунгъузирттал газулувун 
бакьи.

32 Эсал гайннухь увкуна:
– Наси, – куну.
Инсантуравату бувккун, жиндри дунгъузирттавун бувххуна. 

Щала газу ххяллуйх яларай бярув ххярххун, щинаву пуч хьуна. 
33 Дунгъузирттал хІухчалт ливхъун лавгун шагьрулийн, гьарза був
суна, жиндрал бувминнан хьумургу хІалану. 34 Му чІумал шагьрулул 
циняв агьали Эсал хьунийн бувккуна, ва, Га ккавккукун, Ганахь, 
лажинни, жул билаятраяту насу, увкуна.

Бу­на­гьир­ттал ял­тту учІа­ву ва къур­къул­лул ув­гьу­сса ­
ин­сан хъин аву

9  1 Эса къаехърай щяивкІун, бярнил тамур зуманив лавхъун, 
Цала шагьрулийн занаивкІуна. 2 ГаначІан тушакрай ивхьуну, 

къуркъуллул увгьусса инсан лавсун бувкІуна. Эсан гайннал иман 
ккарккун, къуркъуллул увгьуманахь увкуна:

– ДакІ дарцІуну икІу, Ттул арс, вил бунагьру багъишла битла
тиссар! – куну.

3 Му чІумал кьанунчитурава° цаппараннал цавува цала пикри 
бувна: «Яр, Вания ванийну Зал кьюкьин уллай ур!»

4 Гайннал пикрирду кІулну, Эсал увкуна:
– Циванну зу мукун оьсса пикрирду буллалисса? 5 Цири учин 

бигьамур: «Вил бунагьру багъишла битлатиссар», – учиннивкьай, 
ягу «Изу, заназу», – учиннив? 6 КІулну бикІи, гьа, дуссар Инсаннал 
Арснахь° аьрщарай бунагьру багъишла битансса каши...

Къуркъуллул увгьуманал чулухунайгу урувгун, Ганал увкуна:
– Ивзун, вила тушакгу ларсун, шавай насу, – куну.
7 Инсангу ивзун, шавай лавгуна. 8 Му ккавксса кІапІал, цца

ххандарал дургьуну, гукунсса каши инсантурахьхьун дуллусса Зал 
бюхттул уллан диркІуна.

Эсал Ма­ттей­чІа бу­нагь­кар­ту­ра­щал ар­хІал зад ка­на­ка­ву
9 Эса гичча нанисса чІумал Ганан цала даврий щяивкІсса ди

шалачи° Маттей тІисса инсан ккавккуна.
– Бугьи Ттул ххуллу, – увкуна танахь Эсал.
Тагу ивзун, Ганал хъирив авчуна. 10 Яла-махъ, Эса ссупралух 

чул бувну, Маттейл къатраву унува, гиккун чІявусса дишалачитал 
ва цаймигу бунагькартал бавтІуна. Гайнналгу ЭсачІа ва Ганал мю
талимтурачІа чул бувна. 11 Му ккавксса фарисейтурал° Эсал мюта
лимтурахь цІувххуна:

– Циванникьай зул Муаьллим дишалачитуращал ва бунагькар
туращал архІал дукра канакисса? – куну.

12 Му бавсса Эсалгу увкуна:
– ЦІуллуминнан акъарча хІакин аьркинсса, къашавайминнан

ни. 13 Цал бувчІинмур бара вай мукъурттил мяъна: «Ттун зу­я­ту 
кьур­ван къа­чча­ча, зу цІи­ми бу­ми хьу­ну ччай бур», – тІисса. На Заннал 
хьхьичІ марцІминнайн акъарача оьвчин увкІсса, бунагькартура
чІанна увкІсса! – куну.

Эсахь зу­ма ду­гьав­ри­я­ту цІу­хха­ву
14 Яла ЯхІъянал° мюталимтал бувкІун, цІувххуна:
– Циванну жугу, фарисейталгу зума дургьунмасса°, Вил мюта

лимтал тІурча дургьуну бакъасса? – куну.
15 Эсал жаваб дуллуна:
– Бюхъайссарив хъатІий хъамаллураща наврузбаггу усса кІанай 

пашманну бикІан? ДучІантІиссар кьинирду, наврузбаг гайннаща 
зевххусса, миккур гайннал зума дугьлантIисса. 16 Къадизайссар
хха духсса янналий цІусса янналул мачІ: гагу ларкьуну, пяртІу 
хъиннура хъунна шайссар. 17 КъадутІайссархха цІусса чахир дух
сса кьачІравун, акъану кьачІригу дурцун, чахиргу экьиларгун, 
кьачІригу зиялун лагайссар. Юх, цІусса чахир цІусса кьачІра
вунни дутІайсса, му чІумал вайгу, тайгу цичІав зарал къавхьуну 
личІайссар.

БакІ­чи­нал душ ва къа­ша­вай­сса щар­сса
18 Эса гъалгъа тІий унува, ГаначІан ца бакІчи гъан хьуна. Эсал 

хьхьичІ никирттайнгу агьну, миннат буллан ивкІуна:
– Ттул душ бивкІунни дахьва цІана. Ина увкІун, ганийн ка 

щурча, га сагъ хьунтІиссар.

19 Эса ивзун, ганащал лавгуна. Мюталимталгу гайннал хъирив 
лавгуна. 20 Микку ЭсачІан махъа ацІния кІира шинай оьттул на
нисса ца хъамитайпа гъан хьуну, Ганал янналул ухчІиндарайсса 
чурчайн ка щуна. 21 Ганил цивува цила пикри бувна: «Агарда на 
анжагъ Ганал янналийн ка щурча, хъин хьунтІиссара», – куну. 
22 Эса махъунай урувгсса, га ххал хьуна.

– ДакІ дарцІуну бикІу, Ттул душ, – увкуна Ганал, – вила вих
шиврулла ина хъин бувсса, – куну.

Хъамитайпагу гара ссят хъин хьуна.
23 БакІчинал къатлувун увхсса Эсан, бивкІу буччин бучІан бувсса 

баламанчитал ва авара бувксса чІявусса инсантал ккавккун, 24 увкуна:
– Букки, душ бивкІуну бакъархха, га бур шанай, – куну.
Амма тай Ганай хъян бивкІуна. 25 Инсантал къатлувату буккан 

бувкуннив, Эсал, увххун, га душнил ка дургьуна, гагу бивзуна. 26 Му 
хавар ппив хьуна кІани-кІанттайх.

КІия мур­чІу хъин аву
27 Эса гичча увккукун, Ганал хъирив, леххавугу тІий, кІия мур

чІу авчуна:
– РахІму-цІими бакьай жуй, Давудлул Арсa! – тІий.
28 Га къатлувун увххукун, мурчІулт гъан хьуна ГаначІан, Ганалгу 

тайннахь цІувххуна:
– Зу вихрув, Ттуща му бан шаврийн? – куну.
– Вихру, Заллу, – куну, жаваб дуллуна тайннал.
29 Му чІумал Эсал, тайннал яруннийн ка щуну, увкуна:
– Зун зула вихшивруха лавхьхьумур хьуннав, – куну.
30 Тайннал яруннингу гара ссят чани бувкІуна. Эсаллив тайннай 

буниялану дюъ дирхьуна:
– Явара, гьа, ва щинчІав кІул къахьун, – куну.
31 Тайнналлив лавгун, Ганаятусса хавар щала махІлалийх кІув

чІуна.

Эсал маз­къа­кІул хъин аву
32  Гай чансса тийнмай шавривун ЭсачІан жиндрал увсса 

ца мазкъакІул увцуну бувкІуна. 33 Жингу буккан бувна, маз 

a  9:27 Да­вуд­лул Арс – му МасихІнал цІардаватусса цари. Идавстурал 
бувсмунийн бувну, учІантІиссар, тІисса МасихІ Давуд паччахІнал ав
ладраятусса икІан аьркинну ивкІссар.

къакІулну ивкІсса инсангу гъалгъа тІун ивкІуна. Инсантал ма
хІаттал хъанай бия:

– Укунсса тамаша Исраэлнай уттинин къабивкІссар, – тІий.
34 Фарисейталлив тІий бия:
– Ганал жиндри буккан буллалисса жиндрал бакІчинал гуж

райнурхха, – тІий.

ХІал­лил да­ву чІя­рур, зу­залт­ми чан­ни
35 Эса цинявгу шагьрурдайх ва щархъайх уклай, эбадат-къатраву° 

лахьхьин буллай, Ссавруннайсса ПаччахІлугъраясса° Ххарисса Ха
варданул° вяъзарду* ккалай ва инсантал циняр азардацІа ва къа
шайшивурттацІа хъин буллай ия. 36 Махлукь* инсантурал ккавксса 
Ганан гайннай цІими хьуна, цанчирча гай аьзаврдал бувгьуну, бан-
бит бакъа, хІухчу акъасса ятту кунма, ливчІун бия. 37 Ганал Цала 
мюталимтурахь увкуна:

– ТтихІинмур чІярур, зузалтми чанни. 38 Мунияту миннат бара 
хъуруннил Залуннахь, Цала хІаллил даврийн зузалт гьан ба, куну.

Эса Ма­сихІ­нал ацІ­ния кІия ва­кил язи угьа­ву ва ми къул­лугъ бан 
гьан ба­ву

10 1 Яла ацІния кІиягу Цала мюталимнайн оьвкуну, Эсал гайн
нахьхьун жиндри буккан бавансса, циняр азарду ва къа

шайшивуртту хъин давансса каши дуллуна. 2 Вана ацІния кІиягу 
вакилналa цІа: ПитІру тІисса цІа дирзсса Симон, ганал уссу Андрей, 
Завадайл арс Якьув, ганал уссу ЮхІанна, 3 Филипп ва БартІоломай, 
ТІома́ ва дишалачи° Маттей, Алфейл арс Якьув, ТІаддей, 4 Симон 
Кананей ва Ягьуда Искариотb, варихха яла-махъ Ганайн хаин хьусса.

5 Вай ацІния кІиягу Эсал гьан бувна, укунсса амрурду бувну:
– Малагари путпарастначІан°, мабуххари Самар билаятрайсса 

цавагу шагьрулийн. 6 Насияра хьхьичІва-хьхьичІ Исраэлнал халкьун
нал бяйкьусса ттардачІан. 7 Насича, вяъзарду* ккалаккияра: «Ссав
руннайсса ПаччахІлугъ° гъаннура дур!» – тІий. 8 Хъин буллалияра 

a  10:2 Эсал ва­кил – апостол.
b  10:4 Кананей Симоннул ялун цІар. Мунил мяънагу «ватан ххирашив
рул жан дулун хІадурма» хъанахъиссар – Исраэл Румуллал ххяппулу 
бушиврийн къарщи дуклакисса диндалул ва политикалул дастталул 
вакил тІиссагу цава ца хъанахъиссар. Искариот тІисса, бюхъай, «Ка
риотлиятусса инсан» тІисса махъ бикІангу.

къашайшалт, бизан буллалияра ливтІуми, хъин буллалияра жа
зандалул* бувгьуми, буккан буллалияра жиндри. Укра дирирдив, 
дулувара укра. 9 Маласаванни зущала мухІулттаву дирхьуну я муси, 
я арцу, я дусси, 10 я ххуллийн кьуцуртту, я даххана дансса янна, я 
усру, я ттархь – зузалан дуканмур дулаву лайкьссар.

11 Цумур шагьрулийн ягу шяравун зу гьарчагу, лякъинмур ба
ра бусравсса инсан, ганачІа балуцІи, ялагу ххуллийн багьаннин. 
12 Къатлувун бухлахийни, гиву буминнан циняннанвагу дакьаву 
чІа улучара. 13 Агана къатри бусрав бусса лякъирча, ганий барачат 
бишинтІиссар, бакъахьурчарив зу чІа кусса барачат ганищал къа
личІантІиссар. 14 Агана зу кьамул къаансса, зул мукъурттих вичІи 
къадишинсса уккарча, ччаннаяту лахгу кьатІ бувну, га къатлувату 
ягу шагьрулияту наси. 15 ХІакьну тІутІиссара зухь: Содомран ва 
Гоморралун бигьану бикІантІиссар Кьиямасса кьини, га шагьру
лунниярa.

Эсал Ца­ла мю­та­лим­тал цив­ппа къу­ма бул­ла­лав­рийн хІа­дур ба­ву
16 Вана, гьан буллай ура На зу, ятту бурцІурдил гьухъалттувун 

кунма. Мунияту, шатри кунма, личІлулну, хьхьирулт кунма, иминну 
билукІи. 17 Инсантураяту мугъаятну билукІи, гайннал зу диван
нахьхьун буллантІиссару, зу цала эбадат-къатраву° батлантІиссару. 
18 Ттул цІаний зу хІакимтурачІан ва паччахІтурачІан буцлантІиссару 
ва гайнналгу, гайннал халкьунналгу хьхьичІ Ттуятусса барашин 
дуллантІиссару. 19 Судрайн бувцукун, зува ци тІунтІиссарив ягу 
цукун тІунтІиссарив – мунилсса мабулларди. Зухьхьун гара ссят 
булунтІиссар учинтІимур, 20 зу бакъаруча гъалгъа тІунтІими, зул 
Ссавруннайсса Буттал РухІри зуву гъалгъа тІунтІисса.

21 Уссил уссу аххантІиссар, буттал – цала оьрчІ, гай аьлтта чІалай 
бивкІулухьхьун буллай, мукунма сукку тІунтІиссар оьрчІругу: нитти-
буттайн къарщи буклай, гай литІун буллантІиссар. 22 Зу циняннан 
ккавккун къаччан хьунтІиссару Ттул ялув. Амма ахирданийнин 
яхІ бувмари ххассал антІисса. 23 Ца шагьрулий зува къабитларча, 
лилухъи гамунийн. ХІакьну тІутІиссара зухь: хІатта зу Исраэлнал 
циняв шагьрурдайх букканнинва, Инсаннал Арс° учІантІиссар.

24 Мюталим цала муаьллимнаяр къалавайссар, лагъ* цала залун
наяр къалавайссар. 25 Мюталим рязину икІувча, цала муаьллимнал 

a  10:15 Содом ва Гоморра шагьрурдайн гайннул агьулданул бувсса бу
нагьирттахлу бала ликкан бувну бивкІссар.

даражалийн иян хьурча, лагъ – цала залуннал. Агана Ттуйн, къат
лул залуннайн, Баал-Зевулa тІурча, ганал шаппасса агьулданийн 
хъиннува оьккисса учинссархха.

Ан­жагъ Зан­на­я­ту да­къа нигь ди­кІан къа­аьр­кин­шив­рия
26 Гьаннайсса, инсантураяту нигьа мабусари. Аьч къахьунсса 

кІучІ бувмур бакъассар, аьлтту къахьунсса кьюлтІмургу бакъассар. 
27 На зухь цІаннаву бусласимур булусияра дяхтта чаннай, зухьва 
щурщулий бувсмургу, къатрал цІияллаяту леххаву куну, баян бу
лувара. 28 Чурх бивчІан буллалиминнаяту, рухІмур дирчІан дан 
къабюхъайминнаяту нигьа мабусаванни. Нигьа булусияра зува 
Жагьаннамравун рухІгу, чурхгу пуч бан бичин Бюхъайманаяту. 
29 Мюрш арцун бакъарив чІемултрал чут баххайсса? Аммарив гайн
нуву цавагу щяв къабагьайссар зул Ссавруннайсса Буттал бияла
лийну бакъасса. 30 Зул бакІрайсса цинярда чІарардугума дурккуну 
дуссар! 31 Мунияту нигьа мабусари – зул багьа цукссагу лавайссар 
шярултралмунияр.

Эса Ма­сихІ­ну кьа­мул аву
32 Инсантурал хьхьичІ На ккалли уллалисса гьарцагу кас Нагу 

ккалли антІиссар Ттула Ссавруннайсса Буттал хьхьичІ, 33 инсан
турал хьхьичІ Ттуяту махъунай хъанахъиманаяту Нагу махъунай 
хьунтІиссара Ттула Ссавруннайсса Буттал хьхьичІ.

Ялун букІ­ла­кІи­сса ин­сан­тал ба­чІа­вур­ттал хІа­къи­ра­ву ­
дюъ ди­ша­ву

34 На лухччинийн дакьаву ларсун увкІсса ххай мабикІаванни. 
На дакьаву акъарача ларсун увкІсса, турдаb. 35 На увкІссара

яуцан ан­шив­рул арс бу­тта­я­ту,
душ ни­тти­я­ту, арс­нал щар лас­нал ни­тти­я­ту;

36	ин­сан­нал душ­ман­тал­ну хьун­тІи­ссар га­нал ша­ппа­ми.
37 Цала ппу ва нину Ттуяр ххирама Ттун лайкь акъамари, 

арс ягу душ Ттуяр ххирама Ттун лайкь акъамари, 38 Цала ххач 
цала къаласласима ва Ттул хъирив къананима – му Ттун лайкь 

a  10:25 Баал-Зевул – му Иблислул цамургу цІа духьунссар. 
b  10:34 «Тур ларсун учІан» тІий, Эса дяъви бан увкІра къатІиссарча, ца
вайннал МасихІнайн иман дирхьуну, гайминнал къадирхьуну, агьали 
кІибачІавриятур гъалгъа тІутІисса. 

акъамариa. 39 Цала оьрму цанма ябувма муницІа хьунтІиссар, Ттух
лу цала оьрму харж бувмананнив му булунтІиссар.

Чи­ри
40 Зу кьамул буллалиманал, Нагу кьамул уллалиссара, На кьамул 

уллалиманал тІурча КІа На Гьанувугу кьамул уллалиссар. 41 Цув 
идавс° урхха, куну, идавс кьамул увманан идавсин цанма кунма
сса чири буссар, иман марцІма урхха, куну, иман марцІма кьамул 
увманан иман марцІманан кунмасса чири буссар. 42 Ттул мюталим 
урхха, куну, га яла чІивиманангу ца ккулларагу* дяркъусса щинал 
дуллуманан – хІакьну тІутІиссара зухь – чири тачІавгу чан бакъассар.

ЯхІъя МарцІ­бу­вул су­ал ва Эсал жа­ваб

11 1 Цала ацІния кІиягу вакилнахь насихІат бусаву къуртал 
дурну, Эса лавгуна Галил билаятрайсса цайми шагьрурдай 

лахьхьин буллан ва вяъзарду* ккалан.
2 Дуснакьравусса ЯхІъянан° МасихІнал° дуллалимуния бавукун, 

мунал цала мюталимтал гьан бувна 3 Ганахь цІуххин:
– Инарав УчІан аьркинну ивкІма, юхссагу жун цаманах ялугь

лан багьантІиссарив? – куну.
4 Эсал гайннахь увкуна:
– Насича, бусияра ЯхІъянахь зунма бавмур ва ккавкмур: 5 мур

чІиминнан чани букІлакІишиву, аьрччами занай бушиву, жазанда
лул* бувгьуми марцІ хъанай бушиву, къюкІминнан баллай бушиву, 
ливтІуми уттабуклай бушиву ва мискинминнан Ххарисса Хавар° 
баян буллай бушиву. 6 Тирхханнарайма Ттуйн вихшала къакьукь
лакьимари.

ЯхІъя­на­я­сса Эсал ба­ра­шин
7 ЯхІъянал мюталимтал лавгукун, Эса айивхьуна халкьуннахь 

ЯхІъянаяту буслай:
– Ссай тамаша банъяв зу лавгсса чулданийн*? Мурчал кІутІу

тІи буллалисса чІахІа кунасса инсаннах бурганъяв? 8 Туну ци ххал 

a  10:38 НукІузаманнул Румлив ивчІан ансса диван кьувкьума ххачлий 
аьс айсса ивкІссар, ххач цуппагу ивчІан антІиманал таммихІ биттур 
бантІисса кІанайн цала биян бан аьркинну бивкІссар. Эсал мукъурттил 
мяънагу: «Ттун лайкьма цала жан дулунгума хІадурну икІан аьркин
мари», – хъанахъиссар.

данъяв зу лавгсса? Авадансса янналувусса адимина ккакканъяв? 
Юх, авадансса янналувуми паччахІнал къатравурхха бикІайсса. 
9 Вар, туну, ци ккакканъяв зу лавгсса? Идавс? Ди, га идавсри, ам
ма На тІий ура зухь, га идавсияргу хъунамари. 10 Ганаятурхха укун 
чивчуну бивкІсса:

«Ва­на, На Ви­яр хьхьичІ тІай­ла ук­лай Тту­ла ил­чи,
ва­ри Вил хьхьичІ Вин ххул­лу хІа­дур бан­тІи­ма».

11 ХІакьну тІутІиссара зухь: хъаннил бувминнаву акъассия, 
ЯхІъя МарцІбуву куна, бюхттулсса инсан, амма Ссавруннайсса 
ПаччахІлугърай° яла чІивимагу ганаяр хъунассар. 12 ЯхІъя МарцІ
буву увкІсса гьантраяту жула гьантрайн бияннин Ссавруннайсса 
ПаччахІлугъ бивгьуну хьхьичІуннай най дуссар ва хІарачат булла
лиминнаща кІанивун буххан хьунтІиссар. 13 Яр, щала Кьанун° ва 
идавстал° ЯхІъянаяр хьхьичІрихха бучІантІимуния баян буллай 
бивкІсса, 14 ва агарда зу му кьамул бан хІадурну бухьурча, вана ва 
ЯхІъяри, учІантІиссар, куну, зун баян бувну бивкІсса Илияс идавс. 
15 ВичІив дунан баяннавча!

16 Амма щихар На ттизаманнул агьлу лащан бантІисса? Вай 
майданнив щябивкІун, куннащал кув ччалли тІуркІу тІисса ттюн
гъа оьрчІру хханссар:

17 «Жу зун щютІуххив бишлай бунува, зу къавтІун къабивзунав»,
«Зугуния, жу зума тІутІийни, пашман хъанайвагу бакъаяв», – 

тІисса.
18 Бургикьай, вана ЯхІъя увкІун, я канай акъар, я хІачІлай, гай 

тІурча бур: «Ванаву жин бур», – тІий. 19 УвкІунни Инсаннал Арс°, 
кагу-канакисса, хІагу-хІачІлачІисса, гайрив бур: «Лякьазара, хІа
чІу, дишалачитурал° ва бунагькартурал дус», – тІий. Аькьилшивугу 
ккаккайсса цала иширттавур.

Тав­ба къа­дур­сса шагь­рур­дайн ли­ккан­ссар ба­ла
20 Яла Эса цимилгу Цала кьудрат ккаккан дурну дунура, тавба 

къадурсса шагьрурдай бювкьу-аьй дуллан ивкІуна.
21 – Вагьарай, бала багьан най бур вийн, Гьуразин! Бала багьан 

най бур вийн, Байт-Саида! Яр, агана Тирданун ва Сидондалун 
зун куннасса кьудрат ккаккан дурссания, гайннул ччянира тавба 
данссияхха, хилкІригу ларххун, цайнма лахгу бивчуну. 22 Амма 
На тІутІиссара зухь, Кьиямасса кьини Тирданун ва Сидондалун 
зуннияр бигьану бикІантІиссар. 23 Инагу, Капарнаум, бухьунсса
ра, инава Ссавруннайн биян бансса ххай? Юх, ина Дужжагьравун 

бутантІиссара, цанчирча Содомрайгу укуннасса кьудрат ккаккан 
дурссания, га хІакьинусса кьинигу сагъну бикІантІиссия. 24 Амма 
тІутІиссара зухь, Содомрангу Кьиямасса кьини виннияр бигьану 
бикІантІиссарa.

Ппу ва Арс
25 Эса буслан ивкІуна гихунмайгу:
– На Вил цІа бюхттул дуллай ура, Ппу, Ссавнил ва Лухччинул 

Заллу, Ина аькьилтураяту ва аьриптураяту* кьюлтІ бувмур виртти
ли оьрчІан тІивтІуну тІий. 26 Ди, Ппу, Вин мукун ччан бивкІуна!

27 Буттал Ттуйн вихшала дирхьуссар гьарзатраву. ЩинчІав къа
кІулссар Арс, Буттан акъа, щинчІав къакІулссар Ппу, Арснан акъа, 
ва Арснал КІа кІул ан язи увгьуманан акъа.

28 Нанияра ТтучІан, циняв бувхми ва бавкІуми, На зун дигьа
лагру дулуннахха. 29 Ласияра зуйнна Ттул рукІb, ТтуцІа лахьхьияра, 
цанчирча На дакІ хъундакъассагу, хІалимссагура, зунгу лякъинтІи
ссар зула дакІурдинсса дигьалагру. 30 Ттул рукІ кІусса дакъассархха, 
Ттул гьивугу куклуссар.

Ма­сихІ ва Эбадат-кьини

12 1 Та чІумал, Эбадат-кьини°, Эса най ивкІун ур дургьусса 
хъуруннайх. Ганал мюталимтал, ккашилну бивкІун, чІаллу 

битлай, къама канан бивкІун бур. 2 Му фарисейтуран° ккавккукун, 
тайннал Ганахь увкуну бур:

– Ургукьай, да! Вил мюталимтал, Эбадат-кьинигу дунура, дан 
ихтияр къадуллумур дуллай бурc.

a  11:21‑24 Гьу­ра­зин ва Байт-Саида Капарнаумрая арх бакъасса Галил тІи
сса бярнил ухссавнилмур зуманивсса шагьрурдур. 

Тир, Си­дон ва Со­дом – Заннал Кьанундалул ккаккан бувсса куццуй 
ялапар къахъанахъисса путпарастнал шагьрурдур. Содомрайн ганил 
агьулданул бувсса бунагьирттахлу муниннинва бала ликкан бувну 
бивкІссар.
b  11:29 РукІ – аьрава дачин дуллалисса хІайвантирттал (ницал, дучрал) 
дарвачирттай бишайсса ярагъ.
c  12:2 Фарисейтурал Эсал мюталимтурай чІаллу карунних битлатаврил 
ва ттирихьлахьаврил тахсирлу къабуллалиссарча, му даву диндалул 
цичІав дан къабучІи буллалисса Эбадат-кьини дуллалаврилли тах
сирлу буллалисса. 

3 Эсал гайннахьхьун жаваб дуллуну дур:
– Яр, зу къабувккуссарив Давуд° идавсилгу, ганал гьалмахту

ралгу ккашил хьувкун, ци дуллай бивкІссарив? 4 Га, Заннал къат
лувунгу увххун, я ганан, я ганал инсантуран букан бучІи къабувсса, 
анжагъ рувхІанийтуран° бакъа букан къабучІисса кьурвандалун 
буллусса ччатІa канай бивкІссархха. 5 Юхссагу зу къабувккусса
рив Кьанундалий°, рувхІанийтал Эбадат-кьини Заннал Къатлуву, 
Эбадат-кьинилунсса къадагъагу лиян дуллай, зун бикІайссар ва 
мунихлу гайннай тахсиргу бакъассар, тІий? 6 Зухь тІутІиссара, 
шикку Заннал Къатраяр° Хъунамарихха усса. 7 Агарда зун кІулну 
бивкІссания: «Ттун зу­я­ту кьур­ван къа­чча­ча, зу цІи­ми бу­ми хьу­ну ччай 
бур», – тІисса мукъурттийну Заннал ци учин ччай ивкІссарив, 
зу тахсир бакъаминнай аьй къадуллантІиссияв. 8 Инсаннал Арс° 
Эбадат-кьинилулгу Заллурхха.

Эсал Эбадат-кьини кьаркь­сса ка­ни­щал­сса ин­сан хъин аву
9 Гичча лавгун, Эса увххун ур эбадат-къатлувун°. 10 Тиву ивкІун 

ур ца ка кьаркьсса инсан. ДакІ оьми бивкІун бур Эсай тахсир ля
къинмуних луглай, мунияту цІувххуну бур Ганахь:

– Кьанундалул ихтияр дуллалиссарив Эбадат-кьини хъин бул
лан? – куну.

11 Эсал жаваб дуллуну дур:
– Агана зуву щил-бунугу тта бухьурча, ва Эбадат-кьини га 

кІалангравун багьарча, зу га гива буккан къабаннув? 12 Яр, инсан 
ттаяр цукссагу лавайссархха! Мунияту бучІиссар Эбадат-кьини 
хъинбала буллан.

13 Мунияр махъ Ганал увкуну бур къашайшалахь:
– ТІитІин да ка!
Танал тІитІин дурну дур, гагу, гамур кунна, сагъ-саламат хьуну 

диркІун дур. 14 Фарисейталлив, бувккун, маслихІат буллан бивкІун 
бур, Эса цукун ивчІан хъинавав, тІий.

Язи­сса Къул­лугъ­чи
15 Эсан, му бувчІуну, лавгун ур гай кІанттавату. Ганал хъирив 

бавчуну бур чІявусса инсантал, Ганалгу гай циняв хъин бувну 

a  12:4 «Кьурвандалун буллусса ччатІ» гьарцагу Эбадат-кьини Заннал 
къатлуву бишайсса бивкІссар, муниннин хьхьичІ бивхьуну бивкІми 
ччатІру диндалул къуллугъчитуран шайсса бивкІссар. 

бур. 16 Амма Ганал гайннахьхьун ихтияр къадуллуну дур Цува цу 
уссарив бусан. 17 Укун щаллу хьуну бур идавс ЯшайяйхчІин Заннал 
увкусса махъру:

18	 «Ва­на Ттул язи­сса Къул­лугъ­чи!
Ттул ххи­ра­ма ва Ца­ву Ттул дакІ­нил хха­ри­ши­ву ду­ма!
На Га­най Тту­ла РухІ ди­шин­на,
Га­нал­гу хал­кьун­нан Ттул аьд­лу* ба­ян бан­тІи­ссар!

19	 Га я бяст къа­бул­лан­тІи­ссар, я ле­хха­ву къа­тІун­тІи­ссар;
щин­чІав къа­ба­ян­тІи­ссар Га­нал чІу кІи­чІир­тта­ву.

20	Гъавгъ­сса чІа­хІа­ва­гу Га­нал къа­бу­цан­тІи­ссар
ва пущу-пуркІу тІи­сса пил­та­ра­гу Га­нал къа­ле­щан­тІи­ссар,
Аьдлу-диван къа­кьув­кьу­ну.

21	 Га­найн умуд­рай­ри би­кІан­тІи­сса ци­няв мил­лат­ру!» – тІисса.

Зан­нал ка­ши­лий­ну жинд­ри бу­ккан ба­ву
22 ЭсачІан увцуну бувкІуна жиндрал увсса инсан, ххишалдаран, 

мугу-мурчІисса, мазгу къакІулсса. Эсал га хъин увна, гагу гъалгъа 
тІунгу ивкІуна, ганал яруннин чанигу бувкІуна. 23 Инсантал ма
хІаттал хъанай, куннахь кув цІухлай бия:

– Бюхъайхха ва Давудлул° Арс икІангу? – тІий.
24 Фарисейтуран му бавукуннив, гайннал увкуна:
– Ганал жиндри буккан буллалисса Баал-Зевуллул°, жиндрал 

бакІчинал, гужрайнурхха.
25 Гай ссал пикри буллай буссарив кІулсса Эсал увкуна гайннахь:
– Душман хьусса кІива бутІуйх дарчІусса ччимур паччахІлугъ 

лияйссар. Душманшиву дагьсса шагьру ягу къаттагу къаличІайссар. 
26 Агана Иблис° цила цуппа буккан буллай бухьурча, га цийнма цу
ппари къарщи буклакисса. Цукунни яла ганил паччахІлугъ сагъну 
личІайсса? 27 Агана На жиндри Баал-Зевуллул гужрайну буккан бул
лай ухьурча, щил гужрайну буккан байссар гай зул мюталимтурал? 
Зул судьяталнугу гай хьуннавча! 28 Аммарив На жиндри Заннал Ру
хІирайну буккан буллай ухьурча, му чІумал Заннал ПаччахІлугъ° зу
чІан мяйжаннугу дуркІссар. 29 Бюхъайссарив щища-бунугу гуж бунал 
къатлувун увххун, ганива хъус-хъиншиву дацин, агана цал га къаа
хІирча? Анжагъ му чІумаллихха ганал къатта хъямала бан бюхъайсса.

30 Ттущал акъама Ттуйн къарщимари, Ттущал къаратІлатІи
магу ссанчІав дакъа харж дуллалимари. 31 Ччимур бунагь, ччимур 
оьккиккаккулшиву дуллалаву инсантуран багъишла дантІиссар, 
амма Заннал РухІ оьккиккаккул дуллалаву багъишла къадантІиссар. 

32 Инсаннал Арснайн къарщину ци-бунугу увкума багъишла антІи
ссар, амма Заннал РухІирайн къарщину ци-бунугу тІутІима – му 
багъишла къаантІиссар я цІанасса оьрмулий, я бучІантІимуний.

Мурхь ва ахъул­сса
33 Я мурхьгу ххуйшиврий, ганил ахъулссагу ххуйшиврий мукІру 

хьияра, ягу мурхьгу оьккишиврий, ганил ахъулссагу оьккишиврий 
мукІру хьияра, ахъулссаннуйнурхха мурхь кІул шайсса. 34 Зу, шатлул 
оьрчІрув, цукун шайссар зуща хъинмур учин, агана зува оьсса бу
хьурча? Инсаннал дакІниву бумурдихха, мазрайгу бусса. 35 Хъиншиву 
ядайсса ххазиналува хъинсса инсаннал хъинмурди ласайсса, оьсса 
инсаннал оьмур ласайссар оьшиву ядайсса ххазиналувату. 36 Амма 
тІутІиссара зухь, Кьиямасса кьини инсантурал жаваб дулунтІиссар 
цала увкусса аьдадасса* мукъухлу. 37 Зула мукъурттилли зул лажин 
кІялагу дантІисса, лухІигу дантІисса.

Эсахь, хІик­мат кка­ккан да, тІий, та­ва­къю бул­ла­ла­ву
38 Яла кьанунчитал° ва фарисейтал Эсахь тавакъю буллан бивкІуна:
– Муаьллим, жун ччай бур Ина жун хІикмат ккаккан дурну, – 

тІий.
39 Эсал жаваб дуллуна:
– Оьсса ва ливсса наслур хІикматрах луглан бикІайсса. Амма 

гайннан цукунчІавсса хІикмат дакъассар, Юнус идавсилмур дакъасса. 
40 Юнус идавс нах­лул лякь­лу­ву шан­на хьхьу­ну ва шан­на кьи­ни ивкІ­сса куна, 
мукунар Инсаннал Арсгу лухччинул куртІниву шанна кьини ва шанна 
хьхьуну икІантІисса. 41 Кьиямасса кьини Ниневияналa агьалигу би
зантІиссар ва ттизаманнул халкьгу тайннал тахсирлу буллантІиссар, 
цанчирча Юнуслул вяъзарду* бавукун, тайннал тавба дурну диркІун 
тІий, цІанакул зущал умарив Юнуслуяргу Хъунамари. 42 Кьиблалул 
паччахІ-бикагуb Кьиямасса кьини бизантІиссар цІанасса никиращал 
ва танилгу ми тахсирлу буллантІиссар, цанчирча та дунияллул цамур 
зуманияту Сулайман идавсил аькьилшиврух вичІидишин бувкІун 
бивкІун тІий. ЦІанакул зущал умарив Сулайманнуяр Хъунамари.

a  12:41 Ни­не­вия – ащурнал (Ассириянал) тахшагьру бивкІссар. 
b  12:42 Кьиблалул паччахІ-бика, яъни Шебалул паччахІ-бика (Шеба – 
му ттизаманнул Аьрабустаннал Кьибла-Баргълагаваллил чулухалур). 
Ганил, цуппа путпараст бунувагу, Исраэлнал Заннал кьуватрайнгу, 
кашилийнгу мукІру хьуну бивкІссар.



	 БакI 12–13	 39

Мур­дал­сса рухІ за­наша­ву
43 Мурдалсса рухІ* инсаннавату дурккукун, га щин дакъасса 

кІанттавух дуклай дикІайссар, дигьа лагансса кІанттух луглай, амма 
му лякъин къахъанай. 44 Яла ганил учайссар: «Занахьуннача на нара 
дурксса къатлувунна», – куну. Занахьувкун, ганин лякъайссар къатта 
бачІва, бавхьуну ва лазилакьин бувну. 45 Му чІумал га занашайссар, 
дурцуну цищала арулла цаймигу рухІ, циярдарагу оьсса, ва дуркІун, 
гивун дизайссар. Му тІурча инсаннан бакІрай диркІмуннияргу къа
хъинссар. Мува му хьунтІиссар цІанасса оьсса наслулунгу.

Эса Ма­сихІ­нал хІакь­сса кул­пат
46 Эса халкьуннащал гъалгъа тІийна ия, къатлучІан Ганал нину

гу, уссурвалгу бувкІсса чІумалгу. Гай кьатІув бавцІуну бия, Ганащал 
гъалгъа бан ччай. 47 Эсахь бувсуна:

– Вил нинугу, уссурвалгу кьатІув бавцІуну бур, Вищал гъалгъа 
бан ччай, – куну.

48 Эсал жаваб дуллуна:
– Цур Ттун нину, цар Ттун уссурвал?
49 Ванал ккаккан бувну Цала мюталимталгу, увкуна:
– Вана Ттул нинугу, Ттул уссурвалгу. 50 Цанчирча Ттул Ссаврун

найсса Буттал бияла биттур буллалимари Ттул уссугу, ссугу, нинугу.

Хъу­ду­гьу­я­сса ва гьан­на­ра­я­ту­сса ми­сал

13 1 Гара кьини Эса, къатлувату увккун, бярничІа щяивкІун ия. 
2 Ганал лагма кІапІа-кІапІаллу дартІун дия, мунияту Ганан 

къаехърай щяикІан багьуна, халкьрив зуманив бавцІуну бия. 3 Гагу 
гайннахь мисаллайну гъалгъа тІий ия.

– Вана, хъудугьу увккун ур хъу дугьан, – увкуна Эсал. – 4 Ганал 
гьанна бишлашийни, гайннува цаппара багьну бур ххуллучІан. Лев
ххун бувкІун, лелуххантрал гай бувкуну бур. 5 Гайми багьну бур аьрщи 
чІукьасса, чарттарисса кІанайн. Гай ччяни ххявххун бур, аьрщи куртІ
сса къадиркІун тІий. 6 Амма баргъ бувккукун, кІанил кІурхру ччуччин 
дурну, гай кьавкьун бур, мархри куртІну бакъа тІий. 7 Гайми гьанна 
багьну бур мулцухьхьун ларгсса хъув, мулцу мукун ццунну ххявххун 
бурхха, гайннул гьаннарал кІурхру бугъ дурну дур. 8 Ххуйсса аьрща
райн багьми гьаннарал бакІлахъру дуллуну дур, цавайннул бувгьумин
нуяр ттуршраксса хъуннасса, гайминнул – ряхцІалаксса хъуннасса, 
шамилчинминнул – зувилаксса хъуннасса. 9 ВичІив дунан баяннавча!

Хъу­ду­гьу­я­ту­сса ва гьан­на­ра­я­ту­сса ми­сал був­чІин ба­ву
10 Му чІумал мюталимтал гъан хьуну, цІувххуна Эсахь:
– Циванна Ина инсантуращал мисаллайну гъалгъа тІисса? – куну.
11 Эсал жаваб дуллуна:
– Зун кІул бувссар Ссавруннайсса ПаччахІлугърал° кьюлтІмур, 

гайннан кІул къабувссар. 12 Дунан ялагу дулайссар ва ганачІа гьар
за шайссархха, дакъанаща думургу зеххинтІиссар. 13 На гайннахь 
мисаллайну бусласиссара, гайннаннив буруглай бунувагу, къачІа
лачІиссар, вичІи дирхьуну бунувагу, къабаллалиссар ва къабувчІ
лачІиссар. 14 Гайннуву биттур хъанахъиссар ЯшайяйхчІин Заннал 
баян бувмур:

«Зу ви­чІидир­хьу­ну, ви­чІидир­хьу­ну би­кІан­тІи­сса­ру, ­
ам­ма къа­був­чІин­тІи­ссар,

бу­руг­лай, бу­руг­лай би­кІан­тІи­сса­ру, ам­ма ххал къа­хьун­тІи­ссар.
15	Вай хал­кьун­нал дакІ май­лул дар­кьу­ну дур,
гай ви­чІив дар­щу­ну бур,
гай ца­ла яру­гу лав­кьу­ну бур,
ххал къа­хьун­шив­рул янин,
къа­ба­ян­шив­рул ви­чІан,
къа­був­чІин­шив­рул дакІ­нин,
за­на­гукъа­би­кІан­шив­рул Ттул чу­лийн­май, ­

На цив­ппа хъин бан­сса­ру­хха», – тІисса.
16 Тирхханнарайми зул ярурхха, миннун ххал хъанай тІий, зул 

вичІивгу, миннун баллай тІий. 17 ХІакьну тІутІиссара зухь: чІявусса 
идавсталгу°, иман марцІмигу бивкІссар зун чІалачІимур ккаккан 
мякьсса, амма ххал къархьуссар, зун баллалимур баян мякьсса, 
амма къабавссар.

18 ВичІидишара, туну, хъудугьуятусса мисалданул мяъналух. 
19 Щин-бунугу ПаччахІлугъраятусса хавар бавну, му бакІравун 
къаласурча, бувкІун Оьсса Душманa, дакІниву бувгьумур бацай
ссар. Му ххуллучІан багьсса гьанналун хьумурди. 20 Чарттарисса 
кІанайн багьсса гьанналун хьумур – му махъ баллалисса ва хха
рину га кьамул буллалиманаятур, 21 амма ганал мархха бакъассар, 
мунияту му ганан биял шайссар анжагъ кутІасса мутталий, мукъул 
цІанийсса захІматшивуртту ва къума уллалавуртту ялун дирукун, 
га мугьлат бакъа яла агьайссар. 22 Мулцувун багьсса гьаннаран 

a  13:19 Оьсса Душ­ман – укун тІий бухьунссар Иблислуйн.

хьумур – му махъ баяйсса, амма гьарца кьинисса къайгъурдал ва 
аваданшиврул хъяврин уллай, му махъ бугъ бувну ливчІманаятур, 
мунияту му гьаннарай зат къаххяххайссар. 23 Ххуйсса аьрщарайн 
багьсса гьанна тІурча лащан бан бучІиссар цил ттуршраксса, рях
цІалаксса, зувираксса чІярусса ахъулсса дулаймуниха – му махъ 
баяймари, бувчІаймари.

Ла­чІа­я­ту­сса ва цІинцІ-ур­тту­я­ту­сса ми­сал
24 Эсал бувсуна гайннахь цамургу мисал:
– Ссавруннайсса ПаччахІлугъ лащан дан бучІиссар цала хъув 

ххуйсса гьанна бувгьусса инсаннаха. 25 Вана тти, циняв шанай бунува, 
увкІун ганал душман, лачІавух цІинцІ-урттугу дугьлай ур. 26 ЛачІа 
ххявххун, чІаллугу бувксса чІумал, чІалан диркІун дур цІинцІ-
урттугу. 27 Къазахъ цала залунначІан бувкІун бур: «Заллу, инания 
хъув ххуйсса гьанна бувгьуна, чари вай цІинцІ-уртту хьусса?» – тІий. 
28 «Му душманнал давур», – тІий ур заллу. Микку къазахъ цІухлай 
бур: «Лавгун, жу дурчІивив гай?» – тІий. 29 «Юх, – жаваб дуллай ур 
заллу, – зу цІинцІ-уртту дуклай бунува, бюхъайссар лачІагу биттун. 
30 Ххяххийча гай кІирайрагу ттихІланнин. ХІаллил чІумал на амру 
банна хІухІалтрайн, цал цІинцІ-уртту риттун, гайннул кІуриялтту* 
дурну, ччуччин, яла лачІа ттул кьурувун* лакьин», – куну.

Жу­му­жул кку­кку­лул* хІа­къи­ра­ву­сса ми­сал
31 Бувсуна Ганал ца ялагу мисал:
– Ссавруннайсса ПаччахІлугъ лащан дан бучІиссар инсаннал 

лавсун, хъув бувгьусса жумужул ккуккуксса гьанналуха. 32 Му гьанна 
цайми гьанналуяр чІивисса бунугу, амма ххявххукун, гания хьусса 
ххяххия хъунна шайссар ахъувусса циняр ххяххиярттаяр ва цила 
бикІайкунсса мурхьирайн кІура даяйссар, хІатта ссавруннайсса 
лелуххант бувкІун, ганил къяртрай кюрттигума байссар.

Къур­да­нул хІа­къи­ра­ву­сса ми­сал
33 Бувсуна Эсал ца ялагу мисал:
– Ссавруннайсса ПаччахІлугъ – му иникІма лахъан дишайсса 

къурдануха лархьхьуссар: хъамитайпалул чансса къур биширча 
иникІмалул шанна дачІулувуa, щала иникІма лахъайссар.

a  13:33 Аслиймур текстрай «шанна сата», яъни сайки 36 литра увкуну 
бур (ягу 23 кг иникІмалул).

34 Ми гьарза Эса буслай ия халкьуннахь мисаллайну ва цичІав 
бувчІин къабайва, мисал къабувсун, 35 щаллу хьуншиврул идав
сихчІин бувсмур:

«Тту­ла зу­ма­ту ми­сал­лай­ну зун тІи­тІин­на,
ду­ни­ял хІа­сул дур­ния шийн­най­сса кьюлтІ­мур був­чІин ­

бан­на», – тІисса.

Ла­чІа­я­ту­сса ва цІинцІ-урттуятусса ми­сал був­чІин ба­ву
36 Яла Эса, халкьгу итабавкьуну, увххуна къатлувун. Ганал мю

талимтурал, ГаначІан гъан хьуну, тавакъю бувна:
– БувчІин бакьай жун хъувсса цІинцІ-урттуятусса мисал, – куну.
37 Эсал жавабран увкуна:
– Ххуйсса гьанна бугьлагьима – му Инсаннал Арсри°. 38 Хъу – 

му дуниялли, ххуйсса гьанна – ми Ссавруннайсса ПаччахІлугърал 
оьрчІрур. ЦІинцІ-уртту – ми Оьсса Душманнал оьрчІрур. 39 Гай 
бугьлагьисса душман – му Иблисри°. ТтихІаву – му дунияллул 
ахир дучІавур, хІухІалтгу – ми малаикталли. 40 ЦІинцІ-уртту рир
ттуну, гай цІараву ччуччавривун дунияллул ахиргу хьунтІиссар. 
41 Инсаннал Арснал Цала малаиктал гьан бантІиссар, кІайнналгу 
щала КІанал ПаччахІлугъ цІинцІ-урттуцІа, гьарцагу бунагьрайн 
кІункІу уллалимуницІа, гьарцагу кьанун лияврицІа марцІ дан
тІиссар. 42 Гай дичинтІиссар Лархъсса ЦІаравун, агьи-агьи бунийн 
ва аьзият-аькьува ккухІайнийн. 43 Иман марцІми бикІантІиссар, 
баргъ кунма, чанна лавхъун цала Буттал ПаччахІлугърай. ВичІив 
дунан баяннавча!

Ссав­рун­най­сса Па­ччахІ­лугъ­ра­я­сса шан­ма цай­ми­гу ми­сал
44 Ссавруннайсса ПаччахІлугъ лащан дан бюхъайссар хъув ла

бивтсса ххазиналуха. Инсаннан ххазина лявкъукун, ганал га лаби
тай ва ххаришиврул цала ду-дакъамур гьарца затгу даххай, га хъу 
машан ласуншиврул.

45 Ссавруннайсса ПаччахІлугъ машачи куннассар, ххаллилсса 
ттиркьюкьухa луглагисса. 46 Хъинну ххирасса ттиркьюкьи бакІрайн 
дагьувкун, ганал гьарца зат даххайссар, га машан ласуншиврул.

47 Ялагу Ссавруннайсса ПаччахІлугъ лащан дан бюхъайссар бярав 
дуртукун, чІявусса личІи-личІисса чавахъру бувгьусса къерттараха. 
48 Къери дурцІукун, чавахърубугьултрал га дуккан дайссар зуманив. 

a  13:45 Ттир­кью­кьи – ххирасса чару (жемчуг).

Яла гайннал, щябивкІун, ххуйми чавахъругу бувчІуну, чІаправун* 
бичайссар, оьккимигу экьибичайссар. 49 Мува му бикІантІиссар 
дунияллул ахир дуркІукунгу. БучІантІиссар малаиктал иман марцІ
миннаву оьми бувгьуну, 50 экьибичинтІиссар Лархъсса ЦІаравун, 
агьи-агьи бунийн ва аьзият-аькьува ккухІайнийн.

51 – Зун бувчІурив вай гьарза? – куну, цІувххуна Эсал.
– Угьу, – увкуна мюталимтурал.
52 Микку Эсал увкуна гайннахь:
– Гьаннайсса, Ссавруннайсса ПаччахІлугъ цирив лахьлахьисса 

гьарцагу кьанунчи° лащан ан бучІиссар цала кьурувату цІумургу, 
духмургу дуккан дуллалисса къатлул залуннаха.

Ккал­ли къа­ай­ссар идавс ца­ла улк­луй
53 Вай мисаллу бувсун къуртал бувну махъ, Эса гичча лавгуна. 

54 Га Цала буттал шагьрулийн увкІун, эбадат-къатлувусса° агьалинан 
лахьхьин буллай айивхьуна. Циняв бия махІаттал хъанай:

– Чари Ва Инсаннан ваксса аькьилшиву, ваксса кьуват? 55 Яр, 
Ва тІаннул усттарнал арс акъарив? Мариям дакъарив Ванал ниттин 
цІа, яр, Ва Якьувлул, Юсуплул, Симоннул ва Ягьудал уссу акъарив? 
56 Яр, жула дянив бакъарив циняв Ванал ссурвал? Чатури Ванан 
вай гьарза? – тІий, 57 гай Ганайн вих къавхьуна.

Эсал увкуна гайннахь:
– Гьарца кІанай буссар идавсил кьадру-кьимат, анжагъ цала 

буттал кІанай ва цала къатлувур ганан му бакъасса, – куну.
58 Ганалгу гикку чІярусса хІикматру загьир къадурна, гай ин

сантал вих хъанай бакъашиврийн бувну.

Гьи­род па­ччахІ­нал ЯхІъя идавс ив­чІа­ву

14 1 Му ппурттуву мукьбакІчи ГьиродлучІанa бивуна Эсаятусса 
хавар. 2 Га тІун ивкІуна цала лагма-ялттунахь:

– Га ЯхІъя МарцІбувур°. Га ливтІуминнавату уттаувкссар, му
ниятур Ганаву мукунсса кьуват бусса.

a  14:1 Мукь­бакІ­чи (юнан мазрай тетрарх) – Хъунама Гьиродлул цала 
паччахІлугъ мукьа арснайх дарчІуну диркІссар, ца бутІул хІакимнайн 
мукьбакІчи учайсса бивкІссар. 

МукьбакІчи Гьирод – му Гьирод Антипар, Гьирод Хъунама паччахІ
нал арсри. Га ивкІссар Галил ва Перай билаятирттал паччахІну (жула 
заманалуяр хьхьичІсса 4 – жула зуманалул 39 шш.). 

3 Ца чІумал Гьиродлул ЯхІъя увгьуну, авхІуну, дуснакьравун 
увтун ивкІссар, цала уссил, Филипплулa, щарссанил, Гьиродият
лул, цІаний, 4 цанчирча ЯхІъянал ганахь учайсса бивкІссар: «Къа
лайкьссар вин ганищал ялапар хъанан», – куну. 5 Гьиродлун ччай 
бивкІссар ЯхІъя ивчІан, амма халкьуннаяту нигьа услай ивкІссар, 
цанчирча га циняннал идавсин° ккалли айсса ивкІссар.

6 Вана тти, Гьиродлул цува увсса кьини кІицІ дуллалисса кІа
най Гьиродиятлул душ хъамаллурал хьхьичІ къавтІий бивкІссар, 
Гьиродлунгу га муксса ххуй бивзссархха, 7 ганал хъа бувссар, га
нил ци дула учирчагу, дулунна, куну. 8 Цила ниттил учин бувсса 
душнилгу увкуссар: «Дула ттун шиккун, ланжарттуву дирхьуну, 
ЯхІъя МарцІбувул бакІ», – куну. 9 Пашман хьуссар паччахІ, амма 
хъамаллурал хьхьичІ хъа бувну бухьувкун, ганил мурад биттур 
бан амру бувссар. 10 Ганал амрулийн бувну, дуснакьраву ЯхІъя
нал бакІ кьуркьуну, 11 ланжарттуву дирхьуну, дуллуссар душ
нихьхьун, ганилгу га диян дурссар ниттичІан. 12 ЯхІъянал мю
талимтурал, нурчІи ларсун, дурччуссар, ва яла лавгун му хавар 
Эсахь бувсъссар.

Ххю­а­за­ра ади­ми­на уччин аву
13 Му хавар бавукун, Эса къаехърай цучІав акъасса кІанайн лав

гуна, цувалу икІан ччай. Амма шагьрурдайсса агьалинан Га лавгсса 
кІану кІул хьуну, бахьтта тихун лавгуна. 14 Зуманив увксса Эсан, 
чІявусса инсантал ккавккуна. Ганан гайннай цІими хьуна. Ганал 
гайннавусса къашайшалт хъин бувна.

15 ДуркІуна маркІачІан. Эсал мюталимтал ГаначІан гъан хьуну, 
увкуна:

– Ва цучІаввагу акъасса кІану бур, чІунгу чІалсса дур, итабакьи 
вай инсантал, вайннаща шивахрасса шяраваллавун биян бювхъуну, 
цанна дуканмур машан ласун хьуншиврул.

16 Эсал жаваб дуллуна:
– Вайннан шичча гьан аьркиншиву дакъассар. Зура дулара 

вайннан дуканмур.
17 – Яр, жучІа ххюва ччатІ ва кІива чавахъ бакъа бакъархха, – 

куну, жаваб дуллуна мюталимтурал.
18 – ТтучІан ласияра ми гьарзат, – увкуна Эсал.

a  14:3 Филипп – Гьирод Хъунаманал цамур кулпатрацІасса арс ва Гьи
род Антипал буттайхчІинсса уссу ивкІссар. 

19 Ганал амру бувна инсантурайн кувссай щябикІан, лавсун гай 
ххювагу ччатІгу, кІивагу чавахъгу, ссавнийн яругу гьаз бувну, дуаь 
ккалан ивкІуна. Яла Га улувкьуна ччатІ бухъари буллай ва мюта
лимтурахьхьун буллай, тайнналгу инсантурайх бавчІуна. 20 Циняв 
бия канай, бугу-бувччуна, ялагу ливчІминнул ацІния кІива чІапа* 
бувцІуна. 21 Канакими тІурча цинявгу бия ххюазара адимина, хъами 
ва оьрчІру къахІисавну.

Эса щи­найх за­на­за­ву
22 Мунияр махъ гара ссят Эсал буюр бувна мюталимтурайн къа

ехърай щябикІан ва бярнил тамур зуманив гьан, Цувама гиккува 
ливчІуна, халкь тІайла къабувкссаксса. 23 Агьали лавгукун, Эса Цу
валу зунттуйн лавхъуна, дуаь даншиврул. Бивзуна маркІачІа-хъатІан, 
Эсама зунттуйва ия. 24 Муксса хІаллай къаехъ зуманияту хъинну 
арх дурцуна. ЩатІив бия ганийх бишлай, марч ганил чулийнмай
сса буну. 25 Чани хъя-хъя чиннин хьхьичІ Эса мюталимтурачІан 
увкІуна, бярний ччанну бизлай. 26 Амма мюталимтал, Га щинайх 
заназисса ккавккукун, хъинну нигьа бувсуна.

– Жунна дарс дирзун дур!a – тІий, леххаву тІун бивкІуна гай, 
ццахханнарал хьуну.

27 Амма Эса най унувава, гайннащал гъалгъа тІун ивкІуна:
– Кьянкьа дара, ва Нара, нигьа мабусари.
28 – Я Заллу, му Ина ухьурча, – увкуна ПитІрул, – амру ба ттуйн 

ВичІана щинайх учІан.
29 – Ачу, – увкуна Эсал.
ПитІру къаехърава увккун, щинайх ЭсачІан авчуна. 30 Амма 

оьсса марч бишлай ккавккун, га нигьа увсуна ва, оькьлан ивкІу
кун, вев увкуна:

– Заллуй, ххассал а на! – тІий.
31 Эсал га ссят ка тІиртІуну, га увгьуна.
– Да циваннакьай ина мукссара вихшала чІирину усса! – ув

куна Ганал.
32 Эсагу, ПитІругу къаехъравун бувххукун, марч хІура хьуна. 

33 Къаехъравусса буцириннал Ганайн икрам бувна.
– Ина мяйжаннугу Заннал Арс° ура, – увкуна гайннал.

a  14:26 Дарс ди­зан – личІи-личІисса, мяйжанну дакъасса затирттал сурат
ру, сипатру, ивкІусса къаралти хьхьичІ дацІан, мяйжаннугу дакъамур 
чІалачІисса кунна дизан.



46	 БакI 14–15

Эсал Цайн­ма ка щу­ми хъин ба­ву
34 Бярнил тамур чулийн лавхъун, гай зуманив бувчІуна Ген

нисаретлив. 35 КІанттул агьулданун Эса увчІуну, Га увкІсса хавар 
щала махІлалийх ппив бувна. ЭсачІан циняв къашайшалт бувцу
ну бувкІун, 36 Ганахь миннат буллан бивкІуна, цив Ганал янналул 
ссимиялттуйсса чурттайннарагу анжагъ ца ка лаян бити, тІий. Ва 
гьарцагу ка щума, хъин шайва.

Эсал вив­мур марцІ­шив­рия­ту бу­са­ву

15 1 Яла ЭсачІан Ярусалимраяту фарисейтал° ва кьанунчитал° 
бувкІун, увкуна:

2 – Циванни Вил мюталимтурал жула буттахъал аьдатру зия 
дуллалисса? Гай зад кананнин кару шюшлай бакъар!

3 Эсал жаваб дуллуна:
– Яр, зу зува циван буру зула аьдатру ядаву мурадрай, Заннал 

амру ккалли къабуллай? 4 Занналния увкуну буссар: «Нитти-
буттал хІур­мат бу­лу­ва» – куну ва: «Бу­ттайн ягу ни­ттийн махъ 
учай­ма ив­чІан аьр­кин­ссар», – куну. 5 Зурив буру: агана щища-
бунугу цала ниттихь ягу буттахь: «Ина ттуяту винна диянссар 
тІутІимур на Заннан кьурван дав», 6 – учин бюхълай бухьурча, 
ганан нитти-буттан кумаг буллан аьркин бакъасса ххай. Мунийну 
зу зула аьдат дуруччиншиврул Заннал махъ итталу къабуллай бу
ру. 7 Лажинлякъулт! ТІайлану увкуну бур Яшайял, зул хІакъираву 
тІутІийни:

8	 «Вай хал­кьун­нал Ттул хІур­мат бул­лай бур маз­рай­ну,
мяй­жан­ну тІур­ча вайн­нал дакІ­ру Тту­я­ту арх­ну дур.

9	 На­хІакь­ссар вайн­нал дул­ла­ли­сса эба­дат:
вай бур ин­сан­ту­рал ду­ккан дур­ми кьяй­дар­ду ­

ла­хьхьин дул­лай».
10 Ганал ЦачІанма агьалинайн оьвкуну, увкуна:
– ВичІидирхьуну, бувчІинмур бара. 11 Инсаннал зумух дурххун 

нанимунил акъарча га мурдал айсса, зумату нанимунилли, – куну.
12 Яла-махъ мюталимтурал гъан хьуну, увкуна Эсахь:
– Вин кІуллив, Вила махъру фарисейтуран хъинну ххуй къа

бивзшиву? – куну.
13 Эсал жаваб дуллуна:
– Ттул Ссавруннайсса Буттал къадургьусса гьарцагу ххяххия 

мархлуцІакул дурккун экьиличинтІиссар. 14 Битияра гай, мурчІултран 

мурчІи ххуллу ккакканбувулт. Агана мурчІул мурчІу уцирча, гай 
кІиягу кьакьалувун багьайссар.

15 ПитІруллив тавакъю бувна:
– Му мисал жун бувчІин бакьай, – куну.
16 – Яр, зунгу уттинин къабувчІурив? – куну, цІувххуна Эсал. – 

17 Лажинни, зун къабувчІайрив, инсаннавун зумух дурхмур, лякьлувух 
хьуну, кьатІурдай, хІажатханттувун дутлай душиву? 18 Амма зумату 
нанимур дакІниватур нанисса, мунилли инсангу мурдал уллалисса. 
19 Цанчирча дакІниватур нанисса оьсса пикрирду, инсан ивчІаву, 
зуна, къахІвашиву, цурк, щялусса барашин, оьккиккаккулшиву. 
20 Гьаманки муниллихха инсан мурдал айсса, дукра кананнин кару 
къашюшаврил акъарча.

Ка­на­ан­на­ва­ту­сса щар­сса­нил вих­ши­ву
21 Му кІанугу кьабивтун, Эса лавгуна Тир ва Сидон шагьрурдал 

къирагъирттайн. 22 Тикку ГаначІан ца тивахатусса канаанщар гъан 
хьуну, леххаву тІун диркІуна:

– Заллуй, Давудлул° Арс, рахІму-цІими бакьай ттуй! Ттул душ 
жиндрал хьуну, оьккисса аьзият ккухІлай бурча!

23 Эса ганихь зума къаавхъуна. Микку ГаначІан гъан хьуну, 
мюталимтал тавакъю буллан бивкІуна:

– Гьан дувакьай га, акъа га жул хъиривгу най, леххаву тІий дурча.
24 Эсал увкуна щарссанихь:
– На анжагъ, бяйкьусса ттарду кунма, ливчІсса Исраэлнал хал

кьунначІанна гьан увсса.
25 Щарсса гъан хьуну, Эсал хьхьичІ никирттайн дагьуна:
– Заллуй, кумаг бакьай ттун! – тІий.
26 Эсал жаваб дуллуна:
– Къаххуйссар ччатІ оьрчІаща зевххуну, ккаччан бутавуa, – куну.
27 – Ди, Заллу, – жаваб дуллуна щарссанил, – яр, ккаччалгурхха 

букайсса заллухъруннал ссупралияту багьсса хъисру.
28 Микку Эсал ганихь увкуна:
– Щарссай, вил вихшиву хъуннасса дур! Хьувча вин ччимур.
Душгу гара ссят хъин хьуна.

a  15:26 Канааннавусса Тир ва Сидон путпарастнал шагьрурду бивкІссар. 
Ягьудинал путпараст мурдалминнан (гъалгъалуву «ккаччан») ккалли 
байсса бивкІссар. 

Ма­сихІ­нал личІи-личІисса азар­лув­тал хъин ба­ву
29 Эса гичча лавгун, Галил бярницІух авчуна. Ца кІанай Га зун

ттул хъачІрайх лавай лавхъун, кІий щяивкІуна. 30 ГаначІан гъан 
хьуна чІявусса инсантал, аьрччассагу, мурчІиссагу, мушакъатссагу, 
мазкъакІултгу, чІявусса цаймигу азарлувтал бувцуну. Гай байчаратал 
Эсал ччаннацІ бишайва, Ганалгу гай хъин байва. 31 Агьали махІаттал 
хъанай, Исраэлнал Заннал цІа бюхттул дуллай бия, мазкъакІулт 
гъалгъа тІий, мушакъат сагъ хьуну, аьрккулт занай ва мурчІултран 
чани бувкІун ккавккукун.

Му­кьа­за­ра ин­сан уччин аву
32 Эсал, Цала мюталимтурайн оьвкуну, увкуна:
– Ттун вай инсантурай цІими хъанай бур, вай Ттущал буну ва 

шанма гьанттар, вайнначІа дуканссагу цичІар къалирчІунни. Ттун 
вай ккашилну гьан битан ччай бакъар, ккашил вай ххуллий хІал
дануцІа хьунссар.

33 Ганал мюталимтурал жаваб дуллуна:
– Яр, чув лякъиви жу шикку, ва цучІав акъасса кІанай, вайксса 

инсантуран биял хьунсса ччатІ? – куну.
34 – Цими ччатІ бур зучІа? – цІувххуна Эсал.
– Арулва ччатІгу, цаппара чавахъругу, – куну, жаваб дуллуна 

гайннал.
35 Эсал инсантурайн чул бан буюр бувна. 36 Яла Ганал, лавсун 

арулва ччатІгу, чавахъругу, барачат бишиннав, куну, дуаьгу дурну, 
бухъари буллай, гай мюталимтурахьхьун буллан ивкІуна, гайнналгу, 
цала чулуха, агьалинан булайва. 37 Цинявппагу канай, бувччуна, 
ялагу ливчІсса парчрал арулва бувцІусса чІапа* бия. 38 Канакими 
бия мукьазара адимина, хъами ва оьрчІру къахІисавну.

39 Инсанталгу итабавкьуну, Эса къаехърай щяивкІун, лавгуна 
Маждаллал къирагърайн.

Дин­да­лул бакІ­чи­ту­рал ссавруннаясса иша­рар­тту тІа­лав да­ву

16 1 Тикку Эсал лагма лавгуна фарисейтал° ва саддукейтал°, Га
нал хІал ккаккаву мурадрай, ссавруннаясса ишара* ккаккан 

да, тІий, ялув ликлай. 2 Эсал жаваб дуллуна:
– Баргълагавал чІумал ссав ятІулну ккарккукун, зу: «Бав

кьусса гьава бикІантІиссар», – куну, учару. 3 Зунзул чаннахь 
ссав тунтну ятІулсса ттуруллал дургьуну ляркъукун, зу: «Чявхъа 

бичинтІиссар», – куну, учару. Ссавнил лишаннал мяънарду зун 
кІулну дур, цІанасса чІумулми ишарарттал мяънарду даннив 
зуща къашай. 4 Оьсса ва ливсса агьлур ишарарттах луглан би
кІайсса, амма гайннан, Юнуслул ишарартту дакъа, цукунчІавсса 
ишара ккаккан къадантІиссар.

Мукунгу куну, Эса, гайгу кьабивтун, лавгуна.

Щя­лу­му­ни­я­ту му­гъа­ят­ну би­кІав­рил къа­да­гъа ди­ша­ву
5 Бярнил тамур чулухунмай нанисса мюталимтуран кІул хьуна 

ччатІ ласун хъамабивтшиву.
6 Эсаллив гайннахь увкуна:
– Явара, гьа, фарисейтурал ва саддукейтурал бивхьусса къур

данияту мугъаятну билукІи, – куну.
7 Мюталимтал цаннахь ца тІун бивкІуна:
– Ва укун тІутІисса, жува ччатІ къалавсун тІийри, – тІий.
8 Эсал, гайннал тІутІимур кІулну, увкуна:
– Циваннукьай зу мукссара вихшала чІирину, зувува зува, ччатІ 

бакъар, тІий бусса? 9 Лажинни, зун уттигу къабувчІурив? Яр, зун 
дакІний бакъарив, ххюва ччатІ ххюазара адиминан бивсса? Циксса 
къабавтІссия зу ливчІминнул бувцІусса чІапри? 10 Циксса къабавтІ
ссия зу ливчІминнул бувцІусса чІапри*, мукьазара адимина арулва 
ччатІул бувччуну махъ? 11 Цукун къабувчІай зун: «Фарисейтурал ва 
саддукейтурал бивхьусса къурданияту мугъаятну билукІи», – кув
кун, На ччатІуяту гъалгъа тІий акъашиву? – куну.

12 Микку бувчІуна мюталимтуран Га цайра ччатІуву бишайсса 
къурданияту дюъ дихьлай акъашиву, фарисейтурал ва саддукей
турал лахьхьин буллалимунияту мугъаятну билукІи, тІий ушиву.

ПитІ­ру Эса Ма­сихІ ушив­рий мукІ­ру ша­ву
13 Филипплул Къайсария шагьрулул къирагърайн ивсса чІумал, 

Эсал Цала мюталимтурахь цІувххуна:
– Цури тІий бур инсантал Инсаннал Арс? – куну.
14 Мюталимтурал жаваб дуллуна:
– Цавай бур Ина ЯхІъя МарцІбувур°, тІий, гайми – Илиясри, 

шамилчинми – Ярамейри ягу цайми идавстуравасса° цари, тІий.
15 – Зу зува цури тІий буру На? – куну, цІувххуна Эсал.
16 Симон ПитІрул жаваб дуллуна:
– Ина МасихІра°, Абадлийссаманал Арсра, – куну.
17 Му чІумал Эсал увкуна:

– Тирхханнарай умара ина, Симон, ЮхІаннал арс, цанчирча му 
вин инсантурал бакъарча тІивтІусса, Ссавруннайсса Ттул Бутталли. 
18 На тІутІиссара вихь: ина ПитІрураa, ва му ххяллуйри На сакин бан
тІисса Дужжагьрал гужирдащагу гъагъан бан къашайсса Ттула уммат. 
19 На дулунна вихьхьун Ссавруннайсса ПаччахІлугърал° кІулли, ина 
аьрщарай къадагъа дирхьумунин Ссавруннайгур дишинтІисса, ва 
аьрщарай дан ихтияр дулунмур Ссавруннайгу дан бучІи бантІиссар.

20 Яла Эсал буюр бувна мюталимтурайн Цува МасихІ ушиву 
ашкара къабуллан.

Эсал Ца­ла ажал­да­ни­я­ту ва уттауккав­ри­я­ту цал­чин бу­са­ву
21 Мунияр махъ Эса бувчІин буллай айивхьуна мюталимтуран, 

Цанма Ярусалимрайн гьан аьркиншиву ва хъунисриннаятуb, хъун 
рувхІанийтураяту° ва кьанунчитураяту° чІявусса зулмурду бухІан 
багьантІишиву ва Цува ивчІан антІишиву, амма шамулку кьини 
уттауккантІишиву.

22 Микку ПитІру, Га тийнай увцуну, рязи акъа, манеъ дуллан 
ивкІуна:

– Ина урувччуну итивуй, Заллу, къахьуннав Вин му! – тІий.
23 Эсаллив, кІурагу авну, увкуна ПитІрухь:
– Ттул ххуллу макьукьларда, щяйтІан! Ина Ттухун ахчилан ив

кІунна, цанчирча инсантурал зумуну пикри бачин бувну уну тІий, 
Заннан ччимур бувчІлай бакъа тІий, – куну.

Эса Ма­сихІ­нал хъи­рив на­ни­ма тІи­сса ци тІи­сса­рив
24 Яла циняв Цала мюталимтурахь Эсал увкуна:
– Ттул ххуллу бугьан ччима, цана цува хъамаивтун, цала ххачгу 

лавсунc, Ттул хъирив ачувча. 25 Цанчирча цала оьрму ххассал бан ччима 
ганицІа хьунтІиссар, Ттухлу цала оьрму харж бувмананнив му булун
тІиссар. 26 Яр, ци хайрди инсаннан бусса, ганаяту щала дунияллул заллу 

a  16:18 Юнан мазрай «петрос» тІисса «ххяли», «кьун» тІиссар. Мунияту 
мунияр махъ Симоннун ПитІру тІисса ялун цІа дуллуссар. 
b  16:21 Хъу­нис­ри (кьатІнил хъунисри) – жяматрал бакІчитал
c  16:24 НукІузаманнул Румлив ивчІан ансса диван кьувкьума ххачлий 
аьс айсса ивкІссар, ххач цуппагу ивчІан антІиманал таммихІ биттур 
бантІисса кІанайн цала биян бан аьркинну бивкІссар. Эсал мукъурттил 
мяънагу: «Ттун лайкьма цала жан дулунгума хІадурну икІан аьркин
мари», – хъанахъиссар.

хьурчагу, цала жандалуйн зарал биян битарча? Ягу ци дулунтІиссар 
инсаннал жандалун кІанай? 27 Инсаннал Арс° увкІукун Цала Буттал 
барачатсса нурдануву, Цала малаиктуращал архІал, му чІумалли КІа
нал гьарцаннал цала аьмаллаха лавхьхьумур бантІисса. 28 ХІакьну тІу
тІиссара зухь: шикку бавцІусса зувусса цаппарасса литІуннинва, Цала 
паччахІсса бюхттулшивруву Инсаннал Арс увкІун, зун ккаккантІиссар.

Эса ца­мур жу­ра­лийн ла­га­ву

17 1 Ряхва гьантлува Эса, бувцуну Цащала ПитІругу, Якьувгу, 
ганал уссу ЮхІаннагу, лавхъуна бюхттулсса зунттуйн. 2 Зун

ттуй Ганал чІалачІин, гайннан чІалай, даххана хьуна: Ганал симан, 
баргъ кунна, чанна лархъуна, яннагу чани кунна, кІяла хьуна. 3 Ва
на мюталимтурангу ккавккуна Муса° ва Илияс идавстал бавцІуну, 
Ганащал гъалгъа тІий. 4 ПитІрул увкуна:

– Заллуй, вай, ца ххуйну хьуннихха жува шикку бушаву! Вин
ма ччарча, шикку шанма чятир бищунна: ца Вин, ца Мусан, цагу 
Илияслун.

5 Га мукун тІий унува, чаннасса ттурлу гайннал ялтту даркьуна, 
ттуруллаватугу чІу бавуна:

– Ва Ттул ххирасса Арсри, Ванавур Ттул ххаришиву дусса! Ви
чІидилушара Ванах! – тІисса.

6 Ми махъру бавукун, мюталимтал ццахханнарал хьуну, сужда
лий щяв багьуна. 7 Эса гъан хьуну, гайннайн ка щуна:

– Бизи, нигьа мабусари! – тІий.
8 Гайннал яру гьаз бувсса, Эса акъа, цама цучІав чІалай акъая. 

9 Зунттуяту бувчІун нанийни, Эсал увкуна гайннахь:
– ЩихьчІав мабусари ший зунна ккаркмур, Инсаннал Арс° 

ливтІуминнавату уттакъаувкссаксса.
10 Мюталимтурал цІувххуна:
– Бусила, циванникьай кьанунчитурал°, цал Илияс идавс учІан 

аьркинссар, тІисса? – куну.
11 Эсал жаваб дуллуна:
– Илияслул, мяйжаннугу, увкІун, гьарцагу багьайсса хІадуршин 

дан аьркинссар. 12 Амма, тІутІиссара зухь, Илияс увкІун ивкІссарча, 
га ури-къаувчІусса ва ганан гайннал цанма ччи-ччимурду бувссар. 
Мукуннар Инсаннал Арснангу гайннал дуллалисса аьзав-аькьува 
духІан багьантІисса.

13 Микку мюталимтуран бувчІуна Га ЯхІъя МарцІбувуяту° гъал
гъа тІий ушиву.

Жинд­рал ув­сса оьрчІ хъин аву
14 Инсантал бавтІсса кІанайн гай бивсса чІумал, ца адимина 

Эсал хьхьичІ никирттайн агьуна:
15 – Заллу, рахІму-цІими бакьай ттул арснай, га хІал биллай, 

оьккисса аькьува ккухІлай икІайча, чІявуну жагь цІаравун, жагь 
щинавун ххяххавай. 16 На га Вил мюталимтурачІан увцуну увкІ
ссияв, амма гайннаща га хъин ан къавхьунни, – тІий.

17 Эсал жавабран увкуна:
– Да ци вих бакъасса, ливсса агьлур цІанасса вай! Цуксса хІал

лайра На уттигу зущал икІантІисса? Цуксса хІаллайра На зу бухІлай 
икІантІисса? Уцара оьрчІ ТтучІан, – куну.

18 Эсал буюр бувна жиндалийн буккан, тагу оьрчІавату бувкку
на; ва гара ссят оьрчІ сагъ-саламат хьуна. 19 Яла, Эсащал цивппалу 
ливчІукун, мюталимтурал цІувххуна:

– Циванни жуща жин буккан бан къавхьусса? – куну.
20-21 Эсал жаваб дуллуна:
– Зул иман диялсса дакъа тІий. ХІакьну тІутІиссара зухь: зул 

иман жумужул ккуккукссарагу диркІссания, зуща бюхъантІиссия 
зунттухь: «Шичча тийнмай хьу», – куну учин, гагу хьунтІиссия; 
зуща къашайсса цичІав къабикІантІиссия.

Эсал Ца­ла ажал­да­ни­я­ту ва уттауккав­ри­я­ту цІу­нил­гу бу­са­ву
22 Галил билаятрай усса ппурттуву Эсал мюталимтурахь увкуна:
– Инсаннал Арс инсантурахьхьун ириян антІиссар, 23 гайнналгу 

Га ивчІантІиссар, амма шамулку кьини Га уттауккантІиссар.
Мюталимтуран му оьккину кьурчІи бивзуна.

Зан­нал Къат­лун­сса ди­ша­ла
24 Гай Капарнаумрайн занабивкІукун, ПитІручІан Заннал Къат

лун° аьркинлугърансса дишалачитал гъан хьуну, цІувххуна:
– Дулайривкьай зул Муаьллимнал Заннал Къатлунсса диша

ла? – куну.
25 – Дулай, – куну, жаваб дуллуна ганал.
ПитІру къатлувун увххун, ссихІ дукканнинва, Эсал цІувххуна:
– Симон, вил пикрилий, щияту датІайхьунссарар дунияллий

сса паччахІтурал дишалартту ва дагьияртту – цала арсурвавраяту 
ягу ятминнаяту? – куну.

26 – Ятминнаяту, – куну, жаваб дуллуна ПитІрул.

– Туну, арсру дишаларттая тархъан бувну бусса бур, – куну, 
жям бувна Эсал. 27 – Амма тай гьалак къабулланшиврул, насу бяр
ничІан, бути хІавракІиa, бугьа биривсса чавахъ, тІитІин ба ганил 
кьацІ, ганиву лякъинтІиссар кІяла арцу, дишалалун му гьассарча, 
дула Ттухлурагу, вихлурагу.

Ссав­рун­най­сса Па­ччахІ­лугъ­рай яла хъу­на­ма

18 1 Му чІумал мюталимтал гъан хьуну ЭсачІан, цІувххуна:
– Цур Ссавруннайсса ПаччахІлугърай° яла хъунама? – куну.

2 Эсал, оьвкуну ЦачІанма ца чІивисса оьрчІайн, гайннал хьхьичІ 
ацІан увна.

3 – ХІакьну тІутІиссара зухь, – увкуна Эсал, – агана зу баххана 
къахьурча ва, мюрщисса оьрчІру кунма, къахьурча, зу тачІав къа
буххантІиссару Ссавруннайсса ПаччахІлугърайн. 4 Мунияту цала 
цува хІалимну мютІи увну, ва оьрчІ куна, хьума – мури яла хъунама 
Ссавруннайсса ПаччахІлугърай. 5 Ттул ЦІаний укунсса оьрчІ кьа
мул бувманал Нагу кьамул антІиссара.

Эсал бу­нагь­райн кІун­кІу шав­рил хІа­къи­ра­ву­сса дюъ ди­ша­ву
6 Амма щил-унугу Ттуйн иман дирхьусса вай мюрщулт кунма

сса цаягу инсан ххуллул тІайламуния аччан арча, мунан цукссагу 
хъинссар, къинттуллухун гьарахъалттил нигьгу дархІуну, хьхьи
ривун оькьан аву.

7 Дунияллун бала ликкантІиссархха инсантал ххуллул тІайламу
ния баччан буллалисса гьарцагу затрахлу! Аччан анмур шаттирахун 
дуссар, амма бала ликкантІисса ми баччан буллалиманайнни! 8 Ага
на вила канил ягу ччаннал ина бунагьрайн кІункІу уллай ухьурча, 
кьувкьуну, экьилича. Ка-ччан дакъана Абадлийсса Оьрму лавсун 
хъинссар, кІира канищал ва кІивагу ччаннащал Абадлийсса ЦІа
равун увтуннияр. 9 Агана ина вила янил инава бунагьрайн кІункІу 
уллай ухьурча, бувккун му экьилича. Ца я бакъана Абадлийсса 
Оьрму лавсун хъинссар, кІивагу янищал Жагьаннамрал цІаравун 
увтуннияр. 10-11 Явара, гьа, мюрщиминнавату цаягу ккалли къааву 
мадари. ТІутІиссара зухь, гайннал малаиктуран мудангу чІалачІи
ссар Ттул Ссавруннайсса Буттал симанb.

a  17:27 ХІав­ра­кІи – хІава бугьайсса ярагъ
b  18:10‑11 Ягьуди вихну бивкІссар гьарца инсаннал цала-цала малаик ушив
рий ва кІа мудан хІадурну ушиврий Заннал хьхьичІ га инсаннал чул бугьан.



54	 БакI 18

Бяй­кьу­сса тта­я­ту­сса ми­сал
12 Ци учару зу? Агана инсаннал ттуршва тта буну, ца бяйкьирча, 

га къагьантІиссарив урчІцІаллий урчІвагу канай бакІай кьабивтун, 
бакъа хьумур ххал буллан? 13 Ва агана га лякъирча, хІакьну тІутІи
ссара зухь: га лявкъусса цаннил ххари антІиссар бакъа къавхьусса 
урчІцІаллий урчІуннилнияр. 14 Мукуна зул Ссавруннайсса Буттангу 
къаччиссар, вай мюрщиминнаяту цанналагу ахир пуч хьуну.

Бу­нагь бул­ла­ли­сса уссу
15 Агана вил уссил вийн къарщину бунагь барча, лавгун, лажин 

лажиндарайн уча ганахь, га ссаву аьйкьлакьиссарив. Агана ганал 
вих вичІидиширча, вин уссу лявкъуссар. 16 Агана ганал вих вичІи
къадиширча, насу цал ялагу ца ягу кІия инсан вищала увцуну, гьар
ца­гу иш кІия ягу ша­ма бар­дул барашиндалийну тас­ттикь бан­шив­рул. 
17 Агана ганан гайннахгу вичІидишин къаччарча, буси му иширая 
Ттуйн иман дусса умматраву, агана ганал умматравугу вичІикъа
диширча, га вин путпарастнан° ягу дишалачинан° ккалли хьувча.

18 ХІакьну тІутІиссара зухь: зу аьрщарай къадагъа дирхьумунин 
Ссавруннайгур къадагъа дишинтІисса, зу аьрщарай бучІи бувмур 
Ссавруннайгур бучІи бувсса. 19 Цал уттигу тІутІиссара зухь, зувату 
кІия шикку, аьрщарай, рязи хьурча ци-дунугу ца дуаь цачІу дул
лан, Ттул Ссавруннайсса Буттал чара бакъа биттур бантІиссар зу 
миннат буллалимур. 20 Ттул ЦІаний кІия ягу шама цачІун бавтІсса 
кІанай – миннаву Нагу уссара.

РахІ­му ба­къа­сса къул­лугъ­чи
21 Микку ПитІру ЭсачІан гъан хьуну:
– Заллуй, цимилли на ттула уссу багъишла итан аьркинсса, 

агана танал ттуйн къарщину бунагь бувхьурча? ХІатта арийларив? – 
куну, цІувххуна.

22 Эсал жаваб дуллуна:
– Арийла акъача, хІатта арулцІалийла арийла. 23 Ссаврун

найсса ПаччахІлугъ лащан дан бучІиссар цала къуллугъчитурая 
хІакъи-хІисав даву тІалав дурсса паччахІнаха. 24 ПаччахІ хІакъи-
хІисав дуллай айивхьукун, цалчин ганачІан увкІун ивкІссар ганан 
ацІазарда талантa буржлувма. 25 БуржлувманачІа бурж лахъансса 

a  18:24 Яъни сайки 260 т (1 талант = 26 кг).

арцу дакъахьувкун, паччахІнал амру бувну бур бурж булуншиврул 
баххан буржлувма цува, ганал щарсса, оьрчІру ва ганал цинярда 
хъус-хъиншиву. 26 Къуллугъчи, паччахІнал ччанналун агьну, мин
нат буллан ивкІун ур: «Була ттухьхьун чансса мугьлат, на гьарзат 
лахъанна», – тІий. 27 ПаччахІнал цІими бувну, щала бурж ганан 
багъишла бувну, итаавкьуну ур.

28 Нанисса кІанай ганан хьунаавкьуну ур цува кунасса къуллугъ
чи, цанна анжагъ ттуршра денарий буржлувсса, ганалгу та увгьуну, 
бугъ уллан ивкІун ур. «Мугьлат бакъа занада инара ттуща буржирай 
ларсмур», – тІий, тІалав дуллан ивкІун ур гаa. 29 Буржлувма ганал 
ччанналун агьну, миннатру буллан ивкІун ур: «Була ттухьхьун чан
сса мугьлат, на вин щала бурж лахъанна», – тІий. 30 Амма ганан 
ялугьлан ччан къабивкІун, та дуснакьравун авкьуну ур, щала бурж 
лахъаннин. 31 Гайми къуллугъчитуран му иш ккавккун, оьккину 
къаччан бивкІун бур. Гайннал лавгун, гьарза паччахІнахь бувсун бур.

32 Му чІумал паччахІнал оьвкуну бур къуллугъчинайн. «УчІи 
акъасса къуллугъчи, – увкуну бур ганал, – на вил миннат кьамул 
бувну, вил цинявппа буржру багъишла бав, 33 ярч, вища къавхьу
рив вила гьалмахчу, инава на увсса куна, багъишла ан?» – куну. 
34 Ссибивзсса паччахІнал га уллуну ур аьзав-аькьувачитурахьхьун, 
ганал щала бурж лахъаннин.

35 Мукунмар Ттул Ссавруннайсса Буттал зунгу бантІисса, агана 
зувусса гьарцаннал дакІнихтуну зула уссил ялтту къабучІарча, – 
увкуна Эсал.

Та­шу­лул* ва цІа ру­тав­рил хІа­къи­ра­ву Эсал ла­хьхьин бул­ла­ли­мур

19 1 Бусласимур къуртал бувну махъ, Эса, Галил билаятраяту 
увккун, Урдан неххал баргъбуккаваллил чулухух Ягьуди 

билаятрайн лавгуна. 2 Ганал хъирив бавчуна махлукь инсантурал, 
Ганалгу гай хъин бувна тийх.

3 Цаппара фарисейтурал°, ЭсачІан гъан хьуну, хІал ккаккаву 
кьасттирай, цІувххуна:

– Адиминан цумур-бунугу багьана гьассарив щарссанияту ли
чІи хьун? – куну.

a  18:28 Де­на­рий – Румуллал арцу диркІссар, мунил кьиматгу бивкІссар 
багьлух увгьу зузалал кьинилул мутталий лякъайсса хІакьлищал архІал
сса. ПаччахІнан буржлувсса къуллугъчинал бурж сайки 500000-лийла 
хъунмасса хъанай бур мува къуллугъчинан буржлувманалмурнияр. 

4 – Яр, зу къабувккуссарив, – жаваб дуллуна Эсал, – Ляхъан Був
ссаманал бакІрал бакІрайва «ми ля­хъан був­ссар ади­ми­на­ну ва хъа­ми­тай
па­ну», тІий. 5 «Му­ни­я­тур ппу ва ни­ну кьа­бив­тун, ади­ми­на ца­ла щар­сса
ни­щал ца­чІун хьу­ну, кІин­на­я­ту­ва­гу ца ба­зу хьун­тІи­сса», – куну? 6 Укун 
утти гай кІия къахъанахъиссарча, ца базу хъанахъиссар. Гьаннайсса, 
Заннал цачІун бувмур инсаннал ябуцан буллан къааьркинссар.

7 Гайннал увкуна Ганахь:
– Циванни, туну, Мусал° ихтияр дуллусса щарссанихьхьун цІа 

рутаврил чагъаргу буллуну, га личІи дан?
8 – Мусал щарссанияту личІи хъанан ихтияр дуллусса зул дакІру 

чарилсса дуну тІийри, – жаваб дуллуна гайннахьхьун Эсал. – Амма 
бакІрай мукун къабивкІссар. 9 ТІутІиссара зухь: цала щарссанияту, 
га хаин хьуну дакъана, личІи хьуну, цамур дуцлацима – му зуна 
буллалимари, – куну.

10 Мюталимтурал увкуна Эсахь:
– Ласнал щарссанил хьхьичІсса бурж муксса кьянкьасса бу

хьурча, дурагу къадурцуну хъиннихха, – куну.
11 Эсал жаваб дуллуна:
– Ттул махъру циняннал кьамул къабайссар, вай кьамул байсса 

анжагъ мукунсса гьунар буллуманалли. 12 Буссар щарсса дуцин къа
шайсса цив мукунмину бувну буну тІий, буссар инсантурал ахтта 
бувссагу, буссар Ссавруннайсса ПаччахІлугърал° цІаний ссувайну 
личІлачІиссагу. Кьамул байнал банссарa.

Эсал оьр­чІа­ха дуаь да­ву
13 ЭсачІан оьрчІру бувцуну бучІайва, Ганал миннай кару дир

хьуну, дуаь даншиврул, амма мюталимтурал ГаначІан ми инсантал 
къаитабакьлан бикІайва. 14 Му чІумал Эсал увкуна:

– Булухьхьийча оьрчІру ТтучІан, ми бучІан къабитлан мабикІа
ванни – Ссавруннайсса ПаччахІлугъ мукунминнаннихха, – куну.

15 ОьрчІай каругу дирхьуну, Эса лавгуна гичча.

Дав­лат­лув* ва Эса
16 ЭсачІан ца инсан гъан хьуну, цІувххуна:
– Муаьллим, ци хъиншиву дан аьркинссар на, ттунма Абад

лийсса Оьрму булуншиврул.

a  19:12 Ах­тта бан – цал оьрчІру къабай бан, яни адиминашивруцІа бан. 
Ссу­вай­сса – къатлул къавхьусса (щар къадурцусса, щар къавхьусса). 

17 – Циван ура Ттухь хъиншиврияту цІухлай? – увкуна Эсал. – 
Хъинма так ца Залли. Амма вин Абадлийсса Оьрму буллуну ччай 
бухьурча, Заннал амрурду биттур булува, – куну.

18 Цуми? – куну, цІувххуна ганал.
Эсал жаваб дуллуна:
– «Ма­ив­чІа­ван­на», «Зу­на ма­ба­ван­на», «Ма­да­ца­ван­на», «Щя­лу­сса 

ба­ра­шин ма­да­ван­на», 19 «Нитти-буттал хІур­мат бу­лу­ва» ва «Ххи­ра­ну 
илу­кІу ви­ла чІа­рав­ма, ви­на ина­ва ку­на».

20 – Ми гьарза на буруччара, – увкуна жагьилнал, – ци диялну 
дакъар ттун ттигу?

21 Эсал жаваб дуллуна:
– Камалсса* хьун ччарча, лавгун, вила ду-дакъамур даххи, арцу 

мискин-гъаривнайх дачІи, му чІумал винсса ххазина буссар Ссав
руннай. Яла ухьхьуча, Ттул хъирив ачу.

22 Му бавукун, жагьил пашман хьуну, тийнай хьуна, цанчирча 
га ия хъинну авадансса.

23 Эсал Цала мюталимтурахь увкуна:
– ХІакьну тІутІиссара зухь: захІматну бикІантІиссар аваданма

нан Ссавруннайсса ПаччахІлугъравун уххан. 24 Мукуна тІутІиссара 
зухь: варанттун ххалаххул шандалувух буххан бигьассар, авадан
манан Заннал ПаччахІлугъравун° ухханнияр.

25 Му бавну, мюталимтал хъинну махІаттал хьуна:
– Яр, цури, туну, ххассал хьунтІимавагу? – тІий.
26 Эсал, гайннахгу урувгун, увкуна:
– Инсаннаща му къашайссар, амма Заннаща гьарзатгу бан 

шайссар, – куну.
27 ПитІрул увкуна Ганахь:
– Вана, жу цинявппагу, гьарзатгу къадиртун, Вил ххуллу був

гьуну най. Жун ци дуссар?
28 Микку Эсал увкуна гайннахь:
– ХІакьну тІутІиссара зухь: щала дуниял цІуларгсса чІумал, Ин

саннал Арсгу Цала нурданул бувцІусса аьршлий* щяивкІсса чІумал, 
му чІумал Ттул ххуллу бувгьуну нанисса зугу, ацІния кІивагу, Ттул 
чІарав бивтун, Исраэлнал ацІния кІива агьлу-авладрал* хІакъираву 
хІукмурду буллантІиссару. 29 Ва Ттул цІаний къатри, ягу уссурвал, ягу 
ссурвал, ягу ппу, ягу нину, ягу оьрчІру, ягу хъу-лухччи кьадиртманал – 
мукунманал ттуршийла ххишала ласунтІиссар ва Абадлийсса Оьрмугу 
цан булунтІиссар. 30 Амма цІана цалчинмину буминнавасса чІявуми 
махъва-махъмину хьунтІиссар, махъва-махъми тІурча – цалчинмину.

Був­гьу зу­залт­ран­сса хІакь*

20 1 – Ссавруннайсса ПаччахІлугъ° кІюрххила ччяни цала 
къюмайтІутІул бахчалуву зунсса инсантал бугьан увксса 

залуннаха лархьхьуссархха. 2 Ганал тайннащал зузисса кьинилух 
ца-ца денарийa дулун икьрал дурну, цала къюмайтІутІул бахчалу
вун гьан бувссар. 3 Ссят урчІунний кІюрххилb ялагу увксса ганан 
майдандалий даву дакъа бавцІусса инсантал ккавкссар. 4 Ганал 
тайннахь увкуссар: «Бачи зугу зун ттул къюмайтІутІул бахчалуву, 
на зун багьайсса хІакь булуннача», – куну. 5 Тайгу бавчуссар. Ссят 
ацІния кІинний ахттайнмай ва ахттая махъ ссят шамунний га ялагу 
увккун, мура даву дурссар. 6 Ахирдангу, ахттакьунай ссят ххюннийх 
зузисса чІумал увксса ганан цІунилгу лякъайссар бавцІусса инсан
тал. «Зу циванну шикку кьинибархан оьнма бавцІусса?» – куну, 
цІуххайссар ганал тайннахь. 7 «Жу бугьанма къаувккунни», – жаваб 
дуллуссар тайннал. «Бачи зугу зун ттул къюмайтІутІул бахчалуву», – 
увкуссар тайннахь залуннал. 8 МаркІачІан дуркІукун, залуннал 
цала къуллугъчинахь увкуссар: «Оьвча циняв зузалтрайнча, була 
гайннан хІакь. Айихьу махъва-махъ бувгьуминнаяту, ахирданий 
хІакъи-хІисав дува кІюрххил бувгьуминнащал», – куну. 9 Ахтта
кьунмай ссят ххюннийх зузисса чІумал бувгьуми бувкІукун, гьар
цаннан ца-ца денарий дуллуссар. 10 Цалчин бувгьуми зузалтрайн 
яржа бивукун, тай бивкІссар цанма ххишаласса хІакь булунссар, 
тІий, амма тайннавату гьарцаннангу ца-ца денарий дуллуссар. 
11 Тайннащалсса хІакъи-хІисав дуркун, тай залуннаяту цІуру-кІуру 
буллан бивкІссар: 12 «Ина махъва-махъ бувгьуми анжагъ ца ссят
райяхха зий бивкІсса, тайннангу ина багьа буллунни кьинибархан 
кІирисса бургъилу зий бивкІсса жун кунма!», – тІий. 13 Залуннал 
жаваб дуллуссар тайннавусса цаннахьхьун: «Дус, на вил чулухун
най даччин къадавхха. Яр, ина рязи къавхьуссияв ца денарийрах 
зун? 14 Ласича, туну, вила хІакьгу, насу. Ттун ччай бур махъва-махъ 
бувгьуминнангу, вин буллуссаксса хІакь булун. 15 Ттухь ттула ар
цул заллушиву ттунна ччикун дан ихтияр дакъассарив? Юхссагу 

a  20:2 Де­на­рий – увгьу зузалал кьинилул мутталий лякъайсса хІакь 
хъанахъиссар.
b  20:3 Ягьудинал кьини хІисав дайсса диркІссар кІюрххияцІа. Мукун 
хІисав дурувкун, урчІра ссят дукІлакІиссар шанна ссятрайн. Мукун 
кунугу буссар оригиналданий. 

ттул дакІ хъиншиврул вин сси-къащи дуллай дурив?» – куну. 
16 ХІасил, махъва-махъми бикІантІиссар цалчинмину, цалчинми 
махъва-махъмину.

Эсал Ца­ла ажал­да­ну­я­ту ва уттауккав­ри­я­ту ­
ша­мил­чин­гу бу­са­ву

17 Ярусалимрайнсса ххуллий Эсал ацІния кІиягу вакил тийнай 
увцуну, гайннахь увкуна:

18 – Вана, най буру жува Ярусалимрайн, тикку Инсаннал Арс
найн° хаин хьуну, Га хъун рувхІанийтурахьхьун° ва кьанунчиту
рахьхьун° улунтІиссар. Гайннал Га ивчІан ансса диван кьувкьуну, 
19 путпарастътурахьхьун° улунтІиссар кьякьлухун ихьлан, муркІа ан 
ва ххачлий ищунa. Амма шамилчинмур кьини Га уттауккантІиссар.

Па­ччахІ­ши­ву къа­дул­лай, къул­лугъ бул­ла­ли­я­ра
20 Яла ЭсачІан гъан хьуна Завадайл арсурваврал нину цила ар

сурвавращал. Икрамгу бувну, ганил Ганахь миннат бувна.
21 – Ци ччай дур вин? – куну, цІувххуна Эсал.
Ганил увкуна:
– Амру ба, ттул кІиягу арснайн, Вила ПаччахІлугърай ца вила 

урчІа канил чулух, гама куя канил чулух щябикІи, куну.
22 – Зува ци тавакъю буллалиссарув, зунма кІулну бакъар, – 

куну, жаваб дуллуна Эсал. – Зуща хьунссарив На хІачІантІисса 
хІасратрал кьуру хІачІан?

– Хьунссар, – увкуна гайннал.
23 Эсал гайннахь увкуна:
– Ттул кьурттарава зу хІачІанссар, амма Ттул чІарав урчІах цу щя

икІантІиссарив, куях цу щяикІантІиссарив, мунил хІукму На бакъар 
байсса, ми кІанттурду Ттул Буттал цІа увкуминнанни бикІантІисса.

24 Му бавукун, махъсса ацІа вакилнан ми кІиягу уссийн сси
бивзуна. 25 Эсал тІурча гайннайн оьвкуну, увкуна:

– Зун кІулссар цайми халкьунначІа хІакимтал агъашиву дул
лай бикІайшиву, хъунимигу хІукмурду бачин буллай бикІайшиву. 

a  20:19 «Ххачлий ищун» тІисса ттурцІай ххач бувну, бивщусса тталлуй 
каруннайгу, ттурцІацІух ялавай итабавкьусса ччаннайгу мярду бивщуну, 
зурчІай тІутІи ан тІиссар. Мукунсса таммихІ байсса бивкІссар нукІуза
маннул Румливгу, цаймигу кІанттайгу. Му хъуннасса аьзав-аькьувагу, 
кьюкьалагу диркІссар. Гьартану хх. б. глоссарийрай.

26 Амма зул дянив иш мукун бикІан къааьркинссар! Ялунгума, 
зуву яла хъунама хьун ччима, зул къуллугъчину икІан аьркинссар, 
27 зуву цалчинману икІан ччимагу зул лагъну* икІан аьркинссар. 
28 Яр, Инсаннал Арсгурхха Цахава къуллугъ буллали буллан къа
увкІсса, цайминнаха къуллугъ буллан ва Цала жан чІявуссаннахлу 
дулунни увкІсса.

КІия мур­чІу хъин аву
29 Эсагу, Ганал мюталимталгу Ярихон шагьрулияту бавчукун, 

гайннал хъирив чІявусса инсантал бавчуна. 30 ХхуллучІа щябив
кІун бия кІия мурчІу. ЧІарах Эса нанишиву бавну, гай леххаву тІун 
бивкІуна:

– Заллу, Давудлул° Арс, рахІму-цІими бакьай жуй! – тІий.
31 Инсантал дяъван бивкІуна гайннайн, кьабикІи, тІий, амма 

тай хъиннува лахъну леххаву тІун бивкІуна:
– Заллу, Давудлул Арс, рахІму-цІими бакьай жуй! – тІий.
32 Эса авцІуну, гайннайн оьвкуна.
– Зун На зунма ци бувну ччай бур? – куну, цІувххуна Ганал.
33 – Заллуй, жун янин чани буну ччива, – куну, жаваб дуллуна 

гайннал.
34 Эсан гайннай цІими хьуну, гайннал яруннийн ка щуна. Мур

чІултрангу гара ссят чани бувкІун, Ганал хъирив бавчуна.

Сий ду­ну Яру­са­лим­райн ухха­ву

21 1 Гай ЯрусалимрачІан гъан хъанай, Элион зунттуйсса Байт-
Пагия шяравалличІан бивсса чІумал, Эсал кІия мюталим 

хьхьичІун гьан бувна, 2 укунгу куну:
– Насияра тийсса та шяравун, зун га ссят лякъинтІиссар бавхІусса 

ццуттукку, чІаравгу бикІантІиссар ганил хІукІу – жагьилсса ттукку. 
Га ттиривхІуну, ТтучІан бувцуну бухьхьияра. 3 Агана щил-бунугу 
зухьва, ци дуллай буру, куну, цІуххирча, гай Залуннан аьркинну 
бур, куну, жаваб дулара, таналгу гай гьан бантІиссар.

4 Му хьуссар, идавсийхчІин° увкуну бивкІмур биттур хьуншиврул:
5	 «Уча­ра Си­он­нал душ­нихьa:
Ва­на, вил дакІ хъун­да­къа­сса Пач­чахІ,
ццу­тту­ккул хІу­кІуй­гу,

a  21:5 Сионнал душ тІисса махъ Ярусалим тІисса мукъул мяъналий ишла 
буллалиссар, Сион му шагьру бивхьусса бакІал цаннил цІа дуну тІий. 

жа­гьил­сса тту­ккуй бур­ттий, ви­чІан най!» – тІиссаa.
6 Мюталимтурал бувна Эсал цахьва ба кумур. 7 Гайннал бувцу

ну бувкІуна ттуккугу, хІукІугу, дирхьуна гайннуй ялттуянна, Эсагу 
щяивкІуна гайннуй. 8 Гиккун бавтІсса чІявуми байбивхьуна цала 
ялттуянна щяв дичлай, гайми булувкьуна мурхьирдаяту къяртри 
кьукьлай, щяв дихьлай. 9 Инсантурал кІапІа-кІапІаллу най дия 
Ганал хьхьичІгу, махъгу, лахъну леххавугу тІий:

– Гьо­сан­наb Да­вуд­лул Арс­нан!
Ба­ра­чат би­шин­нав За­лун­нал ЦІа­ний­ну На­ни­ма­най!
Гьо­сан­на ссав­рун­нал бюх­ттул­шив­рун!

10 Эса Ярусалимрайн увххукун, щала шагьру гьалак бувккун, 
циняв цІухлан бивкІуна:

– Ва цур? – тІий.
11 Халкьуннал жаваб дулаварди:
– Ва Галил билаятрайсса Назарат шагьрулиятусса Эса идавс

ри! – куну.

Ма­ша­чи­тал Зан­нал Къат­лу­ва­ту бу­ккан ба­ву
12 Эса Заннал Къатлул° хІаятравун увххун, гива дахху-ласу 

дуллалими циняв буккан бувна. Арцу хурдадувултралc дахиллу ва 
кьурван бансса хьхьирубаххултрал кІанттурду экьибивчуна.

13 Чивчуну буссархха, – увкуна Ганал, – «Ттул Къат­луйн, ду­аьр
дал къа­тта, ку­ну уча­ван­тІи­ссар», зу тІурча ва кІура баен бувну бур 
къа­чагъ­ту­рал хьхьу­цан­ттуйн.

14 Заннал Къатлуву ГаначІан мурчІими ва аьрччами гъан хьуна, 
Ганалгу гай хъин бувна. 15 Эсал буллалисса тамашасса ишру ккавккун, 
Заннал Къатрал хІаятраву: «Гьосанна Давудлул° Арснан!» – тІисса 

a  21:5 Эса Ярусалимрайн увхссар ттуккуй, Цува дакьаву ччисса, хІа
лимсса пикрирдащалсса паччахІ ушиву ккаккан баншиврул, цайми 
та заманнул паччахІтал кунма, дяъвилул чайгу буртти, кІунттил тургу 
дургьуну къаувххун. 
b  21:9 «Гьосанна» тІисса «ххассал ба жу» тІиссар. Ва махъ паччахІнахасса 
санаъран ишла байссар. 
c  21:12 Заннал Къатлуву цадакьа хІисаврай ччи-ччимур арцу дулайсса 
къадиркІссарча, хасъсса арцу диркІссар, цив дакъа Заннал Къат
лун цадакьалун дулун къабучІисса, мунияту азвардануву румуллал 
ва грекнал арцух ми хасъсса арцу даххана дулайсса дахханадувулт 
бивкІссар. 

оьрчІал лахъсса чІурду бавсса хъун рувхІанийтуран° ва кьанунчи
туран° оьну ссибивзуна.

16 – Вин баллай бурив вай оьрчІал тІутІимур? – куну, цІувххуна 
тайннал Ганахь.

– Баллай бур, – куну, жаваб дуллуна Эсал. – Яр, зу къабув
ккуссарив Луттирай: «Ви­я­ту­ра дул­лан­тІи­сса цІар­ду мюр­щулт­рал ва 
вир­тти­ли оьр­чІал зу­ма­ту да­чин дан хІа­дур дун­ни Ина», – тІий?

17 Тайгу кьабивтун, Га шагьрулияту увккун, Байт-Аниялийн 
лавгун, гикку гьантта ивкІуна.

Ахъул­сса къа­ду­лай ин­жир­да­нул мур­хьи­райн ­
на­аь­на да­ву

18 КІюрххи-кІюрххила шагьрулийн занахъанахъисса Эса кка
шикар хьуна. 19 ХхуллучІа инжирданул мурхь ххал хьуну, Га гани
чІан гъан хьунача, амма ганий чІапІив бакъа, цичІав къаляркъуна. 
Микку Эсал увкуна мурхьирахь:

– Ххишала вий ахъулсса къахьуннавча! – куну.
Мурхьгу га бусса кІанай кьавкьуна. 20 Му ккавксса мюталимтал 

хъинну махІаттал хьуна:
– Яр, ва мурхь ваксса ччяни цукун кьавкьссар? – тІий.
21 Эсал жаваб дуллуна гайннахьхьун:
– ХІакьну тІутІиссара зухь: агарда зу щак-щук бакъа, иман 

дуну бухьурча, зуща мурхьиран хьун бувмур бакъа, хІатта ва зун
ттухь: «Гьаз хьуча, хьхьиривун ххяхху», – учин хьунтІиссар, мукун 
хьугу-хьунтІиссар. 22 Агарда зу иман дуну бухьурча, зула дуаьлуву 
чІа кусса гьарзатгу зун дуссар.

Эсал ка­ши­лул хІа­къи­ра­ву­сса хъун ­
рув­хІа­ний­ту­рал су­ал

23 Эса Заннал Къатлувун увххун, халкьуннан лахьхьин буллан 
ивкІуна, ГаначІан хъун рувхІанийталгу, хъунисригу* гъан хьуна, 
суал буллай:

– Ци кьудратрайну бара Ина ми гьарза? Щил дуллур Вихьхьун 
му каши?

24 Эсал гайннахьхьун жаваб дуллуна:
– Нагу булунна зухьхьун суал. Агана зу Ттухьхьун жаваб дулур

ча, Нагу бусанна зухь, ци кашилийн бувну, Нава укун зий уссарав. 
25 ЯхІъянал° щинайну марцІ аврил эбадат° даву – му Ссавнияту
ссиявкьай, юхссагу инсантураятуссияв?

Гай цащала цивппа щурщурду буллан бивкІуна:
– Агарда жува: «Ссавниятуссия», – учирча, Ванал цІуххинссар: 

«Яр, туну циван къавих хьуру зу ганайн?» – куну. 26 «Инсантураяту
ссия», – учин къабучІир – халкьуннаяту нигь дур, гайннал ЯхІъя 
идавсин ккалли айвахха.

27 – Жун къакІулли, – куну, жаваб дуллуна гайннал.
Эсал увкуна гайннахь:
– Туну, Нагу къабусанна зухь, щил дуллусса кашилийну Нара 

вай дайссарив.

КІия арс­на­я­ту­сса ми­сал
28 Ванийн ци учинну зу: ца инсаннал ивкІун ур кІия арс. Ца 

чІумал гайннавусса цанначІан гъан хьуну, га инсаннал увкуну 
бур: «Арс, улу хІакьину къюмайтІутІул бахчалуву даву да», – куну. 
29 «Къачча», – куну, жаваб дуллуну дур арснал, амма яла пикри 
баххана хьуну, лавгун ур. 30 Гъан хьуну гама арсначІан, буттал гава 
тавакъю ганахьгу бувну бур. Арснал: «Най ура, ттул ппу», – куну, 
жаваб дуллуну дур, цувама къалавгун ур. 31 Гайннаву цуманалли 
буттал бияла биттур бувсса?

– Цалчинманал, – куну, жаваб дуллуна хъун рувхІанийтурал 
ва хъунисриннал.

Му чІумал Эсал увкуна тайннахь:
– ХІакьну тІутІиссара зухь: дишалачиталгу°, лурзи хъамигу зу

яр хьхьичІ буххантІиссар Заннал ПаччахІлугъравун°. 32 Яр, ЯхІъя 
зучІан иман марцІминнал ххуллу ккаккан банъяхха увкІсса, зу 
ганайн мукІру къавхьунав, гай тІурча мукІру хьуна. Зу тІурча, му 
зунма ккавккун махъгу, тавба къадурна, мукІругу къавхьунав.

Оьсса багъ­ман­чи­ту­ра­я­сса ми­сал
33 ВичІидишара уттигу ца мисалданух: ца мулкирал* залун

нал бувгьуну бур къюмайтІутІул бахча, лагмагу чапар дурну, тІутІи 
ккуччу бансса хъунтІагуa дурккун дур, къарал бансса чІюйгу був
ну бур. КъюмайтІутІул бахчагу, ишла баврихлу багьа булун куну, 
багъманчитурахьхьун буллуну, цувама архсса билаятрайн лавгун 
ур. 34 ТІутІи батІай чІун дуркІукун, ганал къазахъ гьан бувну бур 

a  21:33 Кку­ччу бан­сса хъун­тІа – ххяллуву хъунтІа дуккайсса диркІссар, 
циву къюмайтІутІи ккуччу бансса, тІутІул кІукІ дачинсса хасъсса 
ккутІгу дуккайсса диркІссар. 

бакІлахъру датІин. 35 Тайннал тІурча къазахъ бувгьуну, цавай муркІа 
бувну, цавайгу ливтІуну, гаймигу чарттах бавттун бур. 36 Залуннал 
гьан бувну бур цайми къазахъ, хьхьичІнияргу гьарзасса, гайннангу 
мува му бувну бур. 37 Ахиргу, ганал гьан увну ур цала арс. «Ттул арс 
ивчІан гайннан ламус хьунссархха», – тІисса пикри бивкІун бур 
ганал. 38 Амма багъманчитуран арс ккавккукун, гайннал хІукму 
бувну бур: «Ва варисри*. Лавгун, гагу ивкІуну, ганал хъусгу жула
луш данну», – куну. 39 Гайннал га увгьуну, экьиувтун бахчалувату
гу, ивкІуну ур. 40 Тти увкІссия, тІар, бахчалул заллу, цир ганал гай 
багъманчитуран бантІисса?

41 – Ганал литІун банссар оьхІалчалт оьсса ажалуннийну, – жа
ваб дуллуна тайннал, – къюмайтІутІул бахчагу булунссар цайми 
багъманчитурахьхьун, ккаккан бувсса мутталий цанма багьаймур 
бакІлахърулун бутІа булайсса.

42 Эсал увкуна тайннахь:
– Яр, зу тачІав къабувккуссарив Мубараксса Луттирдай°:

«Ус­ттар­нал сан къа­був­сса ча­ру, ­
хьун­ни мурцІ­ний би­шай­мур­ну.

Му За­лун­нал да­вур – ци ма­хІа­ттал диз­лар­ча­гу му жу­ла 
ярун­нин!», – тІий?

43 Мунияту Нагу тІутІиссара зухь, Заннал ПаччахІлугъ зуща 
зерххуну, дулунтІиссар ахъулсса дулайми халкьуннахьхьун. 44 Ва 
чарийн агьма гъюжу-гъярж уккантІиссар, цайн чару багьма тІурча 
му чарил ккуччу антІиссар.

45 Эсал мисаллах вичІидирхьусса хъун рувхІанийтурангу, фа
рисейтурангу° бувчІуна Га цаятува гъалгъа тІий ушиву. 46 Тай бия 
Эса угьансса багьанттух луглай, амма халкьуннаяту нигьа буслай 
бия, цанчирча инсантурал Эса идавсин ккалли айва.

Хъа­тІул маж­лис­ра­я­ту­сса ми­сал

22 1 Эса гайннан мисаллайну лахьхьин буллайна ия, укун тІий:
2 – Ссавруннайсса ПаччахІлугъ° лащан дан бучІиссар ца 

паччахІнал цала арснан хІадур бувсса хъатІул мажлисраха. 3 Гьан 
бувну бур оьвкуну бивкІсса хъамаллурахь, бухьхьи, учин, амма 
хъамаллуран бучІан ччай бивкІун бакъар. 4 ЦІунилгу гьан бувну 
бур цаймигу къазахъ: «Насича, яртал, на хъатІи хІадур бав, биххав 
къячри, цаймигу буч бувсса ризкьи, гьарзат хІадурну дуссар, бу
хьхьикьай, да, хъатІул мажлисрайн, куну, учара», – тІий. 5 Амма 
оьвкуми, хъис къулагъас къадурну, ппив хьуну бур. Ца лавгун ур 

цала хъув, гама – маша бан, 6 цавайннал тІурча хІатта гьан бувсса 
къазахъ бувгьуну, гайгу кьюкьин бувну, ливтІуну бур. 7 ПаччахІнан 
ссибивзун бур. Ганал, гьан бувну аьрал, тай оьттулучалтгу бухлаган 
бувну, тайннал шагьругу ччувччуну бур.

8 Яла увкуну бур цала къазахънахь: «ХъатІи хІадурну бур, амма 
на оьвкуми лайкьсса инсантал къабивкІун бур. 9 Насиярача ххуллул 
кІибачІурдайн, гьарца хьунаавкьуманайн оьвчара», – куну. 10 Къа
захъ кІичІирттавух буклай, хьунаавкьу-авкьуманайн, оьманайнгу, 
хъинманайнгу оьвтІий, къатта буцІин бувну бур ссупрардах чул 
бувсса хъамаллурал. 11 ПаччахІ чул бувминнах урган увкІукун, ца 
инсан хІисав хьуну ур, хъатІул янна къалархсса. 12 «АцІула, дус, ина 
цукун увкІра шиккун хъатІул янна дакъа?» – куну, цІувххуну бур. 
Инсан учин-бусан бакъа ивкІун ур. 13 Микку паччахІнал буюр бувну 
бур къазахънайн: «Каругу, ччаннугу дархІуну, экьиутияра гихунай, 
КьатІаллил ЛухІи ЦІаннавунa, агьи-агьи бунийн ва аьзият-аькьува 
ккухІайнийн», – куну.

14 Оьвкуми чІявуссархха, амма язими чанссар.

Ди­ша­лар­тту ду­лав­рил хІа­къи­ра­ву­сса масъ­а­ла
15 Мунияр махъ фарисейтал° маслихІат буллан бивкІун бур, цу

кун лачІун хъинавав Эсал мукъуцІун, тІий. 16 Тайннал гьан бувну 
бур ГаначІан цала мюталимтал ва гьиродлуталb.

– Муаьллим, жун кІулла Ина дакІ марцІсса, тІайласса инсан 
ушиву ва хІакьну Заннал ххуллу лахьхьин буллай ушиву. Цайми 
пикрирдах буруккин Ина къабара, щилчІав лажин ляхълан Ина 
къаикІара. 17 Бусила жухь, дулун аьркинссарив, Вила пикрилий, 
къайсардунc дишалартту, юхссагу къааьркинссарив? – куну, цІув
ххуна гайннал.

18 Эсал, тайннал лавмартсса кьастру кІулну, увкуна:
– Лажинлякъулт, Ттувату цукунсса бунугу махъ личин бан ччай 

бурив зун? 19 Ккаккан дара Ттун дишалалун дулай арцу, – куну.
Тай ГаначІан денарий ларсун бувкІуна. 20 Эсал цІувххуна 

гайннахь:
– Щил сурат дур ваний, щил цІа дур чирчуну? – куну.

a  22:13 Кьа­тІал­лил Лу­хІи ЦІан – му Дужжагьри.
b  22:16 Гьи­род­лу­тал – Гьирод Антипа паччахІнал чул бувгьусса ва ру
муллахлусса партия диркІссар.
c  22:17 Къай­сар (цезарь) – укун учайсса бивкІссар румуллал паччахІтурайн.

21 – Къайсардул, – дуллуна тайннал жаваб.
Микку Эсал увкуна тайннахь:
– Дулуваракьай, туну, къайсардунмур къайсардун, Заннан

нив – Занналмур, – куну.
22 Мукунсса жавабрал махІаттал бувсса тай, Эсагу кьаивтун, 

лавгуна.

Сад­ду­кей­ту­рал Эса­хьхьун лив­тІу­ми утта­бу­ккав­ри­я­ту­сса ­
су­ал бу­ла­ву

23 Гара кьини бувкІуна ЭсачІан, ливтІуми уттабуккаву дакъассар, 
тІисса саддукейтал°. Тайннал цІувххуна Ганахь:

24 – Муаьллим, Мусал° увкуну бур, ага­на ин­сан, оьрчІ-кІарчІ баннин 
къаивтун, ив­чІар­ча, уссил га­нал щар­сса ду­цин аьр­кин­ссар, уссил ав­лад хьун 
бан­шив­рул. 25 Учин мукъун, жул арула уссу уссия, тІар. Цалчинманал 
щарсса дурцуссия, тІар, ва оьрчІ-карчІ бакъа ивкІуну, ганал щащар 
ганал уссил дурцуссия, тІар. 26 Мува му хьуссия, тІар кІилчинманангу, 
шамилчинманангу, цинявгу арулагу уссин. 27 Гай циняннаяр махъ 
диркІуссия, тІар, щарссагу. 28 ХІасил, уттабувксса чІумал арула уссияту 
цумананни га нясив дантІисса? Яр, гай циняв ганил ласруну бияхха.

29 Эсал жаваб дуллуна:
– Зу бяйкьлакьиссару, цанчирча зун я Мубараксса Луттирдай° 

бумур, я Заннал кьудрат кІулну дакъа тІий. 30 Уттабувккукун, ин
сантал я щар дуцлай, я щар хъанай къабикІантІиссар, гай бикІан
тІиссар, ссавнийсса малаиктал кунма. 31 ЛивтІуми уттабуккаврил 
хІакъираву тІурча, яр, зу къабувккуссарив, Заннал зухь: 32 «На Иб
ра­гьим­лул Зал­ла, Ис­хІакь­лул Зал­ла ва Якьув­лул Зал­ла», – увкушиву? 
Га ливтІуминнал Зал акъарча, сагъминналли.

33 Инсантал вичІидирхьуну, Ганал лахьхьин буллалимуний ма
хІаттал хъанай бия.

Яла агьам­мур ам­ру
34 Фарисейталлив, Эсал саддукейтал кьацІ бащин бувсса куц 

бавну, Ганал лагма лавгуна. 35 Га ца кьанунчинал°, Ганавату ци-
бунугу личин банна, тІий, цІувххуна:

36 – Муаьллим, цумур амрурикьай Кьанундалий° яла агьам
мур? – куну.

37 Эсал жаваб дуллуна:
– «Ххи­ра­ну илу­кІу ви­ла Заллу-Зал, ща­ла ви­ла дакІ­нийх­ту­ну, ща­ла 

ви­ла жан­да­лий­ну, ви­ла ду­сса аькьлу-кІулшилийну». 38 Вари цалчинсса 

ва яла агьамсса амру. 39 Мунияр къалувссар кІилчинмургу: «Ххи­ра
ну илу­кІу ви­ла чІа­рав­ма, ви­на ина­ва ччи­сса ку­на». 40 Щала Кьанунгу, 
идавстурал° Луттирдугу вай кІива амрулийн хъарну буссар.

Цу­ну хъа­на­хъи­ссар Ма­сихІ?
41 Фарисейтал цачІун бавтІукун, Эсал цІувххуна тайннахь:
42 – Зул ци пикри бур МасихІнаяту? Щил Арсри Га?
– Давудлул° Арсри, – жаваб дуллуна тайннал.
43 Эсал увкуна тайннахь:
– Циванни, туну, Давудлул, Заннал РухІирал каялушиврулу, 

Ганайн Заллу тІутІисса? Гания ур:
44	 «Ув­ку­ссар Заллу-Заннал ттул За­лун­нахь:
Щя­и­кІу Ттул ур­чІа­чу­лух,
На Вил душ­ман­тал Ви­ла ччан­на­лун би­чин­нин», – тІий.

45 Гьаннайсса, цукунни Га ганал Арсну икІан бюхъайсса Давуд 
МасихІнайн°, Заллу, тІий унува?

46 Жавабран щищачІав цичІав учин къабювхъуна, ва му кьини
лия шийнмай тайннал Ганахьхьун суал булун кьаст къалахІайва.

Эсал ла­жин­ля­къав­рил хІа­къи­ра­ву дюъ ди­ша­ву

23 1 Яла Эсал увкуна халкьуннахь ва Цала мюталимтурахь:
2 – Мусал° кІану кьанунчитурал° ва фарисейтурал° був

гьуну бур. 3 Мунияту зу тайннал ба тІутІимур баван аьркинссар, 
амма тайннаха лащан гьич къабучІиссар, цанчирча тай бур, ца 
ба, тІий, дуллайрив бур цамур. 4 Тай бур агьалинал хъачІунттай 
кІусса гьивурду дихьлай, цала тІурча кІисса сукку къабай му гьи
ву гьаз дан.

5 Тайннал байсса гьарза бур ххан бикІан бансса: тайннал филак
терияртту ялу-ялун гьарта хъанай дур, янналул ссимиялттуйсса чуру 
ялу-ялун лахъи хъанай бурa. 6 Тайннан хъатІай ва эбадат-къатраву° 
хІурмат буми кІанттурду цанма булаву къулай бизлай бур. 7 Тайннан 

a  23:5 Ягьудинал дуаьртту дуклакийни, ненттабакІрацІун ва куямур 
каницІун Мубараксса Кьанундалиятусса текстирдащалсса ятІул лу
ттирал къутив (филактерияртту) дахІайсса диркІссар. Му бакъассагу, 
гайннал ялттуянналул зумардайн къунчуллив буруххайсса бивкІссар. 
Амма фарисейтурал цивппа яла Зал ххирамину ккакканшиврул, ми 
филактерияртту хъиннура хъуни дайсса, янналийсса къунчуллал ла
хъишивугу хъиннура хъунна дайсса диркІун дур. 

ххирар, цанма майданнай ссалам булаву ва инсантурал «муаьллим» 
тІий, цащала гъалгъа тІутІаву.

8 Зуйн «муаьллим» къаувкунма бикІийча, цанчирча зул цари 
усса Муаьллим – Заллу, зу циняв тІурча уссурваллу. 9 Аьрщарайсса 
щихьчІаввагу «ппу» маучаванни, цанчирча цари усса Ппу, КІагу 
Ссавруннаймариa. 10 Маучарача зуйн «насихІатчи», цанчирча зул 
цари усса НасихІатчи – МасихІ°. 11 Зуву яла хъунама зул къуллугъчи
ну икІувча, 12 цанчирча гьарцагу цала цува гьаз уллалима кьюкьин 
антІиссар, дакІ хъуншиву къадуллалима лавай антІиссар.

Эсал дин­да­лул бакІ­чи­тал ба­я­вур ба­ву
13-14 Бала багьанссар зуйн, кьанунчитал ва фарисейтал! Лажин

лякъулт! Зу лакьлай буру инсантуран Ссавруннайсса ПаччахІлугъ°, 
зувагу кІивун къабухлай, буххан ччимигу буххан къабитлай.

15 Бала багьанссар зуйн, кьанунчитал ва фарисейтал! Лажин
лякъулт! Зу хьхьиригу, кьиригу битару ца-унугу инсан ягьуди 
диндалийн кІура аен аншиврул, амма га кІура аен увкун, ганаяту 
Жагьаннамравун утан зуярвагу кІилийну лайкьма ару.

16 Бала багьанссар зуйн, ххуллу ккакканбувулт, зува мурчІи
ну бунува, чин ххуллу ккаккан буллалисса! Зу тІий буру: «Агар зу 
Заннал Къатлуйн° хъа барча, му ялагу за бакъассар, амма Заннал 
Къатлул мусийн щил-бунугу хъа барча, га цала буллусса хъалул 
авхІуну уссар», – куну. 17 Зу мурчІисса ахІмакьталлу! Цир хьхьи
чІунсса: мусиривкьай, юхссагу Заннал Къаттарив, ЗанначІан ми 
муси гъан дуллалисса? 18 Зу тІий буру: «Щил-бунугу кьурван бай 
кІанайн хъа барча, му ялагу за бакъассар, амма щил-бунугу, кьурван 
дан ларсун бувкІмунийн хъа барча, га хъалул авхІуну уссар», – тІий. 
19 МурчІулт! Цир агьамсса кьурван дуллалимурдивкьай, юхссагу 
кьурван бай кІанурив, цил му кьурван Заннал ххуллий бюхттулсса 
даражалийн диян дантІисса? 20 Кьурван бай кІанайн хъа буллалима
нал кьурван бай кІанай думунийнгурхха хъа буллалисса. 21 Заннал 
Къатлуйн хъа буллалиманал, Заннал Къатлуву Уманайнгурхха хъа 
буллалисса. 22 Ссавнийн хъа буллалиманал Заннал аьршлийну*, 
кІаний ЩяивкІманайнгурхха хъа буллалисса.

a  23:9 Шикку кІулну бикІан аьркинссар ихтилат мяйжансса ппухъ
луннаяту бакъашиву, диндалул цІарду (титуллу), къуллугъру (санну) 
ва м. ц. ишла дуллай, цала лагма-ялттуминнаву цу-унугу лавай уллан 
къабучІишиву. 

23 Бала багьанссар зуйн, кьанунчитал ва фарисейтал! Лажинля
къулт! Зу сурараяту, накьлил урттуяту ва явшлияту ацІва бутІул ца 
бутІа булару, Кьанундалий° яла агьаммур – аьдлу*, цІими ва дакІ 
тІайлашиву – ккалли дуллай бакъару. Вагу дан аьркинссар, тагу 
къакьаритан. 24 Я чин ххуллу ккаккан буллалисса мурчІулт! Зу зура 
хІачлачІимунияту мичІак лицІлай буру, варани тІурча – бюкьлай.

25 Бала багьанссар зуйн, кьанунчитал ва фарисейтал! Лажинля
къулт! Зу кІичІу ва бушкъап ялтту марцІ дуллай буру, амма вивалу 
бур бувцІуну зула яиттарцІаншиврулa ва зула зува байгьин-бугьан 
къакІулшиврул. 26 МурчІи фарисей! Цал кІичІугу, бушкъапгу вивату 
марцІ да, яла гай ялатугу марцІ хьунтІиссар.

27 Бала багьанссар зуйн, кьанунчитал ва фарисейтал! Лажинля
къулт! Зу буру кІяла дурсса гьаврду кунмасса, ялату чІюлуну чІалай
нугу, вивалу ливтІуминнал ттурчІардил ва ци-ци-дунугу нажасрал 
дурцІусса. 28 Зугу мукунма ялун бюхъайссару иман марцІмину 
чІалан, амма вивату буру лажинлякъавурдал ва кьанунлиявурдал 
бувцІусса.

29 Бала багьанссар зуйн, кьанунчитал ва фарисейтал! Лажинля
къулт! Зу идавстуран° гьаттай гьайкаллуb дуллай, иман марцІмин
нан гьаттал нухру чІюлу дуллай, 30 тІий буру: «Жува жула буттахъал 
заманнай ялапар хъанай бивкІссания, жува гайннащал архІал 
идавстурал оьтту экьибутІлай къабикІантІиссияв». 31 Мунийну зу 
барашин дуллай буру зува идавстал ливтІуминнал оьрчІру бушиврул. 
32 Ци банссар, туну, зула буттахъал дурсса оьшивуртту чІяру дара! 
33 Шатрий, шатлул оьрчІрув! Зу уттигу умудну бурув Дивандалияту 
ххассал хьун ва Жагьаннамрал цІаравун къабагьан? 34 Вана, гьан 
буллай ура На зучІан идавстал, аькьилсса инсантал, муаьллимтал, зу 
тІурча гайннаватусса цавай литІунтІиссар ва ххачлий бищунтІиссар°, 
гайми муркІа буллантІиссару зула эбадат-къатраву ва шагьрулияту 
шагьрулийн лихълахъи буллантІиссару. 35 Мунияту зунни лахъан 
багьантІисса зува ливтІусса циняв иман марцІминнал оьттухлусса 
тахсир: зурихха ливтІусса цинявгу – Заннайн мукІрусса Гьабиллуяту 
байбивхьуну, Заннал Къатлул ва кьурван бай кІанттул дянив увт
сса Закарияйн, Берахиял арснайн, бияннин. 36 ХІакьну тІутІиссара 
зухь: вай гьарцагу кьанунлиявурттал гьакь* цІанасса агьулданийри.

a  23:25 Яиттар­цІан­ши­ву – оьнува къанихшиву, цІалхъаншиву, я букъа
ччаву, я къабуччаву.
b  23:29 Гьай­кал – памятник, шикку гьаттай дацІан дурсса памятник.

Эса Яру­са­лим­рах аьтІу­тІа­ву
37 – Я Ярусалим, Ярусалим, идавстал литІлатІисса ва вичІанма 

гьан бувми чарттах батлатисса! Цимил къаивкІссара На вил оьрчІ
ру батІин ччай, лелуххул цилами оьрчІругу хъаттирдалун батІай
сса кунма, амма вин ччан къабивкІуна. 38 Утти вил къатта бачІва 
личІлай бур. 39 ТІутІиссара зухь, зун На къаккаккайссара: «Ба­ра­чат 
би­шин­нав За­лун­нал ЦІа­ний­ну На­ни­ма­най!» – къаувкуссаксса.

Эсал ялун на­ни­му­ни­я­ту бу­са­ву

24 1 Эса Заннал Къатрал° хІаятравату увккун нанисса чІумал, 
ГаначІан мюталимтал гъан хьуна Ганан щалагу Заннал Къа

тта ккаккан бан.
2 – Ккаккайрив вай гьарзат? – куну, цІувххуна гайннахь Эсал. – 

ХІакьну тІутІиссара зухь: шиккусса гьарзат, чарий чару къабивтун, 
ххит дантІиссар.

Ба­ла лик­лай бай­би­ша­ву
3 Эса Элион зунттуй щяивкІукун, ГаначІан цивппалу мюталим

тал гъан хьуну, цІувххуна:
– Бусикьай жухь, тари му шайсса ва цукунсса ишаралул* аьлтту 

бантІиссар Ина учІантІишиву ва цІанасса дунияллул ахир дучІан
тІишиву? – куну.

4 Эсал гайннахьхьун жаваб дуллуна:
– Явара, гьа, зува щилчІав хъяврин къабан. 5 ЧІявусса букІлан

тІиссар Ттул ЦІанийну: «На МасихІра°», – тІисса ва чІявусса хъяврин 
бантІиссар. 6 ЧІараввасса ва архсса дяъвирдаяту бавукун, явара, гьа, 
нигьа мабусаванни. Ми гьарза хьун аьркинссар, амма му дакъар ахир. 
7 Цанчирча гьаз хьунтІиссар халкьуннайн къарщину халкь ва паччахІ
лугърайн – паччахІлугъ, личІи-личІисса кІанттавун багьантІиссар 
ккаши ва дуниялгу сукку хьунтІиссар. 8 Амма ми гьарзагу анжагъ 
оьрчІ буллалисса хъаннил вяра буллалаву куннасса аьзав дайдишавур.

9 Му чІумал зу бахлантІиссару, зун аьзият дуллантІиссар, зу 
литІлантІиссару, зу циняв билаятирттайсса халкьуннан ккавккун 
къаччан хьунтІиссару Ттул ялув. 10 Му чІумал чІявусса имандалияту 
яла багьантІиссар, куннал кув бахлантІиссар ва цаннан ца ккав
ккун къаччантІиссар. 11 Гьарзасса буккантІиссар чІявусса инсантал 
хъяврин буллалисса щялусса идавсталгу. 12 Ялу-ялун чІявуссан
нал Заннал Кьанун° лиллалаврийн бувну, ччаву дяхълантІиссар, 



	 БакI 24	 71

13 ахирданийнин яхІ бан бювхъумари ххассал антІисса. 14 Амма цал 
щалагу дунияллийх Заннал ПаччахІлугъраясса° Ххарисса Хавар° 
ппив бантІиссар, му циняв миллатирттан баяншиврул – ва анжагъ 
му чІумалли ахир дучІантІисса.

15 Даниял идавсил кІицІ дурну диркІсса мубараксса кІанай 
«гьар­зат па­сат дул­ла­ли­сса мур­дал­ши­ву»a ккарккукун, – буклаки
манан бувчІинссархха 16 – му чІумал Ягьудинаву буми лихъийча 
зунттавун. 17 Магъуйн лавхъма къатлувун бузлул хъирив маучІарача, 
18 хъув ума лаххиялул хъирив шавай магьарача. 19 Бала ликкантІи
ссар тай гьантрай оьрчІан хьусса хъаннийн ва ккукку буллалисса 
ниттихъайн. 20 Дуаь дуллалияра, зунма кІинттул ягу Эбадат-кьини° 
лихъан къабагьаншиврул, 21 цанчирча та чІумал кунмасса бала-
мусиват дуниял лярхъуния цІанасса чІумалнин къабивкІссар, 
хьугу-къахьунтІиссар. 22 Агана тай гьантри кутІа бувну къабивкІ
ссания, инсантурава цучІав ххассал къахьунтІиссия, амма Заннал 
язи бувгьуминнал цІаний гай кутІа бантІиссар.

Эсал Цу­ва за­нашав­ри­я­ту бу­са­ву
23 Агарда му чІумал зухьва: «Бурги! МасихІ ур шикку!» ягу «Тана 

Та тикку!» – учирча, вих машари, 24 цанчирча чІявусса бикІантІи
ссар дажжалталb ва щялу идавстал, ккаккангу дантІиссар, бюхъарча 
Заннал язи бувгьумигума хъяврин баншиврул, чІярусса ишарартту 
ва караматру. 25 Явара, гьа, На зухь бакІрайва бусав. 26 Мунияту, 
зухьва: «Га тийх, чулданий* ур», – учирча, малагари ягу: «Га гикку, 
кьюлтІмур къатлуву ур», – учирча, вих машари, 27 цанчирча Баргъ
буккаваллил чулух пар кусса цІупар Баргълагаваллийгу чІалан ди
кІайсса кунна, мукуннассар дикІантІисса Инсаннал Арс° учІавугу. 
28 Кьаркьала дунийнни хъатІултгу батІайсса.

29 Тай гьантрай ликкантІисса бала-мусиватрал хъиривва
«баргъ ле­щан­тІи­ссар,
зу­рул­гу ча­ни къа­бул­лан­тІи­ссар,
цІур­тти ссав­ния зи­зин­тІи­ссар,
ссав­рун­нал гуж­ру гьа­ла­кІу бан­тІи­ссар».

30 Му чІумал Инсаннал Арснал ишара ссавний ххал хьунтІи
ссар, циняв лухччинийсса халкьгу агьи-агьи тІунтІиссар. Гайннан 

a  24:15 Даниял идавсил, ялун нанимуниву Заннал Къатлуйн хъуннасса 
оьшиву ликкантІиссар, куну, бивкІссар.
b  24:24 даж­жал – щялу-масихІ.

ккаккантІиссар Ин­сан­нал Арс ссав­рун­най­сса тту­рул­лайх най уши­ву 
кьудратраву ва бюхттулсса барачатсса нурдануву. 31 Ганал гьан бан
тІиссар Цала малаиктал, кІайнналгу, суврa бишлай, батІинтІиссар 
Ганал дунияллул мукьвагу чулуха язи бувгьуми, ссавруннал ца 
зуманияту гамунийн бияннин.

32 Зун мисалну хьуннав инжир: ганил къупру пурш лахълан бив
кІукун, чІапІивгу буклан бивкІукун, зун кІулссар гъи гъан хъанан 
диркІшиву. 33 Мукунма шиккугу, зун ккавккукун вай гьарза барт
лаглагишиву, кІулну бикІи, Га гъаннува, хьулухва ушиву. 34 ХІакьну 
тІутІиссара зухь: ва ник духлаганнинва, вай гьарза бартлагантІиссар. 
35 ХІатта ссавгу, лухччигу духлагантІиссар, амма Ттул мукъурттил 
гуж къабухлагантІиссар.

Му­дан­гу хІа­дур­ну би­кІи
36 Амма кьинигу, ссятгу я Ссавруннайсса малаиктуран, я Арснан 

къакІулссар, анжагъ Ссавруннайсса Буттан дакъасса. 37 Амма НухІ 
идавсил гьантрай куннассар дикІантІисса Инсаннал Арс учІавугу. 
38 ТІюпанb букканнин хьхьичІгу инсантал бивкІссар канай ва хІачІ
лай, щар дуцлай ва щар хъанай, мукун бивкІссар НухІ жамилувун 
увхсса кьинилийн бияннин. 39 Гайннан бувчІлай къабивкІссар, 
ци хьунтІиссарив тІюпан бувккун, гай циняв пуч къабувссаксса. 
Мукунмар бикІантІисса Инсаннал Арс увкІсса чІумалгу. 40 КІия 
икІантІиссар зий хъув: гайннаву ца ласунтІиссар, гама личІантІи
ссар. 41 КІива хъамитайпа бикІантІиссар ца гьарахъ: ца ласунтІиссар, 
гамур личІантІиссар.

42 Мунияту личІлулну билукІи, зунния къакІулли, цумур 
кьини учІантІиссарив зула Заллу. 43 КІулну бикІи, къатлул залун
нан кІулну бивкІссания цумур ссятраву учІантІиссарив цурку, 
га цала къатта ябуллай икІантІиссия, цуркугу къатлувун уххан 
къаитантІиссия. 44 Мунияту зу хІадурну бикІан аьркинссару, 
цанчирча Инсаннал Арс учІантІиссар зу Ганах къаялугьлагьисса 
чІумал.

a  24:31 Сувр (сур) – Кьиямасса кьини дуркІшиву баян буллай малаикту
рал бищунтІисса хасъсса ляличІину бюхттулсса чІу байсса щютІуххи 
(труба). 
b  24:38 Мусал Луттирай (Тавратрай) буссар, НухІлул тІюпандалул за
маннай щалла дуниял щинахьхьун ларгссар ва НухІлул тухум бакъасса 
ххассал къавхьуссар, тІий. 

Вих­шала ди­шин бу­чІи­сса ва къа­бу­чІи­сса къа­захъ­на­я­сса ми­сал
45 Цума къазахъри ккалли айсса дакІ тІайламанан ва аькьлу 

буманан? Гайми къазахънан цила чІумал дукра дулаваншиврул 
залуннал гайннал ялув ивтсса ва цува занаивкІукун, цала увку
мур тІайлану буллай лявкъума акъарив? 46 ЗанаивкІсса залуннан 
мукун зий лявкъума къазахъри тирхханнарайма. 47 ХІакьну тІутІи
ссара зухь: залуннал щала цала мулк* ганайн тапшур бан вихшала 
дишинтІиссар. 48 Амма га оьккисса къазахъ уну тІий: «Ттул заллу 
ччяни занакъахьунтІиссар», – тІий, 49 цала гьалмахтал муркІа 
буллай, хІачІултращал канай, хІачІлай ачирча, 50 учІантІиссар 
ганал заллу, ганал къаучІанссар, тІисса чІумал, ганан къакІулсса 
кьини, къакІулсса ссятрай. 51 Ганал му кІиххяуккантІиссар ва ла
жинлякъултран кунмассар ганал бакІрачІан бучІантІимургу би
кІантІисса – экьиутантІиссар агьи-агьи бунийн ва аьзият-аькьува 
ккухІайнийн.

АцІ­ва душ­ни­я­сса ми­сал

25 1 Му чІумал Ссавруннайсса ПаччахІлугъ° буцай оьрчІал 
хьхьичІун, чирахъругу кІунттил бувгьуну, буклакисса ацІва 

чІарав душ куннассар дикІантІисса. 2 Гайннуву ххюва бивкІссар 
ахІмакьсса, гайми ххюва аькьлу бусса. 3 АхІмакьми душварал чи
рахъру лавсун бур, амма ларсун дакъар гайннувун дутІинсса аьгъу
шиву. 4 Аькьлу буми душварал чирахъирттащал архІал лавсун бур 
аьгъушиврул къукъугу. 5 Буцай оьрчІ аглан хъанай уну, гай циняв, 
анкІа тІийгу бивкІун, шанан бивкІун бур. 6 Хьхьудяризал чІу бавну 
бур: «Буцай оьрчІ най ур! Букки га хьунаакьин!» – тІисса. 7 Душру 
чантІ куну, чирахъру бакьин буллан бивкІун бур. 8 АхІмакьми душ
ру лергъа тІун бивкІун бур аькьлу буминнухь: «Дуларагъар, чансса 
аьгъушиву, жул чирахъру лешлай бурча», – тІий. 9 «Юх, – увкуну 
бур тайннул, – жу зун аьгъушиву дулурча, ми я зун диял къахьун
ссар, я жунна. Лавгун машачитурачІан, машан ласияра». 10 Дахьва 
гай аьгъушиврул хъирив лагайхту, увкІун ур буцай оьрчІ. Лавхъсса 
чирахъирттащалсса душру бувххун бур ганащал хъатІийн, нузгу 
гайннул хъирив ларкьуну дур. 11 Яла-махъ гайми душругу бувкІун: 
«Хъунама! Агъа! ТІитІакьай жун!» – тІун бивкІун бур. 12 Буцай 
оьрчІал жаваб дуллуну дур: «ХІакьну тІутІиссара зухь: ттун зу къа
кІуллу!» – куну. 13 Мунияту мудан личІлулну билукІи: зун я кьини, 
я ссят къакІулссарча.



74	 БакI 25

Тап­шур дур­сса ар­цу­я­сса ми­сал
14 Уттигу хІисавравун ласияра: архсса билаятрайн нанийни, ца 

адиминал, оьвкуну цала къазахънайн, цала хъус-хъиншиву гайннайн 
тапшур дурну дур. 15 Цаннахьхьун ххюра талантa арцул дуллуну дур, 
гаманахьхьун – кІира, шамилчинманахьхьун – ца: гьарнан цала гьу
нарданух урувгун, цувама лавгун ур. 16 Ххюра талант дирирманал, 
гара ссят лавгун, арцу ишираву зузи дурну, ялагу ххюра ххишала 
дурну дур. 17 КІира талант дуллуманалгу кІира ялагу ххишала дурну 
дур. 18 Ца талант дуллуманал, лавгун, дурккун хъунтІа, залуннал 
цайнна вихшала дирхьуну дуллусса арцу гиву дурччуну дур.

19 Диялсса чІун ларгун махъ, вана тти гай къазахънал заллу зана
хьуну, гайннаяту дурсса даврил жаваб тІалав дурну дур. 20 Вихшала 
дирхьуну ххюра талант дуллусса инсаннал дуллуну цаймигу ххюра: 
«Ургу, вана, заллу, – ина ттуйн вихшала дурну, ххюра талант дул
луна, на ялагу ххюра дучІан дав!» – увкуну бур. 21 Залуннал увку
ну бур: «Виричуй! Ина ххуйсса ва дакІ тІайласса къазахъ ура! Ина 
чІивимуниву ттуйн дакІ тІайлашиву дунни, нагу вийн муниярдагу 
хъунмуниву вихшала дишинна. Ухху, вила залуннащал тяхъашиву 
дан!» – куну.

22 УвкІун ур кІира талантращалмагу. «Заллу, – увкуну бур га
нал, – ина ттуйн вихшала дирхьуну кІира талант дуллуна, ургу, 
вана, на кІира ялагу дучІан дав», – куну. 23 Залуннал увкуну бур: 
«Виричуй! Ина ххуйсса ва дакІ тІайласса къазахъ ура! Ина чІиви
муниву ттуйн дакІ тІайлашиву дунни, нагу вийн муниярдарагу 
хъунмуниву вихшала дишинна. Ухху, вила залуннащал тяхъашиву 
дан!» – куну.

24 УвкІун ур, вихшала дирхьуну, ца талант дуллумагу. «Заллу, – 
увкуну бур ганал, – ттун кІулли ина кьянкьа-кьурчІисса адимина 
ушиву, инара дукъаргьуния ттихІайсса, дикъарчуния датІайсса. 
25 На вияту нигьа увсун уссияв, мунияту лавгун, вил талант аьр
щараву лариртссия. Вана инава заллумур», – куну. 26 Залунналлив 
жаваб дуллуну дур: «УчІи акъасса, таммалсса къазахъ! Вин, туну, 
кІулну бивкІун бурхха на мукунсса дукъаргьуния ттихІайсса, ди
къарчуния датІайсса ушиву? 27 Мукун буния махъ, ина ттул арцу 
зузи дан аьркинссия, на занахьувкун, ттухьхьун арцу ялундукІу

a  25:15 Та­лант – му 6000 денарийращал архІалсса арцур. Ххал да му
кунна 18:24-луйнсса бувчІин баву.

лущал занаданшиврул. 28 Ласиярача ванаща талант, ацІра талант 
думанахьхьун дулара. 29 Думананни дулайсса, дакъуща думургу 
зеххайссар. 30 Ва ссанчІав акъасса къазахъ экьиутияра тихунай, 
КьатІаллил ЛухІи ЦІаннавун, агьи-агьи бунийн ва аьзият-аькьува 
ккухІайнийн», – куну.

Зан­нал хьхьи­чІун­мур­ну ккак­ла­ки­мур
31 Инсаннал Арс° Цала барачатсса нурдануву увкІукун, Гана

щалгу циняв малаиктал, му чІумалли Га щяикІантІисса цІасса Цала 
аьршлий*, ПаччахІшиву дуллай. 32 Ганал хьхьичІ бикІантІиссар 
циняв халкь, Ганалгу личІи бантІиссар цавай халкь гайминнаяту, 
хІухчил ттарду кьяцраяту личІи байсса кунма. 33 «Ттарду» Ганал 
цачІун бантІиссар Цаятува урчІахунмай, «кьяцри» – куяйнмай.

34 Му чІумал ПаччахІнал учинтІиссар урчІахминнахь: «Бачияра 
ТтучІанмай, Ттул Буттал барачат бишин бувмий, зунни дикІан
тІисса ирсирай нанисса – ПаччахІлугъ, дуниял ляхъан дурния 
шийннай зун хІадур дурсса. 35 Цанчирча На ккашилну уний, зу 
Ттун дуканмур дуллуна; На мякьлилну уний, зу Ттун хІачІанмур 
дуллуна; На уххансса кІану бакъа уний, зу Ттуйн зула къатлувун 
оьвкуна. 36 На кІачІану уний, зу На лаххан увнав; На къашавай 
уний, зу Ттуха къуллугъ бувна; На дуснакьраву уний, зу Ттух бур
ган бувкІунав», – куну.

37 Му чІумал иман марцІминнал учинтІиссар: «Заллу, яр, тара 
жун Ина ккашилну ккавккун, Вин дуканмур дуллусса? Тара Ина 
жун мякьлилну ккавккун, Вин хІачІанмур дуллусса? 38 Тара Ина 
жун уххансса кІану бакъа ккавккун, Ина кьамул увсса ягу кІачІану 
ккавккун, лаххан увсса? 39 Тара Ина жун къашавай ягу дуснакьраву 
ккавккун, Вих бурган бувкІсса?» – куну. 40 ПаччахІнал гайннахьхьун 
жаваб дулунтІиссар: «ХІакьну тІутІиссара зухь: Ттул уссурвавраву 
яла чІивиманан бувмур, Ттунгур зу бувсса», – куну.

41 Яла Ганал учинтІиссар куямур чулухминнахь: «Наси ТтучІа
ту, нааьна шивухъул, Иблислун° ва ганил къуллугъчитуран хІадур 
дурсса Абадлийсса ЦІаравун. 42 Цанчирча На ккашилну уний, зу 
Ттун дуканмур къадуллуна; На мякьлилну уний, зу Ттун хІачІанмур 
къадуллуна; 43 На уххансса кІану бакъа уний, На къатлувун уххан 
къаивтунав; На кІачІану уний, Ттун лахханмур къадуллуна; На къа
шавай ва дуснакьраву уний, зу Ттух бурган къабувкІунав», – куну.

44 Гайнналлив цІуххинтІиссар: «Заллу, яр, тара Ина жун кка
шилну, ягу мякьлилну, ягу уххансса кІану бакъа, ягу янна дакъа, 

ягу къашавай, ягу дуснакьраву ккавккун, жу Вин кумаг къабув
сса?» – куну. 45 Ганал жаваб дулунтІиссар: «ХІакьну тІутІиссара 
зухь: яла чІивиманан зу къабувмур, Ттунгур зу къабувсса», – куну.

46 Гайгу гьантІиссар абадлийсса аьзав-аькьува дунийн, иман 
марцІми тІурча – Абадлийсса Оьрму бунийн.

Дин­да­лул бакІ­чи­тал Эса ив­чІав­рих пик­рир­дай

26 1 Бусласимур къуртал бувкун, Эсал увкуна мюталимтурахь:
2 – Зун кІулссар кІива гьантлувун Пейсахa байран душиву, 

миккурихха Инсаннал Арсгу° ххачлий ищун° ириян антІисса.
3 Хъунама рувхІаний° Каиафалb къатрал хІаятравун тІурча бав

тІуна хъун рувхІанийтал° ва жяматрал хъунисри*. 4 Гайннал хІукму 
бувна макрурдайну Эса увгьуну, ивчІан.

5 – Пейсахрал чІумал къаданссархха му даву, – тІун бивкІуна 
гай, – акъахьурча халкь гьалак букканссар.

Эса аьт­ри­лий аьгъу аву
6 Эса ия Байт-Аниялий, жазандалул* къашайшала усса Си

моннул къатлуву. 7 Га ссупралух чул бувну унува, ГаначІан хъинну 
багьлул ххирасса кьанкь нахІу аьгъушиву дусса ккуппилущалсса 
ца хъамитайпа гъан хьуну, Ганал бакІрайн гай аьгъушиву дуртІу
на. 8 Му ххал хьувкун, мюталимтал цала рязи бакъашиву ккаккан 
дуллан бивкІуна:

– Ссан аьркинссар муксса харж буккан буллан? 9 Яр, ми кьанкь на
хІу аьгъушиву хъунмасса багьлун дарххуну, арцу мискин-гъаривнайх 
дачІин бюхъанссияхха.

10 Амма Эсал, гайннал тІутІимур кІулну, увкуна гайннахь:
– Циван буру ва хъамитайпалий бювкьу-аьй дуллай? Яр, мунил

ния Ттун цищава шайсса хъинмур бунни! 11 Цанчирча мискин-гъарив 
мудангу зущал буссар, На мудан зущал къаикІантІиссарахха. 12 Ттуйн 
вай аьгъушиву дуртІуну, мунийну ганил На ивкІукун, уччин хІадур 
унна. 13 ХІакьну тІутІиссара зухь: щалагу дунияллий, ва Ххарисса 

a  26:2 Пей­сах – му ягьудинал байранни, ми Мисрилия гьаврин ва лагъ
шиврияту мурахас шаврин хас дурсса. Кьири ЧчатІул байран дайди
шайсса диркІссар Пейсах байрандалул хъиривмур кьини. Гьартану хх. 
б. глоссарийрай.
b  26:3 Каиафа ивкІссар диндалул бакІчинал къуллугърай 18-ку шиная 
36-ку шинайнин. 

Хавар° баян бувсса гьарцагу кІанай, ва хъамитайпа дакІнийн бута
вантІиссар, ванил бувмур буслай.

Ягьу­да Ис­ка­ри­от­лул Эсайн ха­ин хьун хІук­му ба­ву
14 Яла Ягьуда Искариот, ацІния кІия вакилнаватусса ца, лавгуна 

хъун рувхІанийтурачІан, 15 укунсса жуавращал:
– Ци дулунну зу ттун, агана на Эса зухьхьун ириян арча? – ку

ну, цІувххуна мунал тайннахь.
Тайннал мунахьхьун дурккуну, зувира арцул сиччаa дуллуна. 

16 Муния шийнай Ягьуда Га ириян ансса сантирах луглан ивкІуна.

Пей­сах бай­ран­да­лийн­сса хІа­дур­шин
17 Кьири ЧчатІул байрандалул° цалчинмур кьини мюталимту

рал цІувххуна Эсахь:
– Чув хІадур бавикьай жу Вин Пейсахрал° чІи? – куну.
18 Ганал увкуна:
– Шагьрулийн пуланначІан насуча, ганахь: «Муаьллим ия: „Ттул 

чІун гъан хьуссар, Ттун Пейсах Ттула мюталимтуращал винний дан 
ччай бур“, – уча тІий».

19 Мюталимтурал гьарза Эсал цахьва увкусса куццуй бувну, 
Пейсахрал гьанттайнсса хІадуршин дурна.

Эсал мю­та­лим­ту­ра­щал­сса махъра-махъсса гьан­ттайн­сса
20 МаркІачІа-хъатІанмай Эсал ва ацІния кІиягу вакилнал ссуп

ралуцІух чул бувна. 21 Канакисса чІумал Эсал увкуна:
– ХІакьну тІутІиссара зухь: зувусса ца Ттуйн хаин хьунтІиссар.
22 Гай хъинну пашман хьуну, цаннал хъирив ца цІухлан бив

кІуна Ганахь:
– Ттуйнвагу тІий акъарав, Заллу? – тІий.
23 Эсалгу жаваб дуллуна:
– Бушкъаправун Ттущал архІал ка гьан дурмари Ттуйн хаин 

хьунтІисса. 24 Инсаннал Арснан хьунтІиссар Ганаяту Мубараксса 
Луттирдай° чивчуну бумур, амма бала ликкантІиссар Инсаннал 
Арснайн хаин хьуманайн! Га ниттил къаувнува хъинссия.

25 Миккугу хаин Ягьудал цІувххуна:
– Ттуйнвагу тІий акъарав, Муаьллим? – куну.
– Ина инава увкуннихха мукун, – куну, жаваб дуллуна Эсал.

a  26:15 Си­чча – металданул арцур (монета).

26 Дукра канакисса чІумал, Эсал, лавсун ччатІ, барачат би
шиннавгу, куну, бувхъун, Цала мюталимтуран буллуна, укунсса 
махъругу тІий:

– Ласиярача, букияра, ва Ттул чурхри.
27 Яла Ганал лавсун кьуру, ганихлу Заннайн щукругу бувну, 

укунгу тІий, гайннахьхьун буллуна:
– ХІачІияра ванивату циняннал. 28 Вай Ттул КьутІилулa Оьттур, 

чІявусса инсантурал бунагьру шюшиншиврул экьибувтІусса. 29 ТІу
тІиссара зухь, уттиния тийннай На къюмайтІутІул хІачІия къахІа
чІантІиссар зущал архІал, цІусса чахир Ттула Буттал ПаччахІлугърай 
хІачІланнин.

ПитІ­ру яла агьан­тІи­ши­ву бу­са­ву
30 Забурданувуссаb санаъгу дурну, гай Элион зунттуйн лавгуна.
31 Яла Эсал гайннахь увкуна:
– Гьархьхьуну зу циняв Ттуяту яла багьантІиссару, цанчирча 

чивчуну буссархха:
«На ри­щун­на ХІух­чийх,
ятту­ми цив­ппа ли­хъан­тІи­ссар», – куну.

32 Амма Нава уттаувккукун, Галил билаятрайн лавгун, тикку 
зух ялугьланна, – куну.

33 ПитІрул увкуна:
– ХІатта циняв яла багьарчагу, на тачІав яла къаагьаннахха, – 

куну.
34 – ХІакьну тІутІиссара вихь, – увкуна Ганал мунахь, – гьар

хьхьуну, ажарттул эоь учиннин, ина шамийла Ттуяту яла агьан
тІиссара, – куну.

35 Амма ПитІру цаламуний авцІуну ия:
– Вищал архІал ивчІан багьарчагу, на тачІав Вияту махъунай 

къахьунна, – тІий.
Мува му тІий бия гайми мюталимталгу.

a  26:28 Тавратрай увкуну буссар, кьурвандалун бихлахисса хІайван
далул оьтту аьркинссар, Занналгу, ягьудинал халкьунналгу дянив
сса кьутІи цІакь даншиврул куну. Ва базилух Эса Цала оьттуйну 
цІакь дан кьасттирай ур Занналгу, инсаниятралгу дянивсса ЦІусса 
КьутІи. 
b  26:30 Забур Давуд идавсин ливкмур лури. Гьартану хх. б. глоссарийрай.

ГетІ­си­ман­нал багъ­ра­ву Эсал дуаь дул­ла­ла­ву
36 Эса гайннащал ГетІсиман тІисса кІанайн увкІун, мюталим

турахь увкуна:
– ЩябикІи шикку, Нарив лавгун, дуаь данна, – куну.
37 Га лавгуна Цащала ПитІругу, Завадайл кІия арсгу бувцуну. 

Га хІасратрал ва буруккинттарал увгьуна. 38 Яла Ганал гайннахь 
увкуна:

– ДакІ хІасратрал дургьуну, ивчІавай ура. Шиккува бацІиярача, 
На кунма, къашанай, личІлулну бикІи, – куну.

39 Чансса тийнай хьуну, Эсал сужда бувну, дуаь дуллан ивкІуна:
– Ттул Ппу, бюхълай бухьурча, махІачІан ара На ва хІасратрал 

кьуру, амма шаймур Ттун ччикун къахьуннав, хьуннав Вин ччи
кун, – тІий.

40 Яла Га Цала мюталимтурачІан занахьусса, гай шанай ляв
къуна.

– Яр, лажинни, зуща ца ссятрайссавагу къашанай бацІан къав
хьурив Ттущал архІал? – куну, цІувххуна Ганал ПитІрухь. – 41 ЛичІ
лулну бикІи, хъяврин къахьуншиврул, дуаь дуллалияра. РухІ тазану 
дур, амма чурх бур заэвну.

42 КІилчингу Га лавгун, дуаь дуллан ивкІуна:
– Ттул Ппу, агана къабучІину бухьурча ва кьуру Ттул чІарах 

буккан бан ва Ттун къахІачІан, хьуннав Вин ччикун.
43 Га занахьувкун, мюталимтал ялагу шанан бивкІун бия, цан

чирча гайннал иттархъинну кІуларгун диркІун тІий. 44 Гайгу цив
ппа бивтун, Эса тийнай хьуну, шамилчингу гайва мукъурттий дуаь 
дуллан ивкІуна. 45 Яла занахьуну, мюталимтурахь увкуна:

– Шанай, бигьалаглай бурув? Вана ссят дуркІун, Инсаннал 
Арсгу бунагькартурал кІунттихьхьун ириян уллалиссар. 46 Бизи, 
бачи. Бурги: вана хаингу увкІун.

Эса угьа­ву
47 Эса гъалгъа тІийная усса, Ганал ацІния кІия мюталимнаятусса 

ца – Ягьуда, турдугу, кьушттиттархьругу кІунттихьсса хъуннасса 
кІапІалданущал, гъан хьусса чІумал. Гай гьан бувну бия хъун рув
хІанийтурал ва кьатІнил хъунисриннал. 48 Хаиннал укун икьрал 
дурну дия гайннащал:

– Угьияра на ппай увкума, – куну.
49 Най унува ЭсачІан гъан хьуну, Ягьудал:

– Ивзрав, Муаьллим! – куну, Ганайн ппай увкуна.
50 Эсаллив ганахь увкуна:
– Дус, дува инара дан увкІмур.
Микку инсантал гъан хьуну, Эса увгьуну, увцуна. 51 Ганащал 

ивкІсса га цаннал, дурккун тур, Хъунама рувхІанийнал лагънайх* 
рирщуну, танал вичІи личин дурна.

52 – ДиркІний диша вила тур, – увкуна ганахь Эсал. – Тур 
дугьлагьима, турлилли ивчІайсса, – куну. 53 – Лажинни, ина Тту
ща, Ттула Буттахь миннат бувну, малаиктурал ацІния кІия мала
икнащал аьрал ххишалагу бучІан бан къабюхълахъисса ххай урав? 
54 Яр, цукун биттур хьунтІиссар му чІумал Луттирдай бумургу, хьун 
аьркинмургу?

55 Яла Эсал увкуна кІапІалданухь:
– Яр, На къачагърив, зу турдащал ва кьушттиттуршардищал 

На угьан бучІан? Гьарца кьини На Заннал Къатрал° хІаятраву ла
хьхьин буллай ивкІун унува, зу На къаувгьунав. 56 Амма гьарза 
хьусса идавстурал° увкусса куццуйри.

Микку циняв мюталимтал, Гагу кьаивтун, ливхъуна.

Эсан­сса ди­ван
57 Эса увгьуминнал Га увцуну бувкІуна Хъунама рувхІаний 

КаиафачІан, ганачІарив бавтІун бия кьанунчитал° ва хъунисри. 
58 Чансса махъун агьну, Эсал хъирив нанисса ПитІру тІайлана 
Хъунама рувхІанийнал хІаятравун увххуна. Гивун увххун, га къа
ралчитуращал щяивкІуна, иш ссайну къуртал шайрив ккаккан. 
59 Хъун рувхІанийталгу, щала Хъун Мажлисгуa Эсайн къарщину 
щялусса барашинну лякъинмур буллай бия, Га ивчІан ансса там
михІ* кьукьиншиврул. 60 Амма гайннаща цичІав лякъин хъанай 
бакъая, чІявусса щялусса бардулт бувкІун бунувагу. Ахиргу, кІия 
инсан бувккун, 61 увкуна:

– Ва инсан ия: «Ттуща бюхъанссар Заннал Къатта лекьан бувну, 
шанма гьантлий цІунилгу бан», – тІий.

62 Му чІумал Хъунама рувхІаний ивзун, цІувххуна Эсахь:
– Вил дулунсса жаваб дакъарив вай Вийнна къарщисса бара

шиннардан? – куну.
63 Эсал ссихІ къадурккуна. Хъунама рувхІанийнал Ганахь увкуна:

a  26:59 Хъун Мажлис (Синедрион) бивкІссар ягьудинал хъун диван. 
Гьартану хх. б. глоссарийрай. 

– Абадлийссаманал цІаний, буси жухь: Ина МасихІ°, Заннал 
Арсрав?

64 – Ина инава увкуннихха мукун, – жаваб дуллуна Эсал, – 
амма зухь тІутІиссара, уттиния махъ зун ккаккантІиссар Ин­сан­нал 
Арс, Ща­ла­гу Кьу­ват Бу­сса­ма­нал ур­чІа­чу­лух щя­ив­кІун, ссав­рун­най­сса 
тту­рул­лайх бив­гьу­ну най! – куну.

65 Му чІумал Хъунама рувхІанийнал цайрасса лаххиягу ххя-ххя 
дурккун, увкуна:

– Яр, ва Зал оьккиккаккул уллай урхха! Ссан аьркинссар жунма 
утти бардулт?! Уттиния зун зунма бавунни Ванал Зал оьккиккаккул 
уллалишиву! 66 Ци хІукму кьукьлай буру зу?

Гайннал жаваб дуллуна:
– Ва ур тахсирлу, ва ивчІан аьркинссар.
67 Микку Эсал лажиндарайн пуврду тІун, Ганайх заккантту 

бишлан бивкІуна, бия Ганал чІаврдайх ришлай, 68 суал буллали
ссагума:

– МасихІ, утти ккаккан да Вила идавсшиву! БувчІа Вийхва цу
манал рирщуссарив?

ПитІ­ру яла агьа­ву
69 ПитІру кьатІув, хІаятраву щяивкІун усса, ганачІан ичІура 

щарсса дуркІун:
– Инагуявхха Галил билаятраятусса Эсащал усса, – увкуна.
70 ПитІру циняннал хьхьичІ инкар* буллан ивкІуна:
– Ина тІутІимур ттун бувчІлай бакъар, – тІий.
71 Га, тихунай дарвазалучІанай хьувкун, ккавккуна цамур щар

ссанин. ЧІарахсса гайннахь ганил увкуна:
– Ва инсан ия Назаратлиятусса Эсащал.
72 ПитІру цІунилгу бакІрайн къаласлан ивкІуна, хъагу бувна, 

цан Га Инсан къакІулли, тІий. 73 Амма чансса хІаллавун гивах бав
цІусса инсантал гъан хьуну, ганахь увкуна:

– Ина мяйжаннугу гайннавасса ца ура, вил лугъатралгума бус
лай бур, – тІий.

74 ПитІру, ттуйн нааьна хьуннав, тІий, хъарду буллан, ивкІуна:
– Да Та Инсан ттун къакІулли! – тІий.
Микку ажарттул эоь куна. 75 ПитІрунгу дакІнийн багьуна Эсал 

махъру: «Ажарттул эоь чиннин, ина шамийла Ттуяту яла агьантІи
ссара», – тІисса.

КьатІувгу увккун, га агьи-агьи тІий, аьтІун ивкІуна.

Хъун Маж­лис­рал Эса тах­сир­лув аву

27 1  КІюрххи-кІюрххила циняв хъун рувхІанийтурал° ва 
кьатІнил хъунисриннал* Эса ивчІансса хІукму кьувкьуна. 

2 Гайннал Га, агу-авхІуну, иян увну, уллуна Румуллал сардар Пи
латлухьхьунa.

Ягьу­дал цан­ма ца­ла ба­ву
3 Эса авххусса Ягьудан, Эсан диван кьувкьушиву ккавккукун, 

га пашман хьуну, зувирагу арцул сичча махъуннай дуллуна хъун 
рувхІанийтурахьхьун ва хъунисриннахьхьун.

4 На ттуйнма нава бунагь ласав, – увкуна ганал, – на ивчІан ан 
улав тахсир бакъасса Инсан.

– Жун ци бур? – жаваб дуллуна гайннал. – Ургу инава.
5 Заннал Къатлувун° арцугу дирчуну, Ягьуда лавгун, аьс хьуна. 

6 Хъун рувхІанийтурал, арцугу дартІун, увкуна:
– Вай арцу Заннал Къатрал ххазиналуву дишин къабучІиссар, 

оьттухсса хІакь* буну тІий.
7 МаслихІатгу бувну, гайннал хІукму бувна, гайннух тІахІнидувул 

хъу ларсун, чил билаятраятусса инсантурансса хІатталлин дулун. 
8 Муниятур та хъунийн хІакьинусса кьинигу, Оьттул Къур, куну 
учайсса. 9 Укун биттур хьуссар Ярамей идавсил увкуну бивкІмур: 
«Гайн­нал лар­су­на зу­ви­ра ар­цул си­чча – Ис­ра­эл­нал хал­кьун­нал Га­нан 
бив­щу­сса ба­гьа, 10 гайн­нух тІахІ­ни­ду­вул хъу лар­су­на. Укун учин ттуйн 
ам­ру був­на За­лун­нал».

Эсан Пи­лат­лул ди­ван кьу­кьа­ву
11 Му мутталий Эса сардарнал° хьхьичІ ацІан увна, таналгу 

цІувххуна:
– Ина Ягьудинал ПаччахІрав?
– Ина инава увкуннихха мукун, – жаваб дуллуна Эсал.
12 Хъун рувхІанийтурал ва хъунисриннал Га тахсирлу уллалийни 

тІурча, Ганал жаваб къадуллуссия. 13 Пилатлул цІувххуна:
– Яр, Вин къабаяйрив Вийва бихьлахьицири тахсирду?
14 Амма Эсал, сардаргу махІаттал хьун увну, цайва бихьлахьисса 

цавагу тахсирданун жаваб къадуллуна.

a  27:2 Пи­лат – Понтий Пилат 26-ку шиная 36-ку шинайнин ивкІссар 
Ягьудинавусса Румуллал сардарну (га провинциялул бакІчину). 

Пи­лат­лул Эсан ххач­лий ищун ди­ван кьу­кьа­ву
15  Сардарнал аьдат дия байрандалул кьини дуснакьлуту

равату ца, халкьуннан ччан ивкІма, итаакьайсса. 16 Му чІумал 
къаралданучІа ия ца Барабба тІисса цІа дусса чІявучин кІулсса 
дуснакьлу. 17 Мунияту халкь бавтІсса чІумал, Пилатлул цІув
ххуна:

– Зун на цума итаавкьуну ччива: Барабба ягу цайн МасихІ° 
учайсса Эса? – куну.

18 Ганан кІула Эса цахьхьуна уллушиву, сси-къащи шаврийн 
бувну. 19 Ххишалдаран, Пилат диванчинал тахлий щяивкІун унува, 
ганал щарссанил ганахь учин гьан бувну бия: «Ва иман марцІсса 
чувнан цичІав мабаракьай, на Ганал цІаний макІра оьну хІасратрай 
бивкІрача», – куну.

20 Амма хъун рувхІанийтурал ва хъунисриннал халкь вих хьун 
бувну бия, Барабба итаакьин, Эсама аьс ан миннат бара, куну.

21 – Туну, вай кІиннавату цума итаавкьуну ччай бур зун на? – 
куну, цІувххуна сардарнал.

– Барабба! – увкуна гайннал.
22 – Цайн МасихІ учайсса Эсан цир на бантІисса? – куну, цІув

ххуна Пилатлул.
Циняннал ца чІуний леххаву увкуна:
– Ххачлий ищара Му! – куну.
23 – Ци оьшиву дурссар Ванал? – цІувххуна Пилатлул. Амма 

кІапІа-кІапІаллу ялу-ялун лахъну леххаву тІун диркІуна:
– Ххачлий ищара Му! – тІий.
24 ЦичІав бан къашайшиву ва халкьуннал гьалакшиву ялу-ялун 

хъунна хъанахъишиву чІалай, Пилатлул ларсун щин, циняв хал
кьуннал хьхьичІ каругу шюршуну, увкуна:

– Тти зува бурги. Ва Инсаннал оьттул тахсир ттуй бакъассар.
25 Цинявппа инсантурал увкуна:
– Мунал оь жуйгу, жул оьрчІайгур бикІантІисса!
26 Пилатлул итаавкьуна гайннан Барабба, Эса тІурча муркІагу 

увну, ххачлий ищун° амру бувна.

Ру­мул­лал аьс­кар­нал Эса кьякь­лу­хун ихь­ла­хьа­ву
27 Аьскартурал* Эса сардарнал чІалъаьлувун увцуну, Ганал 

лагма щала кьюкьа дартІуна. 28 Лирккун Ганаяту янна, ларххуна 
ятІул ава. 29 Яла бувну тикандалул* таж, бивхьуна Ганал бакІрай, 

урчІамур канихьхьун дуллуна хІукмулул ттархь, яла Ганал хьхьичІ 
никирттайн багьлай, хъягу-хъяй, тІун бивкІуна:

– Бюхттул хьуннав Ягьудинал ПаччахІ!
30 Ганайн пув тІун, Ганал бакІрайх тара ттархь ришлан бивкІу

на. 31 Буччиннин кьякьлухун ивхьуну махъ, гайннал Ганаяту ава 
лирккун, ларххун Эсайн Ганал Цала яннагу, увцуна ххачлий ищун.

Эса ххач­лий ища­ву
32 Гай бувккун нанисса чІумал, гайннан хьунаавкьуна Кирина 

билаятраясса Симон тІисса адимина, аьскартуралгу га Эсансса ххач 
лавсун, ачин увна. 33 Гай ГолготІа тІисса кІанайн, мукун тІиссагу 
«Няракъатта» тІиссар, бивсса чІумал, 34 гайннал Ганан ссигу хІа
ла бувсса чахир хІачІан дуллуна. Ххув куну, ххалгу дурну, Ганал 
къахІарчІуна.

35 Эса ххачлий ивщуну, аьскартурал кІуну бувккун, Ганал ян
на цайхра дарчІуна, 36 цивппагу щябивкІуна Ганан къарал буллай. 
37 Эсал бакІрал ялув тахта рирщуна Ганайсса тахсиргу чивчуну: «ВА 
ЭСАРИ, ЯГЬУДИНАЛ ПАЧЧАХІ». 38 Ганащал архІал ххачурдий 
бивщуну бия кІия къачагъгу, ца урчІачулух, гама куячулух. 39 ЧІа
рах бувккун наниминнал Ганаяту укъачайсса бакъая. БакІгу кІутІу 
дуллай, 40 гайннал учайва:

– Ина акъаяв, Заннал Къатта лекьан бувну, шанма гьантлул 
мутталий га банна, тІий. Вила Инавагу ххассал хьу, агана Инава 
Заннал Арс° ухьурча! Ликку ххачлияту! – куну.

41 Хъяй бия Эсай хъун рувхІанийтал, кьанунчитал° ва хъунисригу.
42 – Цайми ххассал буллай уссияхха, – тІий бия гай куннахь 

кув, – утти Цува ххассал хьун хъанай акъассар! Исраэлнал ПаччахІ! 
Цув ххачлияту учІувча, яла иман дишинну жу Цайн. 43 Ва Заннайн 
умуднуяхха усса, утти Заннал ххассал ача, агана Ва КІанан ччай 
ухьурча; Ваналния, Цув Заннал Арсра, учайва!

44 Ганащал архІал ххачурдий бивщусса къачагъталгу бия Га 
кьякьлухун ихьлай.

Эса ххач­лий ив­чІа­ву
45 Ахттайн бивзукун, щала аьрщарай цІан хьуна, мукун дия ссят 

шанна хьуннин. 46 Шанна шавайсса чІумал Эсал лахъну вев увкуна:
– Илагьи́, Илагьи́, лема́ шевакта́ни? – куну. Мукун тІиссагу: 

«Ттул Зал, Ттул Зал, цан кьа­и­тав Ина На?» тІиссар. 47 ЧІаравсса ца
ппараннан му бавну, увкуна:

– Ва Илияс идавсийн° оьвтІий ур, – куну.
48 Гайннавасса га ца левчуна увкІун, кьурчІи лаглан диркІсса 

чахирданийн щусса аццигу атил дурну, ттуршайх ларххун, Ганан 
мякь лиххан бан дуллуна. 49 Гаймирив бия:

– БацІила, да, бурганнуча, Ва ххассал ан Илияс учІайрив-
къаучІайрив ккакканнуча, – тІий.

50 Эсал лахъну леххавугу куну, жан дуллуна. 51 Микку Заннал 
Къатрал пардавa кІия гилун дияннин ххяларгуна. Сукку хьуна аьр
щи, ххяллу хъя-хъя куна. 52 Ядирхьуна гьаврду ва чІявусса ливтІу
сса мубаракталгу уттабувккуна. 53 Гай гьаттава бувккун, Цува Эса 
уттаувккун махъ, мубараксса шагьру Ярусалимрайн бувххуна, гикку 
гай чІявусса инсантуран ккавккун бия. 54 Румуллал хІаписарнан* 
ва ганащал Эсан къарал буллалинан дуниял сукку шаву, цаймигу 
ишру хьушиву ккавккукун, ццахханнарал хьуну, гайннал увкуна:

– Га мяйжаннугу Заннал Арс ивкІун ур! – куну.
55 Гикку мукунма чІявусса хъами бия, хъанахъимуний тамаша 

буллалисса. Гай Эсал хъирив най бия Галил билаятраяту, Ганан 
кумаг буллай. 56 Гайннуву бия Маждаллал Мариямгу, Якьувлул ва 
Юсуплул нину Мариямгу, Завадайл оьрчІал нинугу.

Эса учча­ву
57 МаркІачІанай таммихІ* бай кІанайн увкІуна ца авадансса 

инсан, АриматІеялиясса Юсуп тІисса. Гагу ия Эсал мюталим. 
58 Юсуплул, ПилатлучІан лавгун, Эсал нурчІи дула, куна. Пилатлул 
амру бувна, ганахьхьун нурчІи дулара, куну. 59 Юсуплул га ларсун, 
ччанаппул янналул марцІсса сурувраву кай-кай дурну, 60 ххяллуву 
дурксса цІусса цала гьав-нуххуву дирхьуна. Хьулухун хъунмасса 
кьунгу бувтун, га лавгуна. 61 Маждаллал Мариямгу, гамур Мариямгу 
гиккува гьав-нуххул тия чулий щябивкІун ливчІуна.

Гьав-нуххучІа къа­рал ба­цІан ба­ву
62 Гьунттихавай, га Эбадат-кьини° дия, хъун рувхІанийтал ва 

фарисейтал° ПилатлучІан бавтІун бия.
63 – Агъа, – увкуна гайннал ганахь, – жун дакІнийн багьунни, 

га щялмахъчи сагъсса чІумала, Ганал: «Шанма гьантлувун На утта
уккантІиссара», – куну бивкІшиву. 64 Мунийн бувну, амру ба, гьав 

a  27:51 Га диркІссар Заннал Къатлул вивсса, «Мубаракмур» ва «Муба
ракнува мубаракмур» кІанттурду личІи бан дургьусса пардав.

шанма гьанттаксса хІаллай ядуллалияра, куну, акъахьурча Ганал 
мюталимтурал, бувкІун, Ганал нурчІи дацингу бюхъайссар, халкьун
нахь Га ливтІуминнава уттаувккуна, тІуншиврул. Ва махъва-махъсса 
щялмахъ цалчинмунияргу оьккисса бикІантІиссар.

65 – ЗучІа къаралчитал буссар, – куну, жаваб дуллуна Пилат
лул, – насича, къарал буллалияра, зунма ччикун.

66 Гайнналгу, лавгун, кьунттуй мугьругу бивщуну, гьав-нуххучІа 
къарал бацІан бувна.

Эса уттауккаву

28 1 Эбадат-кьинилул° хъирив, нюжмардул цалчинмур кьи
нилулa зунзул чаннахь, Маждаллал Мариямгу, гамур Ма

риямгу лавгуна гьав-нуххух бурган. 2 Цакуну гужну дуниял сукку 
хьуна, Ссавруннаяту Заннал малаик ливккун тІий. Гьав-нуххучІан 
гъан хьуну, кьунгу экьибувтун, утти га ия ганий щяивкІун. 3 Ганал 
чІалачІин дия параннарал куннасса, ганал лаххия дия, марххала 
кунна, кІяласса. 4 Къаралчитал муксса нигьа бувсунахха ганая, гай 
ливтІусса хханссия. 5 Малаикнал увкуна хъаннихь:

– Нигьа мабусари, ттун кІулли зу ххачлий ивщусса° Эсах луг
лай бушиву. 6 Га шиву акъассар. Га уттаувкссар, хьхьичІва увкусса 
куццуй. Гъан хьуну, бургияра Га ивхьуну ивкІсса кІанттух. 7 Ана
варну насича, Ганал мюталимтурахь бусияра Га ливтІуминнавату 
уттаувкшиву ва цаяр хьхьичІ Галил билаятрайн лавгшиву. Тиккур 
зун Га ккаккантІиссагу. Вана укунна на зухь тІутІисса.

8 Хъами лавгуна гьав-нуххучІату нигьа бувсун, амма мура чІумал 
хъинну ххаригу хьуну. Гай левчунма лавгуна гьарза Эсал мюталим
турахь бусан. 9 Цакуну гайннун Цува Эса хьунаавкьуна.

– Ссалам зуйн, – увкуна Ганал.
Гай гъан хьуну, Ганал ччаннайн хъямала багьну, Ганайн икрам 

бувна. 10 Му чІумал Эсал увкуна гайннухь:
– Нигьа мабусари. Насича, Ттул уссурваврахь – мюталимту

рахь учара, Галил билаятрайн бухьхьи, куну. Тиккура На гайннан 
ккаккантІисса.

Дин­да­лул бакІ­чи­ту­рал къа­рал­чи­тал ма­шан ла­са­ву
11 Хъами ххуллийвая бусса, къаралчитуравату цаппара шагьру

лийн бувкІун, хъун рувхІанийтурахь° гьарза бувсъсса чІумал. 12 Хъун 

a  28:1 ЖугьутІнал нюжмар алхІат кьинилияту дайдишайссар. 

рувхІанийтурал, хъунисриннащал* маслихІатгу бувну, хІукму бувна. 
Гайннал, аьскарнан* чІярусса арцугу дуллуну, 13 увкуна:

– Циняннахь укун тІутІияра: «Ганал мюталимтал хьхьувай 
бувкІун, Ганал нурчІи дарцунни, жу шанай бунува». 14 Агана му 
хавар сардарначІан° биярча, жу ганащал гъалгъа банну, зун цичІав 
къабантІиссар, пикри мабари, – куну.

15 Аьскарнал арцугу ларсун, цанма лахьхьин бувсса куццуй 
бувна. Му гайннал ляхъан бувсса зари, ягьудинаву хІакьинусса 
кьининингу бусса.

Хъун­ма­сса би­гар
16 АцІния цая мюталим лавгуна Галил билаятрайн, Эсал, бу

хьхьи, увкусса зунттуйн. 17 Тикку гайннан ккавккуна Эса, бувна 
Ганайн икрам, амма цаппара, га Га урвав, тІий щак-щук тІун бив
кІуна. 18 Микку Эсал гайннахь увкуна:

– Ттухьри щалара кьудрат дусса, Ссавруннайгу, аьрщарайгу 
хІукмурду бачин буллансса. 19 Мунихлуну насияра цинявгу била
ятирттайсса агьалиначІан, гайннаяту Ттул мюталимтал бара: гай 
Бутталгу, Арсналгу, Заннал РухІиралгу цІанийну щинайну марцІ 
баврил эбадат° дуллалияра, 20 лахьхьин буллалияра гайннан На 
зухьва, булувара, увкумур. КІулну бикІи, На зущал уссара даимангу, 
дунияллул ахир дучІаннин.



GLO 

Був­чІин­ба­вур­т­ту
Шикку буллуну буссар текстраву ва лишандалийну (...°) 

ккаккан бувми махъру. 

Баал-Зевул (Ве­ель­зе­вул) – му Иблислул цамургу цІа духьунссар. 
Ва диркІун дур ягьудинал лагма-ялттусса халкьуннал ца зан
нал цІа. 

Гьи­род – Маттейл бувсмур Ххарисса Хавардануву кІицІ увну ур 
кІия Гьирод: ппу Гьирод Хъунама ва ганал арс Гьирод Антипа.
Гьи­род Хъу­на­ма – жугьутІнал машгьурсса паччахІ (жула заманалу

яр хьхьичІсса 37-ку шиная – 4-ку шинайнин). Ганал заманнай 
Ягьудинал паччахІлугъ Румуллал паччахІлугърайн мютІину, 
танил провинцияну диркІссар. Гьирод Хъунаманал Заннал 
Къатта цІубуккан бувну, хъунма бувну бивкІссар. 

Гьи­род Ан­ти­па – му Галил ва Перай билаятирттал паччахІри (жу
ла заманалуяр хьхьичІсса 4 – жула зуманалул 39 шш.), Гьирод 
Хъунама паччахІналгу арсри.

Да­вуд – га Исраэлнал яла цІадуркма паччахІ ивкІссар. Га Ягьу
дал авладраясса ивкІссар. Дакьавугу, тІайлашивугу ччай, Давуд 
бартбигьлай ивкІссар Заннал бияла. Мунил чирилунни Заннал 
Исраэлнал паччахІтал Давудлул авладраяту битайсса бивкІсса. 
Ягьудинал идавстал бивкІссар, учІантІисса МасихІ Давудлул 
авладраятур икІантІисса, тІий. 

Ди­ша­ла­чи­тал (ди­ша­ла­да­тІулт) – Румуллаха зий буну тІий, гай бу
нагькартуран ккалли байсса бивкІссар. Мунищала архІал гайн
нал Румуллан дишалартту датІаву къагьану, халкьуннал захІмат 
цалалуш буллай, цанмасса хайрданунссагу датІайсса диркІссар. 
Мунияту ягьудинан, хъиннува ягьудинал дин дакІнийхтуну дул
лалиминнан гай ккавккун къаччисса бивкІссар. 

За­бур – му диндалул 150 балай цачІун бувсса жужри. Миннуву чІяву
сса балайрду бур агьали ххассал баврихлу Зал бюхттул уллалисса, 
цайми бур КІанал хъуншиву, кьудрат, ччаву чІалачІи дуллалисса 

(мукунсса балайрдайн санаъру учайссар) ягу кумаг чІа тІисса. Ми 
балайрдаву чІявуми Давуд идавсил чивчусса бивкІссар.

Зан­нал Арс – укун куну буссар Инжилданий Эсайн, Га Мариямлул 
инсаннацІа акъача, Заннал РухІирацІа (РухІ ал-кьуддус) увну 
ивкІун тІий. Му бакъассагу, Мубараксса Луттирай (Забурданий) 
Исраэлнал паччахІтурайн Заннал арсру увкуну буссар. 

Зан­нал Къа­тта – вай Ярусалимрайсса яла бусравми къатрир. Ягьу
динал кьурван байсса бивкІссар так Заннал Къатлуву, байран
нал гьантрайгу гай мивун батІайсса бивкІссар. Заннал Къатта 
бувну бивкІссар Эса ан азараксса шинал хьхьичІ ягьудинал 
цІадурксса паччахІтурал Давудлул ва Сулайманнул. Мунияр 
махъ га лекьан бувну бивкІссар Бабилоннал паччахІ Бухтнасар
дул. Яла га цІуницІакул бувссар Зоробабеллул. Эсал заманнай 
тІурча га Заннал Къатта ягьудинал паччахІ Гьирод Хъунаманал 
цІубуккан бувну бивкІссар. Заннал Къатлул халкь батІайсса ца
ппара хІаятру диркІссар. Жула заманнул 70-ку шинал румуллал 
Заннал Къатта лекьа-пІякьу бувссар, ххишала га цІубуккангу 
къабувссар. 

Зан­нал Па­ччахІ­лугъ – я бунагьру, я бивкІу къабикІантІисса ялун 
дучІантІисса дуниял. КІа дунияллий уттабувксса циняв яхъа
нантІиссар Заннал дирхьусса низамрай. Эсал бувчІин буллали
ссар Заннайн мютІишиву, иман душиву ва дунияллий унувава 
ккаккан дуллалима кІа дунияллул ватанлуну (гражданинну) 

хъанахъишиву. Заннал ПаччахІлугърайн Ссавруннайсса ПаччахІ
лугъ кунугу учайссар. 

Зу­ма ду­гьа­ву – (ягьудинал зумуну зума дугьаву) му хъанахъиссар 
ккаккан бувсса гьантрайсса дукра дукаврияту щаллуну махъунай 
шаву. Мунил мурадну хъанахъиссар эбадат дуллалиманал цала 
дакІнивусса буруккин Заннан ккаккан баву, дуллалисса дуаьр
ттаву гуж бишиншиврул. 

Иб­лис – му ссавнияту Заннал экьи увтсса малаикнал цІари. Му хъа
нахъиссар циняв мурдалсса рухІирдал (жиндрал, щяйтІантрал) 
бакІчину, инсантал ххуллул тІайламунияту баччан буллалиману 
ва Заннал яла оьма душманну. 

Иб­ра­гьим – му хъунисса идавстураясса цар. Мубараксса Луттирай 
бувсун буссар Заннал ганащал кьутІи дурну диркІшиву. Заннал, 
ганал авлад «хьхьирил къун кунма» чІяву банна, куну бивкІссар. 
Ибрагьимлул оьрчІаяту байбивхьуссар жугьутІнал, аьрабнал ва 
цаппара цайми миллатру. 

Идавс­тал – ми Заннал Калам (махъ) бавми ва му инсантуран баян 
буллалимири. Идавстал ягьудинан цинияргу хьхьичІ Заннал ам
рурду бартбигьлан, цаннал цаннан оьбаларду къабуллан, дакІру 
марцІну бикІан аьркиншиву лахьхьин дуллай бивкІссар. Мукун 
бакъахьурча, аьдатру дуручлачаврил инсаннан цичІав мюнпат 
бакъассар. Тамансса идавстурал Заннал Калам луттирдай чивчу
ссар, ми луттирдугу ягьудиначІа хъуннасса сий дуну бивкІссар. 

Ин­сан­нал Арс – МасихІнал цІардал цар. Укун увкуну бур Ганайн 
Даниял идавсил. Эсал Цайнма Цалагу чІявуну мукун учайсса 
бивкІссар. Даниял идавсил МасихІнаяту бувсун бур, ссавнияту 
ливккун увкІманая кунма, Га Заннал бюхттул увну, щала дуниял
лий каялувшиву дантІиссар, куну. Мукун учаврил мяънагу Цува 
гьаманки Гана Га Данияллул кІицІ увсса цинявппагу агьалинал 
ПаччахІ, Цал ПаччахІлугъ абадул абадлийсса дикІантІима ушиву 
ккаккан бавур, тІиссар.

Кьа­нун (Тав­рат) – му МусайхчІин жугьутІнал халкьуннан Заннал 
ликкан дурсса иман дишаврил ва оьрму бутаврил кьяйдардал 
(тІул-тІабиаьтрал, адаврал, оьрмулувусса циняв иширттал кьа
раллал, хІараммунил ва хІалалмунил) жямри. Ми кьяйдарду ца
чІун дурну дуссар Мусал Луттирай – Тавратрай. Тавратрал буссар 
ххюва бутІа. Ганий бувсун бур дуниялгу, инсангу ляхъан аврия, 
цалчинсса идавстурая, жугьутІнал халкь дунияллийн буккаврия, 
Заннал ми халкь Мисриллал Пиръаьн-паччахІнал (фараоннал) 

лагъшиврия мурахас баврия ва миннан, дулунна, куну диркІсса 
аьрщи дулаврия. Мукунна му Луттирай дуссар Исраэлнан Зан
нал дирхьусса кьанун.

Кьа­нун­чи­тал – Заннал Кьанун ва мунил мяъна хъинну лахьхьинмур 
бувсса инсантал. Ягьудинал халкьуннаву миннал хІурмат ва сий 
хъуннасса диркІссар. 

Кьи­ри чча­тІул бай­ран – Пейсахрал хъиривсса арулла кьини дайсса 
байран. Ми гьантрай дукралухун кьирисса кІюла ччатІ бакъа бу
кан бучІину къабивкІссар. Хх. б. мукунма статья Пей­сах бай­ран.

МарцІ бав­рил эба­дат – укун таржума буллалиссар юнаннал (грек
нал) «баптидзо», оьруснал «крещение» тІисса махъру. Ва эбадат
рал мяъна хъанахъиссар инсаннал бунагьру кьабивтун, Заннал 
тІийкунсса ххуллийн кІура аяву, дайссагу диркІссар щинайну. 

Ма­сихІ (Мес­сия, Хрис­тос) – мукун тІисса «аьгъу увма», яни Заннал 
язи увгьума, тІиссар: ягьудинал аьдат диркІун дур, нахІусса кьанкь 
дусса аьгъушиву дуккаврийну инсантал ляличІисса даражалийн 
гьаз шаврийн хас байсса (Христос тІисса юнан мазрай МасихІ 
тІиссар). МасихІ хъанахъиссар Мусан дуллусса Кьанундалий, 
Идавстурал луттирдай ва Забурданий Заннал, гьан анна, куну 
ивкІсса ПаччахІну ва Ххассалбувуну. 

Му­ба­рак­сса Лу­ттир­ду – ми ягьудинал хъинну ккалли байсса луттирду 
хъанахъиссар. Гивунгу бухлай бивкІссар Кьанун (Таврат), Забур, 

Идавстурал луттирду ва цаймигу 
луттирду. 
Му­са – му хъунисса идавстураясса 
цар. Му бакІчи увну, ягьуди халкь 
Заннал Мисрилия (Египетнава) 
буккан бувну, Пиръаьннал, яни 
Мисриллал паччахІнал, лагъарт
шиврия ххассал бувссар. Заннал 
цайн ликкан дурсса тІитІалалийн 
бувну, чивчуссар Таврат. 
Пей­сах бай­ран – ягьудинал бай
ранни. Ва байран хас дурну дуссар 

Муса идавс бакІчину цивппа Мисрилия (Египетнава) бувккун 
лавгун, Пиръаьннал, Мисриллал паччахІнал, лагъартшиврия 
мурахас шаврин. КІицІ лагайссар гьарца ягьудинал шиндайди
хьулий, жула календарьданул март-апрельданий. Пейсахрал дукра 
дан му кьини чІи ягу гада биххайсса бивкІссар. 

Пут­па­рас(т) – пут-буркІунттайн (чарттайн, гьайкаллайн, сура
тирттайн) иман дирхьума. Ягьудитурал укун учайсса бивкІссар 
лагма-ялттусса циняв агьалинайн, гай Ца акъа акъасса Заннайн 
вих бакъа тІий.

Рув­хІа­ний­тал – Ярусалимрайсса Заннал Къатлул къуллугъчитал. 
РувхІанийтурал агьаммур бурж бивкІссар – Заннан кьурван баву. 
Кьанундалийн бувну, рувхІанийталну зун бучІину бивкІссар так 
Гьаруннул (Мусал уссил) авладраясса инсантуран. 

Ссав­рун­най­сса Па­ччахІ­лугъ – хх. б. Зан­нал Па­ччахІ­лугъ.
Сад­ду­кей­тал – ягьудинал ккураннавасса цар. Ганивун буххай

сса чІявуми бивкІссар диндалул къуллугъчитал, хъуни къат
рал агьлу ва дурккусса инсантал. Гайннал яла ккалли баймур 
бивкІссар Мубараксса Кьанундалий (яни Мусал Тавратрайсса 
ххювагу луттирай) бан ккаккан бувмур. Масала, гай вих къа
шайсса бивкІссар Кьиямасса Кьини дучІаврийн, му иширал 
хІакъираву Кьанундалий цичІав увкуну бакъа тІий. Саддукей
тал Ягьуди билаятрал Хъун Мажлисравугу хъинну махъ нани
мину бивкІссар. 

Сар­дар – хъунисса билаятирттал ялув хІакимшиву дуллан ивтсса 
румуллал вакил.

Ссуннат – Ибрагьим идавсищал Заннал дурсса кьутІилийн бувну, 
бурхьнисса гьарца инсаннан аьркинну бивкІссар ссуннат бан. 
Увсса оьрчІан ссуннат байсса бивкІссар мяйлку кьини. Эсал за
маннай му кьини оьрчІан цІагу дизайсса диркІссар. 

Фа­ри­сей­тал (бухсса жугьутІ мазрай «батІул хьуми», «личІи хьуми») – 
ми бивкІссар Кьанундалул, буттахъал аьдатирттал тІутІимур 
цахъис даччин хьун къадиртун биттур дан, диндалул ххуллу-хха 
марцІну буруччин аьркинссар, тІисса, дурккусса, дин ххирасса 
инсантал. Гай жяматраву хъинну махъ наними бивкІссар. Гайн
нал цалагу диндалул тІалавшинну хъинну ялув бавцІуну дуру
ччайсса диркІссар, махъминнаятугу гайннал мура тІалавшин 
дайсса диркІссар. 

Хха­ри­сса Ха­вар – му, МасихІнал мукъурттийн бувну, Заннал Па
ччахІлугъ дучІавриясса хаварди. Махъату мукун тІун бивкІссар 
Инжил Луттирайн, яни Заннал гьан увсса МасихІ дунияллийн 
учІавриясса ва бунагьирттая мурахас бувну, инсантал ххассал 
бавриясса хаварданийн. 

Ххач­лий ищун – мукун тІисса ттурцІай ххач бувну, бивщу
сса тталлуй каруннайгу, ттурцІацІух ялавай итабавкьусса 



94	 БувчІинбавуртту

ччаннайгу мярду бивщуну (ца-ца чІумал кару-ччаннай мяр
ду къабивщуну, бавхІуну кьабитайссагу бивкІссар), зур
чІай тІутІи ан тІиссар. Мукунсса таммихІ байсса бивкІссар 
нукІузаманнул Румливгу, цаймигу кІанттавугу. Ххачлий ив
щуманал аьзав-аькьува ккухІаву дакъасса, хъунмур мяъна 
диркІссар агьалинал хьхьичІ аски-кьюкьин аву. Амма яла-
махъ гьаманки ххачлияту хьуссар Эсал ххуллу бувгьуминнан 
бунагьру багъишла баврил ва оьрму ажалдануяр ххув шаврил 
лишанну. 

Хъу­на­ма рув­хІа­ний – ягьудинал диндалул къуллугъчитурал яла 
хъунама ивкІссар. Цаппара эбадатру дайсса диркІссар так 
мунал. Масалдаран, Заннал Къатлувусса яла бусравмур кІа
найн уххан мунан бакъасса, цаманан щинчІав бучІину къа
бивкІссар. 

Хъун Маж­лис (Си­нед­ри­он) – му бивкІссар ягьудинал хъун диван. 
Ганивун буххайсса бивкІссар Хъунама рувхІаний, рувхІаний
тал, хъунисри ва кьанунчитал. Эсал заманнай Хъун Мажлис
рал яла агьамми хІукмурду румуллал сардарнал цІакь байсса 
бивкІссар. 

Хъун рув­хІа­ний­тал – ми ягьудинал яла лавайми диндалул къуллугъ
читал бивкІссар. Эсал заманнай сайки циняв хъун рувхІанийтал 
бивкІссар авадансса ца-кІива къатлувасса. 

Эбадат-къатта (синагога) – му къатлуву буккайсса бивкІссар Му
бараксса Луттирду, дуккайсса диркІссар дуаьрду. Эсал заманнай 
мукунсса къатри диркІссар ягьуди яхъанахъисса гьарца шагьрулий. 
Ми къатравун бавтІминнаяту ччиманаща бюхъайсса бивкІссар, 
хьхьичІун увккун, Мубараксса Луттирдава ци-бунугу циняннахь 
буккин, яла – цала бувккумунил мяъна дурчІин дуллалисса их
тилатгу бан. 

Эбадат-кьини – му ягьудинал бусравсса кьинир. Му ягьудинал 
календарьданийн бувну нюжмардул махъра-махъсса кьинир 
(ххуллун кьини). Му кьини, Тавратрал тІийкун, зун, даву дуллан 
къабучІиссар. Заннайн эбадатру дуллан бучІи бувну бивкІссар. 

Якьув – хъуни идавстуравасса цар. Ибрагьимлул арснал арсри. Ганал 
оьрчІаяту байбивхьуссар ягьудинал ацІния кІивагу агьлу-авлад. 
Мунийн бувну, ягьудинал халкьуннайн учайссар Якьувлул мил
лат. Заннал му миллатрайн Исраэл куну буссар. 



ЯхІъя МарцІ­бу­ву (Иоанн Крес­ти­тель) – му яла лавайми идавстурал 
цану ккаллийсса Захариял арсри. Му щинайну марцІ баврил 
эбадат дуллай ивкІмари. Инсантал щинайну марцІ буллай, 
ЯхІъя Эса МасихІнан ххуллу хІадур буллай ивкІссар. Мунайн 
ЯхІъя ХьхьичІ увкІмагу учайссар. Хх. б. мукунма статья МарцІ 
бав­рил эба­дат.



RARE 

За­хІ­мат бив­з­с­са ­
(на­жагь иш­ла шай­с­са)­

 лак­ку ма­хъ­ру 
Ва сияхІравун бувтун буссар «Маттейл бувсъсса Ххарисса 

Хавар» луттирал цалчинмур вариант ккалаккийни, цаппара 
буккултран бувчІин захІматну бивкІсса махъру. Вай махъру 
(...*) лишандалийну ккаккан бувну буссар.

Агьлу-авлад – ца тухумрал агьали, ца тайпалул агьали (цаппара 
гъансса тухумирттал цашинна – племя), кьабила.

Аьда­да­сса – нахІакьсса, ссанчІав бакъасса, мяъна дакъасса, бачІ
васса (махъ).

Аьд­лу – тІайласса хІукмурду кьукьлакьаву (справедливость).
Аьрип (аьриф) – хъинну дурккусса, хъинну аькьлу бусса инсан.
Аьрш – му Заннал «тахри», Аьламирттай (дунияллай, космосрай) 

каялувшиву дуллалаву, Цала хІукмурду бачин буллалавур.
Аьс­кар – аьраличу (аьралитал).
Ва­рис – ирсирай нанимунил, бутІурай нанимунил заллу (ягу заллу 

хьунтІима). 
Вяъ­за – халкьуннал хьхьичІ насихІат баву, дюъ дишаву.
Гьакь – 1) бунагь 2) бунагьрахлу Заннал тІалав дантІисса жаваб.
Давлатлув – авадансса инсан, чІярусса хъус-хъиншиврул заллу. 
Жа­зан – му хъинну захІматсса, инсаннал чІалачІин оьккину зия 

хьун дайсса бурчул азарди. Му азар Заннал таммихІран ккал
ли дайсса диркІссар, къашайшалтгу цайми инсантураща биян 
къашайсса кІанайн бакьайсса бивкІссар. Му азарданул увгьу
манан дин-эбадатрал ххуллу-хха бан къабучІину (къахІалалну) 
бивкІссар.

Жу­му­жул кку­кку – хъинну чІирисса зат тІисса мяъналий ишла 
байсса махъри.

Ин­кар бан – къабанна тІун, къабанна учин.

Иша­ра – лишан, ссал-дунугу лишан, ссавний чІалан диркІсса ли
шан, Заннаясса лишан, хІикмат (знамение). 

Ка­мал­сса (ка­мил­сса) – аьй рищун къабюхъайсса, гьарца чулуха 
щаллусса.

Кьу­ру­ва­лу – кьай-кьуй дишайсса, буза бишайсса, дуканмунил лур
тан дишайсса къатта. 

Ккул – синааьрщарал кружка.
Лагъ – дурарагу ихтияр дакъасса инсан (раб).
Махлукь – чІявусса халкь батІаву.
Мулк – цува заллусса хъу-лухччи.
Мур­дал­сса рухІ – жин, щяйтІан.
Ня­сав – ппухълуннал сияхІ.
РукІ – аьраварттух, хъурссух бавхІусса ницал дарвачирттай бишай

сса тІаннул ярагъ.
Си­чча – монета. 
Та­махІ­кар ул­ла­ла­ву – ххуттава уккан уллалаву, бунагь бан гьуз учин 

уллалаву.
Там­михІ – дурсса ххуттава уккаврихлу кьувкьусса ва иширайн бу

ккан бувсса диван (бакьай баву, жаза: аьчІа дишаву, аьзав дулаву, 
оьрмулун зарал биян баву).

Та­шу – щар шаву, щар дуцаву, къатлул шаву, лас-щарнил дянивсса ара.
Ти­кан – хъинну хъунисса ххалаххив бусса къатІарисса ххяххия.
ТІю­пан – Мусал Луттирай (Тавратрай) буссар, НухІлул тІюпандалул 

заманнай щалла дуниял щинахьхьун ларгссар ва НухІлул тухум 
бакъасса ххассал къавхьуссар, тІий.

Хъу­нис­ри (кьатІ­нил хъу­нис­ри) – жяматрал бакІчитал (старейшины 
джамаата).

ХІакь – дурсса даврихсса багьа.
ХІа­пи­сар – ларайсса чиндалул аьраличу (дяъвилул къуллугъчи – 

офицер). Шикку кІицІ увну уссар ттурша аскарнал амир – ру
муллал мазрай центурион.

Чул – къундалул ягу чарил авлахъ (пустыня).
ЧІа­па – кьай дишайсса, буза бишайсса сумал зат (корзина).



NAMS 

Ха­съ­с­са цІар­ду 
Хасъсса цІарду чичаву таржумачитурал группалул дурссар вай 

принципру гьанулун ларсун: 
1) цІанил форма бювхъуссаксса бух юнанналмуничІан (грек

налмуничІан) ва бух жугьутІналмуничІан гъан дурну даву (мас., 
Байт‑ЛахІим, Барабба, Маттей, ТІома́ ва м.ц.); 

2) бювхъуссаксса лакку мазрал формалучІангу гъан даву (мас., 
Галил бяр, Гьуразин, Ягьуда, Ярихон ва м.ц.); 

3) аьраб мазравату лакку мазравун дуркІун диркІсса формалучІан 
гъан даву (мас., Гьабил, Маждаллал Мариям, ПитІру, ЯхІъя ва м.ц.). 

ЧІявуми лак кІимазрай (лаккунай ва оьрусрай) гъалгъа тІисса 
бухьувкун, лакку мазрай личІину чирчусса хасъсса цІардал оьрус 
мазрайсса эквивалентругу таблицардай ккаккан дурну дуссар. 

Ин­сан­ту­рал цІар­ду 

Лак­ку эк­ви­ва­лент Оьрус эк­ви­ва­лент 
Барабба Варавва 
БартІоломай Варфоломей 
Берахия Варахия 
Гьабил Авель 
Гьиродият Иродиада 
Давуд Давид 
Даниял Даниил 
Завадай Зеведей 
Закария Захария 
Ибрагьим Авраам 
Илияс Илия 
ИсхІакь Исаак 
Маждаллал Мариям Мария Магдалина 
Мариям Мария 

Лак­ку эк­ви­ва­лент Оьрус эк­ви­ва­лент 
Маттей Матфей 
Муса Моисей 
НефтІалим Неффалим 
НухІ Ной 
ПитІру Пётр 
Рагьил Рахиль 
Сулайман Соломон 
ТІаддей Фаддей 
ТІома Фома 
Эса Иисус 
Юнус Иона 
Юсуп Иосиф 
ЮхІанна Иоанн 
Ягьуда Иуда 
Якьув Иаков 
Ярамей Иеремия 
ЯхІъя Иоанн (Креститель) 
Яшайя Исайя 

КІан­т­тур­дал цІар­ду 

Лак­ку эк­ви­ва­лент Оьрус эк­ви­ва­лент 
АриматІея Аримафея 
АцІшагьру Десятиградие 
Бабилон билаят Вавилон 
Байт‑Ания Вифания 
Байт‑Ил Вефиль 
Байт‑ЛахІим Вифлеем 
Байт‑Пагия Виффагия 
Байт‑Саида Вифсаида 
Галил билаят Галилея
Галил бяр Галилейское море 
ГетІсиманнал багъ Гефсиманский сад 
ГолготІа Голгофа 

Лак­ку эк­ви­ва­лент Оьрус эк­ви­ва­лент 
Гьуразин Хоразин 
Идум билаят Идумея 
Исраэл Израиль 
Капарнаум Капернаум 
Кирина билаят Киринея 
Маждала Магдала 
Мисри Египет 
Назарат Назарет 
Перай билаят Перея 
Рум Рим 
Самар билаят Самария 
Урдан нех Иордан 
Филипплул Къайсария Кесария Филиппова 
Сиропуник Сирофиникия 

Элион зунтту (Зайтун зунтту) Элеонская гора  
(Масляничная гора) 

Ягьуди билаят Иудея 
Ягьудинал чул Пустыня Иудейская 
Ярихон Иерихон 
Ярусалим Иерусалим 



Лак­ку маз­рай­с­са тар­жу­ма­лул ­
тек­с­т­ра­вун къа­бив­чу­ми кІан­т­тур­ду 

Гилунмай буллуну буссар, Маттейл бувсъсса Ххарисса Хавар
данул яла тІайламиннун ккаллими юнаннал текстирдаву цив 
бакъахьувкун, лакку мазрайсса текстравун къабивчусса кІан
ттурду. Цаппара цайми Мубараксса Луттирал таржумарттай, 
масалдаран, оьрус мазрайсса Синодал таржумалул текстраву 
ми буллуну буссар, мадара махъсса юнаннал канихчичрур
дайгу буну тІий.

6:13б Вихьри дусса ПаччахІлугъ, гуж ва бюхттулсса цІа абадул 
абадлий. Амин.

17:21 Жиндри тІурча буккан байссар анжагъ дуаьлийну ва зума 
дугьаврийну.

18:11 Инсаннал Арс увкІсса ахир пуч хьуну наними ххассал 
банни, – тІий, буслай ия Эса ялагу.

23:14 Бала багьанссар зуйн, кьанунчитал ва фарисейтал! Лажин
лякъулт! Зу щахъаннил къатри думуницІа дуллай буру ва хъунмасса 
хІаллай дуаь дуллалими хъанай буру. Мунихлу зун оьсса таммихІ 
буссар.

